СТЕНОГРАФСКИ БЕЛЕШКИ
од 30-тата седница на Собранието на Република Македонија, одржана на

16 мај 2012 година
Седницата се одржа во Собранието на Република Македонија, сала 1, со почеток во 11,37 часот. 

Седницата ја отвори и на неа претседаваше господин Трајко Вељаноски, претседател на Собранието на Република Македонија.
Трајко Вељаноски: Дами и господа пратеници,
Ја отворам Триесеттата седница на Собранието на Република Македонија.
Пратениците: Ристо Манчев, Павле Стаздов, Фијат Цаноски, Љубисав Иванов Ѕинго, Радмила Шекеринска, Али Ахмети, Ермира Мехмети, Ирфан Деари, Рафет Муминовиќ, Бехаџудин Шехаби, Арбен Џафери, Мендух Тачи, ме известија дека се спречени да присуствуваат на седницата.

За седницата известени и поканети се: Претседателот на Република Македонија, претседателот на Владата на Република Македонија, членовите на Владата на Република Македонија, претседателот на Советот на јавото претптријатие МРТВ.

Пратениците Илија Димовски и Талат Џафери предлагаат по скратена постапка да се донесе Законот за изменување на Законот за спортот. 

Предлогот на законот ви е доставен. 

Молам, еден од предлагачите да ја образложи оправданоста Предлог на закон да се донесе по скртена постапка. 

Има збор господинот Илија Димовски, повелете. 

Илија Димовски:  Благодарам претседателе. 

Станува збор за многу мала, односно минимална измена  од формален карактер на именуваниот закон. Станува збор за една одредба од Законот со која што спортските клубови кои што се натпреватуваат во прва лига на натпреварувња во кошарка, ракомет, и фудбал имаат обврска од јули месец да имаат пет луѓе професионално вработени. Тоа за поголем дел од клубовите во овој момент претставува проблем кој што не можат да го исполнат, посебно за клубвите кои што доаѓаат од кошаркарската прва лига и за клубовите кои што доаѓаат од внатрешноста во Република Македонија. На Предлог законот е овој рок да се пролонгира за неколку години како би се создале услови и можност клубовите да се припремат. Поради тоа што датумот кога стапува на сила Законот е многу близу во јули месец. Предлагаме на денешната седница овој закон да се разгледа по скратена постапка. Благодара. 

Трајко Вељаноски: Благодарам. 

Предлогот на пртениците Илија Димовски и Талат Џафери по скратена постапка да се донсе Законот за изменување на Законот за спортот го ставам на гласање. 

Ве повикувам да гласаме. 

Вкупно гласаа 52 пратеници, од нив за предлогот гласаа 51, еден воздржан, против нема. 

Молам службите да утврдат точен број на присутни пратеници во салата. 

Во салата се присутни 84 пратеици, очигледно некој нема гласано. Но, има доволно пратеници за да се прогласи за полноважно гласањето. 

Констатирам дека Предлогот е усвоен. 

Бидејќи Сбранието одлучи Законот да се донесе по скратена постапка врз основа на член 171 став 1 од Деловникот на Собранието ги задолжувам Комисијата за образование, наука и спорт како матично работно тело и Законодавно-правна комисија да расправаат по Предлогот на закон, за да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите. 

Ги молам претседателите на комисиите да ме известат за датумот на одржувањето на седницит ена комисиите на кои ќе го разгледуваат овој предлог на закон.

Владата на Република Македонија предлг по скртена постапка да се донесе закон за изменување и дополнување на Законот за процена. 

Предлогот на закон ви е доставен. 

Го молам претставникот на Владата да ја образложи оправданоста Предлогот на закон да се донесе по скратена постапка. 

Има збор заменикот министер за правда, повелете. 

Билјана Бришковска: Благодарам претседателе. 

Почитувани пратеници, значи Законот за процена Собранието на Република Македонија го донесе во август 2010 година и со него за прв пат во нашата држава беше уредена областа на процена. Имено, процената се реферира како процес на определување на цена, односно проценување на пазрната вредност на предметот на процена од страна на проценувач во случаи кои што се определени со закон, или по поднесено барање од страна на заинтересирано лице. Со последните измеи на Законот за процена им се овозможи на банките и штедилниците кои што се регистрирани во Република Македонија да вршат процени во работи во кои што тие се странки доколку имаат вработено лица со положен стручен испит од соодветната област на процена. Со предложените измени ваквата можност им се овозможува и на единиците на локалната самоуправа да продолжат да ја вршат процената на данокот на имот при утврдувањето на висината на даноците од страна на вработените лица во единиците на локалната самоуправа со положен правосуден испит. На овој начин ќе се зголеми стручноста на кадрите кои што ги вршат проценките на вредноста на имотот на недвижниот имот при пресметувањето на даноците кои што се во интерес на граѓаните на Република Македонија. Идентично решение се предвидува и за вработените лица во Бирото за судски вештачења како професионална институција која и до сега ги вршеше работите од областа на процена. Исто така, тие ќе продолжат да ги вршат работите на процена доколку имаат врботено лица со положен стручен испит за проценка за потребите на органите на државната управа. Едновремено укажуваме дека сите надлежни министерства се целосно подогтвени за започнување на примента на Законот, донесени се сите подзаконски акти и методологии и започната е обуката и испитите за проценувачи по министерствата. Согласно наведеното се очекува и издавање во најскоро време на првите лиценци за проценувачи и формирање на Комората на проценувачи. Благодарам. 
Трајко Вељаноски: Благодарам. 

Предлогот на Владата по скратена постапка да се донсе Законот за изменување и дополнување на Законот за процена го ставам на гласање. 

Ве повикувам да гласаме. 

Вкупно гласаа 56 пратеници, од нив за предлогот гласаа сите 56, воздржани нема, против нема. 

Во салата има присутни преку 80 пратеници. 

Очигледно некој н е гласа. 

Констатирам дека предлогот на Владата е усвоен. 

Бидејќи Собранието идлучи Законот да се донсе по скратена постапка врз основа на член 171 став 1 од Деловникот на Собранието ги задолжувам Комисијата за политички систем и односи меѓу заедниците да расправаат по Предлогот на закон за да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите. 

Ги молам претседателите на комисиите да ме известат за датумот на одржувањето на седниците на комисиите на кои ќе го разгледуваат овој предлог на закон. 

Пратениците Изет Зеќири и Фламуре Демири Креци предлагаат дневниот ред на оваа седница да се дополни со предлог на одлука за дополнување на Одлуката за основање постојани работни тела на Собранието на Република Македонија. 

Предлогот на одлуката ви е доставен. 

Молам, еден од предлагачите да ја образложи итната и неодложна потреба предлогот на одлуката да биде разгледан на оваа седница. 

Има збор пратеникот Изет Зеќири, повелете. 

Изет Зеќири: Почитуван господине претседател, почитувани колеги пратеници. 

Предлагаме по скртена постапка Предлог одлука за дополнување на Одлуката за основање на постојани работни тела на Собранието на Република Македонија. Конкретно со оваа предлог одлука предлагаме да се формира Комисија за надзор над јавните финансии, Комисија за трошење на буџетски средства и тоа предлагаме во ставот 2 Комисијата за финансирање и буџет да се додаде точка 11-а, која гласи: да се формира Комисија за надзор над јавните финансии. Предлагаме да има 12 члена, да има претседател и заменик претседател. Комисијата се избира по предлог на пратениците од  партиите од опозицијата. Комисијата ќе разгледува прашања во однос на разгледување на Годишен извештај за извршените ревизии од Државниот завод за ревизија. Државниот завод за ревизија како јавна институција, на контролата на работата на институциите кои трошат пари од граѓаните знаете дека перманентно поднесува извештаи во Парламентот и тие извештаи од Државниот завод за ревизија не ги разгледува ниедно тело во Парламентот на Република Македонија. Затоа предлагаме оваа комисија да ги разгледува годишните извештаи на извештаите од Државниот завод за ревизија, да разгледува извештаи за работата на Државниот завод за ревизија, да разгледува ревизорски извештаи за буџетот на Република Македонија, затоа што ако ги прочитате ревизиите остварени во јавните институции и во буџетската сметка, ќе видите има многу злоупотреби, за кои злоупотреби не дискутира никој во оваа држава, а најповикан е Парламентот да расправа како се трошат јавните средства во Македонија. 
Разгледување на конечните ревизорски извештаи реализирани согласно Годишната програма за работата на  Државниот завод за ревизија и нормално оваа комисија од дискусиите да поднесе извештај до Собранието на Република Македонија согласно со Деловникот во случај на нерегуларности кои се дефинира во конечните ревизорски извештаи, оваа комисија да изготви заклкучоци, препораки и на Собранието на Република Македонија да ги достави за разгледување и усвојување. Периодично да бара информации од институциите за напредокот и спроведување на препораките кои може да ги даде оваа комисија за контролата и оценувањето на јавните пари, односно за надзор на јавните финансии. 

Ова се предлага заради единствена причина бидејќи ние како Парламент добивме извештаи од ревизии, овие извештаи во Парламентот не се разгледуваат. Нем тело кое ќе ги разгледува овие извештаи.  Ако ги разгледате и анализирате пратениците што пишуваат во извештаите на Државниот завод за ревизија тогаш ќе видите која е вистината за трошењето на јавните пари. Овде се извештаите и на општина Центар, и на јавните институции и на регулаторните комисии, и Регулаторната комисија за електронски комуникации, ќе увидите дека овие регулаторни комисии дали ќе градат аква паркови, ќе имаат инвестиции со хартии од вредност кои постапуваат спротивно на законот. Но ние како пратеници немаме воопшто контрола во однос на извештите на Државниот завод за ревизија и тоа што е уште полошо сите констатации во извештајот Државниот завод не се процесуира, а голем број од нив се за дела кои и Јавното обвинителство треба да покрене постапка кон истите. 
Тоа што е образложението и каде е основата за овој предлог, е во тоа што Државниот завод за ревизија во Собрнието на Република Македонија поднесува извештаи и за работата но и за институциите на системот. И за да може да ни се овозможи напредок при остварувањето на контролната улога на Собранието во врска со трошење на јавни средства од буџетските корисници, Собранието на Република Македонија е должен да ги разгледува и донесе зклучоци за сите извештаи кои се поднесуваат во Парлментот. Јас го цитирам мислењето на Европската комисија за напредокот на Република Македонија, во 2011 година. Еве што пишува. 

Интензивната соработка на Собранието и создавање услови за разгледување на извештаите од Државниот завод за ревизија во Собранието. Ние не го правиме, а е препорака од Европската комисија и тие таксативно велат дека повторно во Собрнието на Република Македонија не е воспоставен механизмот за контролата на извештаите на Државниот завод за ревизија. 

Јас ќе ви дадам неколку примери како функционира овој орган на јавните пари, нивните трошења и превенција при евентуалната зло употреба, во дадената ситуација имаме бидејќи ова го докажуваат многу ревизии направени од Државниот завод за ревизија. Во светот постојат три модели на врховни ревизорски институции и тоа Наполеонскиот модел, Вестмистенскиот или Аглосансонски и третиот е на Бордот на директори. 

Наполеонскиот модел се нарекува и суд на ревизори и судската власт и управната и функцијата е не зависно од законодавната власт и извршната. Високите ревизорски институции контролираат и донесуваат пресуди за начинот на трошење на јавните средства. Овој модел се спроведува во Франција, Италија, Шпанија, Португалија, Турција и во повеќето земји од Латинска Америка и Фракофонските земји во Африка. 
Државниот завод за ревизија според Аглосаксонскиот модел е одговорен, при што овој модел се имплементира и во Македонија, затоа потребо е да се формира надлежно работно тело кое ќе ги разгледува сите извештаи на од ревизорот што ќе произлезат од Државниот завод за ревизија. Овој модел функционира во Англија, Австралија, Канада и многу други земји. И можете да си замислете која е стапката на корупцијата во овие земји и која е стапката на корупција во Република Македонија. 

Третиот модел е сличен на петходниот со тоа што во врховните институции раководи Бордот на директори. Овој модел се применува во Словенија, Холандија, Црна Гора, Бугарија и многу други земји. 

Да заклучам, мислам дека е од голема потреба да ја донесеме оваа одлука, мислам дека ова е препорака и на Европската комисија и на меѓународните институции. А исто така оваа институционална празнина која не треба претседателот на парламентот и ова мнозинство да дозволи да немаме контролен механизам и во однос на препораките при читањето на ревизорските извештаи да видиме како тие избрани, назначени од Парламентот и Владата, ги трошат јавните пари. Бидејќи ако ги анализирате тие извештаи, јавните средства не се менаџираат соодветно, не се менаџираат ефективно и ефикасно и за оваа цел повеќе од потребно е да се формира едно вакво тело за контрола на јавните пари во Република Македонија. Ви благодарам. 

Трајко Вељаноски: Благодарам и јас. 

Предлогот на пратениците Изет Зеќири и Фламуре Демири Креци, предлогот на одлуката се разбира на оваа седица го ставам на гласње. 

Ве повикувам да гласаме. 

Благодарам. 

Вкупно гласаа 90 пратеници. Од нив за предлогот гласаа 32, воздржани 2, против 56. 

Констатирам дека предлогот на пратениците Изет Зеќири и Фламуре Демири Креци не е усвоен. 

Според тоа за денешната седница го предлагам следниот дневен ред:

1. Предлог за пристапување кон измена на Уставот на Република Македонија, поднесен од пратениците Радмила Шекеринска, Гордан Георгиев, Наташа Савова, Игор Ивановски, Тања Томиќ, Ана Павловска Данева, Оливер Спасовски, Горан Минчев, Благоја Стојановски, Самка Ибраимоски, Драгиша Милетиќ, Марјанчо Николов, Маринела Тушева, Емилијан Станковиќ, Билјана Казанџиска, Миле Андонов, Голубчо Ангелов, Станка Анастасова, Андреј Петров, Панче Орцев, Горан Сугарески, Цветанка Иванова, Саве Марачков, Светлана Мазгалоска Вучетиќ, Борче Ставров, Јани Макрадули, Весна Бендевска, Митре Велјаноски, Ердоган Сарач, Дивна Јофковска Ефтимоска, Менде Диневски, Стојко Пауновски, Тито Петковски, Горан Мисовски, Соња Мираковска, Николче Ацевски, Рејхан Дурмиши, Фијат Цаноски, Ленче Николовска, Мевмет Џемајлоски, Сафет Бишевац и Ивон Величковски;

2. Предлог за утврдување престанок на мандатот на член на Советот на Јавното претпријатие Македонска радио телевизија;

3. Предлог на закон за ратификација на Регионалната Конвенција за Пан-евро-медитерански преференцијални правила на потекло;
4. Предлог на закон за изменување и дополнување на Законот за процена, по скратена постапка;

5. Предлог на закон за изменување на Законот за спортот, по скратена постапка, поднесен од пратениците Илија Димовски и Талат Џафери;
6. Предлог на закон за изменување на Законот за класифицирани информации - I читање;
7. Предлог на закон за изменување и дополнување на Законот за научно -истражувачката дејност  - I читање;
8. Предлог на закон за дополнување на Законот за задолжителни резерви на нафта и нафтени деривати - I читање;
9. Предлог на закон за изменување на Законот за административните такси - I читање;

10. Предлог на закон за изменување на Законот за даноците на имот - I читање;

11. Предлог на закон за дополнување на Законот за даночна постапка - I читање;

12. Предлог на закон за адвокатски маркички - I читање;

13. Предлог на закон за претворање на побарувањата на Република Македонија по основ на платени обврски кон странски кредитори и странски железнички претпријатија во траен влог во МЖ Транспорт АД Скопје  - I читање;
14. Предлог на закон за изменување и дополнување на Законот за стандардизација  - I читање;
15. Предлог на закон за туристички развојни зони  - I читање;

16. Предлог на закон за престанување на важењето на Законот за правата на членовите на семејството чиј хранител е војник на служење на воениот рок  - I читање;

17. Предлог на закон за дополнување на Законот за вработувањето и осигурување во случај на невработеност - I читање;
18. Предлог на закон за изменување и дополнување на Законот за воздухопловство  - I читање;

19. Предлог на закон за изменување и дополнување на Законот за јавна чистота  - I читање;
20. Предлог на закон за изменување и дополнување на Законот за постапување со бесправно изградени објекти - I читање;

21. Предлог на закон за изменување и дополнување на Законот за просторно и урбанистичко планирање  - I читање;

22. Предлог на закон за изменување и дополнување на Законот за градење  - I читање;
23. Предлог на закон за изменување на Законот за буџетите - I читање, поднесен од пратениците Радмила Шекеринска, Гордан Георгиев, Наташа Савова, Игор Ивановски, Тања Томиќ, Ана Павловска Данева, Оливер Спасовски, Горан Минчев, Благоја Стојановски, Самка Ибраимоски, Драгиша Милетиќ, Марјанчо Николов, Маринела Тушева, Емилијан Станковиќ, Билјана Казанџиска, Миле Андонов, Голубчо Ангелов, Станка Анастасова, Андреј Петров, Панче Орцев, Горан Сугарески, Цветанка Иванова, Саве Марачков, Светлана Мазгалоска Вучетиќ, Борче Ставров, Јани Макрадули, Весна Бендевска, Митре Велјаноски, Ердоган Сарач, Дивна Јофковска Ефтимоска, Менде Диневски, Стојко Пауновски, Тито Петковски, Ивон Величковски, Горан Мисовски, Соња Мираковска, Николче Ацевски, Рејхан Дурмиши, Фијат Цаноски, Ленче Николовска, Мевмед Џемајлоски и Сафет Бишевац;
24. Предлог на закон за изменување и дополнување на Законот за извршување на Буџетот на Република Македонија за 2012 година - I читање, поднесен од пратениците Радмила Шекеринска, Гордан Георгиев, Наташа Савова, Игор Ивановски, Тања Томиќ, Ана Павловска Данева, Оливер Спасовски, Горан Минчев, Благоја Стојановски, Самка Ибраимоски, Драгиша Милетиќ, Марјанчо Николов, Маринела Тушева, Емилијан Станковиќ, Билјана Казанџиска, Миле Андонов, Голубчо Ангелов, Станка Анастасова, Андреј Петров, Панче Орцев, Горан Сугарески, Цветанка Иванова, Саве Марачков, Светлана Мазгалоска Вучетиќ, Борче Ставров, Јани Макрадули, Весна Бендевска, Митре Велјаноски, Ердоган Сарач, Дивна Јофковска Ефтимоска, Менде Диневски, Стојко Пауновски, Тито Петковски, Ивон Величковски, Горан Мисовски, Соња Мираковска, Николче Ацевски, Рејхан Дурмиши, Фијат Цаноски, Ленче Николовска, Мевмед Џемајлоски и Сафет Бишевац;
25. Предлог на закон за изменување и дополнување на Законот за јавните набавки - I читање, поднесен од пратениците Радмила Шекеринска, Гордан Георгиев, Наташа Савова, Игор Ивановски, Тања Томиќ, Ана Павловска Данева, Оливер Спасовски, Горан Минчев, Благоја Стојановски, Самка Ибраимоски, Драгиша Милетиќ, Марјанчо Николов, Маринела Тушева, Емилијан Станковиќ, Билјана Казанџиска, Миле Андонов, Голубчо Ангелов, Станка Анастасова, Андреј Петров, Панче Орцев, Горан Сугарески, Цветанка Иванова, Саве Марачков, Светлана Мазгалоска Вучетиќ, Борче Ставров, Јани Макрадули, Весна Бендевска, Митре Велјаноски, Ердоган Сарач, Дивна Јофковска Ефтимоска, Менде Диневски, Стојко Пауновски, Тито Петковски, Ивон Величковски, Горан Мисовски, Соња Мираковска, Николче Ацевски, Рејхан Дурмиши, Фијат Цаноски, Ленче Николовска, Мевмед Џемајлоски и Сафет Бишевац;

26. Предлог на закон за дополнување на Законот за социјалната заштита -  I читање, поднесен од пратениците Радмила Шекеринска, Гордан Георгиев, Наташа Савова, Игор Ивановски, Тања Томиќ, Ана Павловска Данева, Оливер Спасовски, Горан Минчев, Благоја Стојановски, Самка Ибраимоски, Драгиша Милетиќ, Марјанчо Николов, Маринела Тушева, Емилијан Станковиќ, Билјана Казанџиска, Миле Андонов, Голубчо Ангелов, Станка Анастасова, Андреј Петров, Панче Орцев, Горан Сугарески, Цветанка Иванова, Саве Марачков, Светлана Мазгалоска Вучетиќ, Борче Ставров, Јани Макрадули, Весна Бендевска, Митре Велјаноски, Ердоган Сарач, Дивна Јофковска Ефтимоска, Менде Диневски, Стојко Пауновски, Тито Петковски, Горан Мисовски, Соња Мираковска, Николче Ацевски, Рејхан Дурмиши, Фијат Цаноски, Ленче Николовска, Мевмед Џемајлоски, Сафет Бишевац и Ивон Величковски;
27. Предлог на закон за дополнување на Законот за слободен пристап до информации од јавен карактер - I читање, поднесен од пратениците Радмила Шекеринска, Гордан Георгиев, Наташа Савова, Игор Ивановски, Тања Томиќ, Ана Павловска Данева, Оливер Спасовски, Горан Минчев, Благоја Стојановски, Самка Ибраимоски, Драгиша Милетиќ, Марјанчо Николов, Маринела Тушева, Емилијан Станковиќ, Билјана Казанџиска, Миле Андонов, Голубчо Ангелов, Станка Анастасова, Андреј Петров, Панче Орцев, Горан Сугарески, Цветанка Иванова, Саве Марачков, Светлана Мазгалоска Вучетиќ, Борче Ставров, Јани Макрадули, Весна Бендевска, Митре Велјаноски, Ердоган Сарач, Дивна Јофковска Ефтимоска, Менде Диневски, Стојко Пауновски, Тито Петковски, Горан Мисовски, Соња Мираковска, Николче Ацевски, Рејхан Дурмиши, Фијат Цаноски, Ленче Николовска, Мевмед Џемајлоски, Сафет Бишевац и Ивон Величковски;

28. Предлог на закон за изменување и дополнување на Законот за државните награди - I читање, поднесен од пратениците Радмила Шекеринска, Гордан Георгиев, Наташа Савова, Игор Ивановски, Тања Томиќ, Ана Павловска Данева, Оливер Спасовски, Горан Минчев, Благоја Стојановски, Самка Ибраимоски, Драгиша Милетиќ, Марјанчо Николов, Маринела Тушева, Емилијан Станковиќ, Билјана Казанџиска, Миле Андонов, Голубчо Ангелов, Станка Анастасова, Андреј Петров, Панче Орцев, Горан Сугарески, Цветанка Иванова, Саве Марачков, Светлана Мазгалоска Вучетиќ, Борче Ставров, Јани Макрадули, Весна Бендевска, Митре Велјаноски, Ердоган Сарач, Дивна Јофковска Ефтимоска, Менде Диневски, Стојко Пауновски, Тито Петковски, Горан Мисовски, Соња Мираковска, Николче Ацевски, Рејхан Дурмиши, Фијат Цаноски, Ленче Николовска, Мевмед Џемајлоски, Сафет Бишевац и Ивон Величковски;

29. Предлог на закон за полициски правобранител - I читање, поднесен од пратениците Тито Петковски, Ивон Величковски, Горан Мисовски, Соња Мираковска, Николче Ацевски, Радмила Шекеринска, Гордан Георгиев, Наташа Савова, Игор Ивановски, Тања Томиќ, Ана Павловска Данева, Оливер Спасовски, Горан Минчев, Благоја Стојановски, Самка Ибраимоски, Драгиша Милетиќ, Марјанчо Николов, Маринела Тушева, Емилијан Станковиќ, Билјана Казанџиска, Миле Андонов, Голубчо Ангелов, Станка Анастасова, Андреј Петров, Панче Орцев, Горан Сугарески, Цветанка Иванова, Саве Марачков, Светлана Мазгалоска Вучетиќ, Борче Ставров, Јани Макрадули, Весна Бендевска, Митре Велјаноски, Ердоган Сарач, Дивна Јофковска Ефтимоска, Менде Диневски, Стојко Пауновски, Рејхан Дурмиши, Фијат Цаноски, Ленче Николовска, Мевмед Џемајлоски и Сафет Бишевац;
30. Предлог на закон за  изменување на Законот за поштенските услуги - I читање, поднесен од пратеникот Изет Зеќири;
31. Предлог на закон за изменување на Законот за електронските комуникации - I читање, поднесен од пратеникот Изет Зеќири;
32. Предлог на закон за изменување на Законот за енергетика -     I читање, поднесен од пратеникот Изет Зеќири;
33. Предлог на закон за изменување на Законот за супервизија на осигурување - I читање, поднесен од пратеникот Изет Зеќири;
34. Предлог на закон за изменување на Законот за Македонската банка за поддршка на развојот - I читање, поднесен од пратениците Гордан Георгиев, Игор Ивановски, Тања Томиќ, Ана Павловска Данева, Оливер Спасовски, Горан Минчев, Благоја Стојановски, Самка Ибраимоски, Драгиша Милетиќ, Марјанчо Николов, Маринела Тушева, Емилијан Станковиќ, Билјана Казанџиска, Миле Андонов, Голубчо Ангелов, Станка Анастасова, Андреј Петров, Панче Орцев, Горан Сугарески, Цветанка Иванова, Саве Марачков, Светлана Мазгалоска Вучетиќ, Борче Ставров, Јани Макрадули, Весна Бендевска, Митре Велјаноски, Ердоган Сарач, Дивна Јофковска Ефтимоска, Менде Диневски и Стојко Пауновски;
35. Информација за спроведување на дискриминаторска политика кон албанците од страна на Владата во 2008-2012 година, поднесена од пратениците Имер Алиу, Мерал Узеири Ферати, Беким Фазлиу, Газменд Алији, Орхан Ибраими и Зијадин Села;
36. Барање за давање автентично толкување на член 82-б од Законот за државни службеници, поднесено од пратеникот Маринела Тушева;
37. Барање за давање автентично толкување на член 42 став 2 од Законот за водостопанствата, поднесено од пратеникот Маринела Тушева;
38. Барање за давање автентично толкување на член 17-а од Законот за просторно и урбанистичко планирање, поднесено од пратеникот Ердоган Сарач.
Дали има некој предлог за изменување и дополнување на предложениот дневен ред.

Ги повикувам пратениците кои имаат предлози за изменување и дополнување на дневниот ред да се пријават за збор.

За збор се јави и има збор господинот Јани Макрадули, повелете.

Јани Макрадули: Благодарам почитуван претседател.

Согласно Деловникот барам да се повлече точката 22 по ново од оваа комбинација што вие ја направивте и тоа од две причини, прво деловнички и второ, содржински. 

Имено, согласно член 140 од Деловникот за работа пред Предлогот на закон да се претресе на седницата на Собранието го разгледува матичното работно тело во рок од три работни дена, акцентирам пред денот определен за одржување на седницата на Собранието. Ние сме сведоци дека претседателот на Комисијата за транспорт и врски, очигледно во договор со вас, бидејќи вие ако го почитувате Деловникот немаше да ја ставите оваа точка на дневен ред, манипулира со закони што се исклучително важни за граѓаните во Република Македонија, а таков е Законот за крадење, се извинувам за градење. Закон со кој што дефинитивно се става крај на развојот на општините, се става крај на се она што е децентрализација во Македонија, се зголемува дискреционата моќ на министерот и се разбира се додаваат нови можности за продолжување на корупцијата во Министерството за транспорт и врски и лидерот во тоа министерот Миле Јанакиевски. Таков е и овој случај на законот за - очигледно не бил лапсус за крадење, односно за градење.

Затоа претседателе барам прво вие, бидејќи овој закон не ги исполнува деловничките услови, да го повлечете, бидејќи овој закон е закажан, замислете за понеделник 14,00 часот, надвор од очите на јавноста за да може министерот Јанакиевски да продолжи со своето крадење согласно Законот за градење. Овој закон не ги исполнува деловничките обврски, но овој закон не ги исполнува содржинските услови и е на штета на сите општини во Република Македонија бидејќи им се одзима клучното право, да располагаат со градежното земјиште.

Затоа барам, ако вие самите не го повлечете тоа што мене ми дава за право да се сомневам, дека сето тоа е направено во корелација со претседателот на Комисијата за транспорт и врски, кој што исто така надвор од Деловникот никако да ја закаже седницата за второто читање на Законот за градежно земјиште, исто надвор од Деловникот се пробиени сите рокови, бидејќи вие тоа не го повлекувате, односно оваа точка ја предложивте на дневен ред барам пратениците да не дозволат кршење на Деловникот и овој закон за крадење односно градење да се повлече од дневниот ред. Благодарам. 

Трајко Вељаноски: Благодарам. 

Пратеникот Јани Макрадули предлага точката 22 да се тргне од дневниот ред.

Предлогот го ставам на гласање.

Ве повикувам да гласаме.

По предлогот вкупно гласаа 92 пратеника. За гласаа 34, воздржани нема, 58 против.

Предлогот не е прифатен.

Предложениот дневен ред го ставам на гласање.

Господинот Ивановски Игор, процедурално.

Игор Ивановски: Благодарам претседателе.

Не брзајте, ќе стигне дневниот ред на гласање.

Сакам да реагирам процедурално бидејќи очигледно и грубо кршење на Деловникот, владеачкото мнозинство со силата на математиката сака да го елиминира и навистина не ми е јасно од каде е таа дрскост и ароганција на пратениците на ВМРО-ДПМНЕ и ДУИ да  не се почитува Деловникот и да се крши како што тие сакаат.

Она за што сакам од вас процедурално да добијам објаснување господине претседателе, по кој член од Деловникот и по која политичка пракса и по која одлука, со кое образложение законите поднесени од страна на пратеници, во овој случај закони поднесени од пратеничката група на СДСМ и коалиционите партнери се ставени последни на дневниот ред на оваа седница. Направивте  се нашите поднесени закони пред месец дена да не се најдат на дневниот ред на претходната седница, сега прекинат, иако ги исполнуваат деловничките услови. Ги ставивте на посебна седница, односно на денешната. И тоа ви беше малку, ги ставивте последни. 

Ова е типичен случај на свесна дискриминација на пратениците во ова Собрание визави Владата каде лоши деловнички неисправни неквалитетни закони на Владата се ставаат на почетокот, а квалитетни и деловнички оправдани закони на опозицијата се ставаат последни. Стравот на власта од позитивната кампања на СДСМ и коалиционите партнери во ова Собрание кулминира и допрва позитивните ефекти ќе се видат, бидејќи граѓаните подржуваат таква кампања, впрочем погледнете ги денешните најнови анкети. 

Од тие причини господине претседателе, ве молам објаснете зошто законите поденсени од опозицијата се последни, после месец дена ставени на дневен ред, а криминални, корумпирани, деловнички неиздржани, дел и против уставни закони вие ги фаворизирате. Ова е типичен пример и на отсуство на политички дијалог и на класични дискриминации и страв на власта од квалитативните и позитивни решенија на опозицијата. 

Од тие причини, пред да преминеме на гласање, за да знаеме како да гласаме за овој дневен ред молам да добиеме навистина сериозно објаснување од ваша страна. Благодарам. 

Трајко Вељаноски: Благодарам. 

Предлагањето закони е извршено согласно Деловник, согласно Деловникот е направен предлогот на дневниот ред и од моја страна тоа е доставено до вас. Сега го прочитав дневниот ред согласно она што јас мислам дека така треба да биде. 

Инаку, господине  Игор Ивановски вие пред да бидете координатор на пратеничката група на СДСМ во минатиот парламентарен состав имаше друг координатор, не знам дали кога извршивте примопредаја дали ви кажа како претходно функционирало Собранието согласно Деловникот  и не започнува од вас светот, Собранието и примената на овој Деловник откако вие станавте координатор. Има некоја востановена пракса која без оглед дали вие сте координатор треба да ја почитувате. Секогаш било пракса...

(Реакции)

Ве молам, внимателно ве сослушав, бидете парламентарни, колегијални, сослушајте ме, без оглед дали ви се допаѓа вам. Секогаш била пракса законите кои на Комисија се прифатливи односно Владата ги предлага, така било и во претходниот парламентарен состав до сега да бидат во прво читање пред другите закони од пратениците кои во Комисија не се прифатливи, затоа што оној закон што е во прво читање прифатлив оди на второ читање, а оној закон што на прво читање не е прифатлив не оди никаде, се враќа кај предлагачот и им се кажува дека не е прифатлив. 

Затоа, од наша страна односно од моја страна е предложено така и ја почитувам праксата без оглед дали бил сега координатор Игор Ивановски или некој друг бил кординатор. 

Ве молам, господине Игор Ивановски, сега да продолжиме со работа, затоа што вие дадовте процедурално и јас ви одговорив. Јавноста ќе цени дали јас сум во право или вие сте во право, не треба да се надмудруваме. 

(Реакција на пратеникот Игор Ивановски со зборовите: „Имам право на процедурално, од каде знаете за што ќе зборувам“.)

Повелете господине Игор Ивановски, да видиме дали пауза ќе побарате.
Игор Ивановски: Благодарам. 

Господине претседателе не се вознемирувајте, на вашите манипулации и клевети нема да одговорам, ќе бидам попаметен.

Да ви кажам и да ве демантирам ова што сега вие го говорите, бидејќи вие рековте зошто е ваков дневниот ред одлучувате вие и тоа на сите им е јасно, овде нема Деловник, не важи за вас Деловникот, ама за тоа на избори ќе се расправаме.

Господине Трајко Вељаноски, Законот за изменување на Законот за македонска банка за поддршка на развојот доби поддршка од пратениците на власта. Пратениците на ВМРО-ДПМНЕ гласаа за овој закон и заклучокот што го имате во вашата папка за овој закон е дека тој е прифатлив да оди на понатамошно читање.

Пред малку рековте вашиот критериум бил дека неприфатливите закони се последни. Тоа не е критериум. Но еве и по вашата логика. ВМРО-ДПМНЕ ни поддржа еден закон, зошто не го ствите напред? Сакам да ве демантирам господине претседателе дека тоа што го говорите не е точно. Од тие причини ќе се воздржиме и нема да го подржиме овој дневен ред, ќе гласаме воздржано.

Трајко Вељаноски: Благодарам.  
Господине Ивановски, во моментот кога се информиравте не дава целосна информација затоа така кажувате. Тој закон од Комисија за финансирање и буџет е поддржан, прифатлив, од Законодавно правната комисија не е прифатен, има судир, судир во однос на извештаите меѓу тие две комисии. За жал, господине Ивановски, тоа не ви го кажаа затоа, ве молам процедурални забелешки не давајте, од позади некој ви дошепнува пред вие да се уверите во тоа.

Процедурално има господинот Горан Мисовски, повелете.

Горан Мисовски: Благодарам. 

Господине претседателе мене како пратеник ми смета тоа што постојано потенцирате дека правите така како што вие сакате. Во ред, точно е, во Деловникот пишува дека дневниот ред го предлага претседателот на Собранието и никој тука за тоа не реагира.

Сакам да ве потсетам на една повреда на Деловниот која ја направивте пред 15 дена. Имено опозицијата во ист ден поднесе 6 закони и една измена на Уставот, во ист ден кога Силвана Бонева го поднесе Законот за лустрација. Нашите закони не ги ставивте на дневен ред и исто така образложивте, немавте храброст тоа во јавност да го направите, затоа што тоа така сте го сакале. Во ред, ви прогледавме низ прсти, но во текот на минатата седница на нашата процедурална забелешка пред јавноста го изјавивте следното:

Велите вака, господо пратеници, јавноста треба да биде известена дека седница на 16 мај е закажана и тоа за прв пат во историјата на Македониското собрание, да има седница на која ќе има само точки предложени од опозицијата. Јас тогаш реагирав процедурално дека во Република Македонија, не дај Боже, се воведува апартхејд, закони за црнци и закони за белци, или пак закони од позицијата и закони од опозицијата. Кога реагираше опозицијата јавно, не знам дали и двата прсти на аверокомесарот Филе толку силно притискале на нечии уши па се направи измена во одлуката, веројатно затоа што вие така сте сакале, еве така ги убедувате граѓаните на Република Македонија дека тоа го правите затоа што вие сакате, па дневниот ред на оваа седница која на голема врата ја најавивте дека ќе биде историска седница со закони само од опозицијата. Го дополнивте дневниот ред и со закони кои се и надвор од Деловникот, значи не ја исполнуваат деловничката обврска. Сега сакам да ми дадете одговор, тогаш бевте во право кога извршивме притисок ние, еврокомесарот со неговите два прста, или сега вие сте во право само што вие така сакате. Еве оваа седница што ја најавивте дека ќе биде седница само со закони од опозицијата, ја дополнивте ште со други 20 закони и нашите закони од опозицијата го ставате последни. Од што толку се плашите не ми е јасно. Се плашите од аргументите кои опозицијата ги наметнува на пленарна седница. Тоа најмалку од вас го очекувавме претседателе.

Трајко Вељаноски: Благодарам.  
Господине Мисовски, не јас како сакам туку како ми е дадено согласно Деловникот, без оглед дали вас ви се допаѓа или не. Мене Собранието ме избрало за претседател и треба да се грижам за текот на секоја седница и за дневните редови. Јас мислам дека добро го правам тоа, без оглед што вие мислите, јас ќе продолжам така да го правам тоа. Јас ја закажав седницата но се изврши дополнување, вие бевте најгласните што баравте да нема, како што вие викате апартхејд, само не знам што ви значи зборот апартхејд, дали воопшто знаете што значи тој збор и вие во која група, на едните или на другите, се сместувате. Видете се на огледало ќе видите во која група влегувате.

Тоа, зошто законите се ставени по овој редослед, тоа е веќе право на мнозинството овде и мнозинството така одлучи. Не знам зошто толку се буните кога прва точка е Предлог за измена на Уставот и ќе расправаме, ќе расправаме и по другите закони. До сега има 20 и неколку закони од опозицијата ставени на дневен ред и разгледани. Ве молам, не би требало сега од ваша страна да претставува пречка зошто е таа точка, зошто се тие точки, или се први точки, или се на средини или на крај. Така било и до сега и не знам зошто сега го сменивте тоа правило кое, за жал, и во претходниот парламентарен состав вие учествувавте, заменик координатор бевте тогаш и дадовте поддршка на тоа правило прво да бидат законите од Владата, па после законите од пратениците. Така беше со законот од госпоѓа Силвана Бонева и другите пратеници, прво беа законите од Владата, па потоа законите од пратениците. Тука се и законите од господинот Изет Зеќири. Не знам зошто толку побуна од ваша страна. Не би требало сега да правиме проблем од нешто што не е проблем и не било проблем. Доколку сакате правете продолжете понатаму, ние ќе продолжиме со една конструктивна работа овде и ќе придонесуваме за интересите на граѓаните на Република Македонија, тие најдобро ценат и во последно време добро оценија и ќе продолжат со таа оценка.

Процедурално има господинот Амди Бајрам, повелете.

Амди Бајрам: Благодарам. 

Се јавувам процедурално затоа што господинот Мисовски, овде во Парламентот и во Република Македонија по подели на црнци и белци овде. Затоа што припаѓам према црнците, најнормално затоа што јас сум муслиман, смејте се вие, смејте се вас ви одговара тоа, но не е во ред затоа што јас сум муслиман има муслимани црнци, има овде опозиција и позиција и постојат овде разни националности. Верски нацизам не треба вие да ширите овде во Парламентот на Република Македонија. Ја знаете каква е моменталната ситуација во Република Македонија, знаете што се случува во Република Македонија, ги подгрејувате овие работи и сакате да ја проширите работата и овде во Парламентот. Јас од вас барам едно јако извинувае спрема пратениците и јавноста на Република Македонија. Друг пат да не ви се случи тука во Парламентот тоа. Благодарам. 

Трајко Вељаноски: Благодарам.

Господине Амди Бајрам секој одговара за своите зборови овде, јавноста добро знае да оцени.

Јас би ги замолил пратеници во употреба на зборовите да внимаваат затоа што на тој начин можат да бидат навредени и други пратеници.

Продолжуваме со работа.

Предложениот дневен ред го ставам на гласање.

Ве повикувам да гласаме.

По предложениот дневен ред вкупно гласаа 90 пратеници, од нив за гласаа 60, воздржани 30, против нема.

Констатирам дека е усвоен предложениот дневен ред.

Пред да преминеме на расправа по точките од дневниот ред ве потсетувам дека согласно член 80 ставови 2 и 3 од Деловникот на Собранието, пратениците се пријавуваат за збор во рок од една минута по отворањето на претресот. 

Предлагчот и координаторите на пратеничките групи можат да се пријават за збор и во текот на претресот. 

Листата на пратениците не може да се менува и дополнува во текот на претресот. 

По исклучок согласно член 10 од Деловникот за изменување и дополнување на Деловникот на Собранието, пратениците кои во една минута по отворњето на претресот се спречени да се пријават за збор, поради присуство на седници на работните тела или делегациите на Собранието чии членови се тие, имаат право да се пријават за збор од моментот кога присуствуваат на седицата на Собранието, доколку претресот по точката од дневниот ред сеуште трае. 

Едновремено ве известувам дека согласно член 85 став 3 од Деловникот на Собранието пратеникот кој се пријавил за збор, а не е присутен во салата кога е повикан да говори го губи правото на збор, за претресот за кој се пријавил и не може повторно да се јави за истиот претрес. 

Согласно член 86 од Деловникот на Собранието и член 12 од Деловникот за изменување и дополнување на Деловникот на собранието, пратеник во текот на претресот може да говори само еднаш во траење од 10 минути, известителот на матичното работно тело и на Законодавно-правна комисија 10 минути, координаторот на пратеничката група или еден пратеник определен од пратеничката група или од координаторот на пратеничката група и предлагачот може да говорат повеќе пати, но не повеќе од 15 минути вкупно.

Согласно член 86 став 3 од Деловникот на Собранието, ограничувањето на времето за дискусија не се однесува на постапката за измена на Уставот на Република Македонија.
Минуваме на точка 1 - Предлог за пристапување кон измена на Уставот на Република Македонија, поднесен од пратениците Радмила Шекеринска, Гордан Георгиев, Наташа Савова, Игор Ивановски, Тања Томиќ, Ана Павловска Данева, Оливер Спасовски, Горан Минчев, Благоја Стојановски, Самка Ибраимоски, Драгиша Милетиќ, Марјанчо Николов, Маринела Тушева, Емилијан Станковиќ, Билјана Казанџиска, Миле Андонов, Голубчо Ангелов, Станка Анастасова, Андреј Петров, Панче Орцев, Горан Сугарески, Цветанка Иванова, Саве Марачков, Светлана Мазгалоска Вучетиќ, Борче Ставров, Јани Макрадули, Весна Бендевска, Митре Велјаноски, Ердоган Сарач, Дивна Јофковска Ефтимоска, Менде Диневски, Стојко Пауновски, Тито Петковски, Горан Мисовски, Соња Мираковска, Николче Ацевски, Рејхан Дурмиши, Фијат Цаноски, Ленче Николовска, Мевмет Џемајлоски, Сафет Бишевац и Ивон Величковски.
Извештајот на Комисијата за уставни прашања ви е доставен.

Врз основа на член 192 став 2 од Деловникот на Собранието одлука за пристапување кон измена на Уставот на Република Македонија се донесува со 2/3 гласови од вкупниот број пратеници. 

Образложението по Предлогот за пристапување кон измена на Уставот на Република Македонија ќе поднесе пратеникот Ана Павловска Данева.

Има збор пратеникот Ана Павлоска Данева, повелете.

Колеги такава е процедурата. Да доаѓате на координација ќе го дознаете и тоа, овластениот претставник на предлагачот дава образложение. На образложението нема реплик и контра реплики туку се отвора претрес.

Повелете госпоѓо Данева. 

Ана Павлоска Данева: Благодарам претседателе. 

Почитувани колеги, почитувани претставници на медиумите, 

Денес на дневен ред е иницијативата за измена на Уставот на Република Македонија предложена од СДСМ за што имаме можност да образложиме во што таа се состои и зошто бараме вакво дополнување.

Станува збор за дополнување на член 52 од Уставот со што ќе се овозможи незастарување на кривичните дела поврзани со приватизацијата на општествениот и државен капитал. Значи едијата на СДСМ, со предлагањето на ваква иницијатива за измена на Уставот, е да не застаруваат кривичните дела кои се поврзани со приватизација на општествен и државен капитал, а сторени во било кое време.

Зошто сметаме дека тоа е неопходно за граѓаните на Република Македонија: заради правда и правичност, заради тоа што на граѓаните им должиме одговор дали некој ги крадел, дали некој ги пљачкал, ако тоа било случај кој тоа го правел и им должиме одговорност и излегување пред лицето на правдата на таквите доколку ги имало, затоа што народот треба да знае дека доколку одредени лица се квалификувани како криминалци тие треба да бидат со судска пресуда како такви осудени и да ја издржуваат казната, затоа што народот треба да знае дека доколку некој во некој временски период од историјата на Република Македонија некому му помогнал да краде и притоа бил глув и слеп за таквите дела се со цел да измине рокот на застареност, сега треба да се отвори можноста таквите луѓе да одговараат пред лицето на правдата. Тоа затоа што треба да престанат вербалните шпекулации и дискредитации на луѓето без да постојат судски завршници.

Како СДСМ смета дека ова треба да биде сторено:

Најпрвин со измена односно дополнување на членот 52 од Уставот на Република Македонија каде што ќе се реагира или ќе се надополни принципот  за забрана на повратно дејство на законите и изрично ќе биде кажано дека забраната за повратно дејство на законите нема да важи само за кривични дела поврзани со приватизација на општествен и државен капитал.

Почитувани колеги, почитувани граѓани кои ја следите оваа дебата, тоа не е се и тоа не е дефинитивно решение, тоа е и напишано во нашето образложение дека не е дефинитивно образложение.

Вчера имавме прилика да слушнеме пратеници кои не критикуваа дека не сме дале дефинитивно решение во Уставот.

Почитувани колеги пратеници и сите оние кои до сега тоа не го знаеле, Уставот е сет на принципи на најопшти норми, на начела и тој никогаш не нуди дефинитивни решенија ниту смее да нуди, ниту има Уставо во некоја држава од европско континенталниот систем во кој ние припаѓаме, кој нуди дефинитивни решенија. Тој нуди водилки, нуди начела, нуди принципи кои понатаму се доразработуваат со закони и подзаконски акти од сферата на административното право, административни закони и подзаконски акти од сферата на трудовото право, трудово законодавство и подзаконски акти. Истото важи и овде, ние го нудиме решението односно основот во Уставот кој ќе дозволи конкретно и дефинитивно решение во закон. Станува збор за Кривичниот законик.

После усвојување на ваква дополна на Уставот на Република Македонија, вториот чекор што е потребен за да дојде до реализација на идејата за која говорев на почетокот и која ја образложив, е измена на Кривичниот законик во кој нема да постои застареност на кривичните дела што се веќе предвидени, а се однесуваат на приватизацијата на општествениот и државниот капитал. Тоа значи дека СДСМ не предлага ниту ново кривично дело, ниту нов опис на постојно кривично дело, ниту ново битие на постојно кривично дело, ниту нова казна, предвидува само да не застарат оние веќе предвидени кривични дела во нашиот Казнен законик, бидејќи сметаме дека се од исклучително значење за граѓаните на Република Македонија. При тоа и во нашето писмено образложение и претходно во нашето усно образложение вчера на Комисијата за уставни прашања беше изнесено дека ваков пример незастараување на кривични дела и ретроактивно имаме во Хрватска. И веднаш ќе ви кажам причините за менување на Устав на секој Устав во секоја држава никогаш ниту биле, ниту ќе бидат правни. Причините се секогаш политички. Па колеги Уставот е пред се највисок политичко правен акт. Правна е процедурата низ која се тера, номотехниката, но причините се политички и го носи политички орган, Собрание на Република Македонија кој е политички орган во нашата држава. Оттука причините во Хрватска се едни, во Република Македонија се други. Но и едната и другата држава имаат во своите устави начело на владеење на правото, нешто за кое колегите кажаа дека нашиот предлог се коси. Напротив, ако бараме пред лицето на правдата да бидат изнесени сите оние кои краделе од сопствениот народ, а при тоа заради какви било причини тоа било затаено или во моментов крадат, а се прават напори тоа да се затаи и да истече рокот, ние сакаме да го воспоставиме и  да ги испочитуваме до крај основното нечело на нашиот Устав, еднаквост на граѓаните пред законите. Некој рече сосема биле други мотивите и причините во Хрватска. Може да се различни причините, постапката е таа. И во хрватскиот Устав имало владеење на правото и никој не смета дека ретроактивното важење  што Хрватите го воведоа значи рушење на принципот на владеење на правото. Напротив колегата Тито Петковски вчера на Комисијата  за уставни прашања рече - военото профитерство е исто важно како и транзициското профитерство. Се согласувам. Военото  профитерство заради кое во Хрватска е сменет Уставот е исто како и транзициското профитерство заради кое ние велиме ајде да не ни застаруваат кривичните дела за транзициското профитерство, ако такво постоело. Во таков случај ќе треба да се отворат многу прашања, не од уставно правна материја, туку прашања што значат живот за граѓаните. во таков случај ќе треба да се каже имаат ли право сите оние што ги прозиваат стопанствениците или одредени стопанственици дека краделе и на грбот на граѓаните се богателе или ако истите тие гласаат против ова уставна измена тогаш самите само ќе докажат дека  идејата била да се врши притисок врз стопанственици  што не се лојални и толку, а не да се изнесат пред граѓаните,  а не да се изнесат пред судот, а не да одговараат кривично и да ја добијат заслужената казна која наводно некој некогаш им помогнал да ја заобиколат преку  застареност на делото што наводно го сторила.
Оттука почитувани колеги од владеачкото мнозинство пред се почитувани колеги од ВМРО ДПМНЕ сега навистина имате можност да покажете и да докажете. Сега имате избор и на јавноста да и кажете дали сте за тоа заедно, силно и обединети да се бориме до крај да излезат навиделина сите оние криминалци на кои вие го посочувате вашиот прст, а при тоа не преземате ништо за да можат да излезат пред правдата или пак сите шпекулации вербални и недокажани без судски зав ршници сте ги правеле само за да им се врши на таквите стопанственици за да ја покажат онака како што треба и  онака како што очекувате лојалноста нивна кон вас. 

И на крајот на краиштата, ако сте против ќе докажате уште нешто и ќе отворите сериозен сомнеж дека можеби сакате да прикриете на таков начин и луѓе кои вршеле во овој последниот изминат временски период како политичари и пред  да станат носители на високи политички државни функции кривични дела во врска со приватизацијата чиј  што перид на застареност баш  овие години изминува, да речеме кривични дела сторени  2000 и 2001 година. бидејќи почитувани колеги приватизација на државен и на општествен капитал не се вршело само по еден закон за кој милувате да говорите,Законот за приватизација на претпријатија со општествен капитал и  не се вршело само во 90-тите години чии што рокови на застареност ако се направени кривични дела се веќе застарени, туку е вршена во 2000 и 2001 година најголемата приватизација согласно други посебни закони Телеком, Окта, Фесл 2 аранжанот, Националната платежна картичка и некои други чии рокови на застареност на кривични дела истекуваат оваа години или за 2, 3, 4 години или ако сакате до 2015 година. За да  не дозволиме такво нешто да се случи ве повикуваме да го кажате јавно и гласно пред граѓаните на Република Македонија кој е вашиот избор.

Трајко Вељаноски: Благодарам.

Отворам претрес кон пристапување кон измена на Уставот на Република Македонија.

Ги повикувам пратеници кои сакаат да говорат по Предлогот кон пристапување кон измена на Уставот на Република Македонија да се пријават за збор.

Благодарам.

Со оглед дека има пријавено поголем број на пратеници за збор, молам да се подели листинг на пријавени пратеници за збор.

Прв за збор е пријавен господинот Станковиќ Малиша, повелете.

Малиша Станковиќ: Благодарам почитуван претседателе, почитувани колеги пратеници. 

Денес на дневен ред имаме Предлог од колегите од опозицијата да се пристапи кон измена на Уставот на  Република Македонија во членот 54 ставот 4. Инаку најпрво за да преминеме кон промена на Уставот не е лошо да знаеме што преставува Уставот.

Убаво кажа предлагачот- Уставот претставува највисок политички правен акт во одредена држава и како таков ние сега да не навлегуваме во теориите што се содржи Уставот, за да не го злоупотребуваме времето кое  што ни е  дадено овој пат неограничено.

Сметам дека треба да истакнеме  една многу суштествена и битна работа, а тоа е  дека Уставот како таков претставува водилка на една држава и ние во Уставот  ја креираме и политиката  и јавниот  систем на државата. како таква почитувани колеги, како  таков дикумент Уставот  не се менува  секоој ден и не треба да се менува секој ден. Ако сакате да видите дали одредена држава е демократска, или какво е  политиоќко правното уредување на таа држава отворете го само Уставот  на таа држава. Не мора  да одите  подалеку, не морате да пребарувате по законите на таа држава. Сето тоа  е содржано во Уставот. Одтаму сериозноста на денешната седница и одтаму мораме да пристапиме сериозно и да видиме што се предлага,  како се предлага и што се бара. Затоа  постојат држави во светот, и најчесто се такви државите во светот  кои што имаат особено сложена процедура за промена  на Уставот. Земетае една Америка, има Устав постар од 200 години. И досега само 20 пати имаат интервенирано во тој Устав. Зошто е тоа  така. Колегите претходно кажуваа, еден од колегите на  вчерашната  Комисија велеше ние треба да одиме во чекор со времето. Што сакаме да јажеме, едне Америка на пример не оди во чекор со времето, па  не го менува секој ден Уставот. Уставот  и затоа постои. за да сите оние закони што произлегуваат врз основа на тој систем  да не ги менуваме  секој ден и да не правиме тие да се косат со самиот Устав. Па  затоа постои и орган како што е Уставнит суд кој што вели гледаме во  законите дали се тие во согласност со Уставот  на Република Македонија.

И сега  видите каков предлог добиваме. Треба да го смрниме Казнениот закон,  меѓутоа за да го смениме ќе се косиме со Уставот, па дајте за да не се косиме со Уставот  ќе го смениме Уставот. Тоа е првата причина за која што ние сериозно треба да  размислиме  дали треба своите идеи кои што ги имаме дали треба да ги пренесуваме  и на таков начин со дирекна промена на Уставот. Па, ве молам повторно ќе кажам се работи за највисокиот политички правен  акт во Република Македонија, не можеме секој ден да го менуваме. 

Почитувани колеги, да го  видиме најнапред предлогот кој што го даде опозицијата во нивното образложение, а за кое што  дискутиравме и за кое што предлагачот се обиде  да најде определено оправдување, бидејки оправдување во вакво образложение  почитувани колеги нема.

Зошто го велам ова? Да ги видиме  последните реченици од ова образложение,кое што состои во половина  страничка  и со оваа половина страничка бараме да го менуваме  Уставот  на Република Македонија. вели вака: согласно Уставот  на Република Македонија, меѓународните документи и компаративното право продолжување на роковите на застареност во случај кога застарување на кривичното гонење, или извршување на  казните не настапило не претставува повреда на  начелото на законитост.

Почитувани колеги, секој оној кој што е правник  знае дека е ова невистина. Почитуваните колеги предлагачи не понудија ниту една таква  меѓународна конвенција. Има само една  меѓународна конвенција  каде  што има незастареност, а тоа се работи за кривични дела против меѓународниот поредок. Само  таква конвенцуја има, нема конвенција за што и да е друго.

Второ, вели: што се однесува за делата  за кои  веќенастапила застареност, внимавајте, ова е особено важно, значи што се однесува на делата за кои  веќе настапила застаренпст овој амандман не содржи дефинитивни решенија и вели во продолжението, туку  остава можност доколку во праксата и толкувањето на  Европскиот суд за човекови права, значи сега ние ќе го смениме Уставот, па ќе бараме дури  тогаш што велела праксата и што ќе каже Европскиот суд за човекови права, тоа да се овозможи со Кривичниот  закон, да се овозможи примена на една таква уставна измена. Значи, ве молам, да пристапиме ние кон измена на Уставот, а после да се мислиме што ќе каже Европскиот суд за човекови права, кој што верувајте во ниту една одредба која што ја дава  не зборува за вакво нешто и з аваква можност. Значи мораме ние однапред да  знаеме што правиме и како правиме, не само д ани  текне да го менуваме  Уставот. Оттаму почитувани колеги,  јас мојата денешна дискусија би ја поделил на  два дела, бидејки се работи за политичко правен документ, па прво да тргнеме од правните одредби со кои  што ваквиот предлог од страна на пратеноците на опозицијата се коси  и со самиот Устав и со она што тие го предлагаат нема да боде возможно правно, после и во политичките делови.

Прва работа, вели се предлага измена на членот 55, а  многу значајно е да кажеме дека членот 55 влегува во Уставот во Гаранции на основните слободи и права. Значи ние  сега  дирекно чепкаме и ќе влеземе  во  основните слободи и права и тоа не на  анчин да ги унапредиме, туку напротив одредени слободи и права да ги ограничиме, значи да не ги дадеме, без разлика за каква категорија  на луѓе станува збор.

Членот 52 став 3 во ова особено значајна глава вели  законите и другите прописи не можат да  бодат со повратно дејство. Ова постои почитувани колеги ви цел свет, не  во регионот, не во Европа, во цел свет. Само во државите кои што немаат демократско уредување вакво нешто не постои. Значи не се дозволува повратно дејство, освен  по исклучпк кога е тоа поповолно за граѓаните.  тука слушнавме една манипулација  минатиот  пат на Комисијата, манипулација во смисла на тоа што  претставува, за кои граѓани станува збор. Се  обидоа да ни продадатедна ефтина  приказна дека се работело за сите граѓани на  Република Македонија, недефинирана категорија, кој било.

Почитувани колеги, тоа нема блага врска  си право, блага врска со правен поредок, со владение на правото,  блага врска нема со реалноста. Јас морам да ви дадам пример на што се однесува. Пример се поведува кривична постапкапротив определено лице. Во меѓувреме државата го менува Казнениот закон и носи поповолен закон. Пример ако била предвидена казна затвор 5 години и  сега државата вели  за тоа дело ќе ја намалиме казната затвор на  три години. Во тој случај, за таквиот конкретен граѓанин се зема поповолниот закон. оној што му оди во прилог. Не му оди во прилог постоечкиот од 5 години, ќе му оди во прилог оној  новодонесениот од 3 години и тоа лице ќе се  казни со 3 годинио затвор. Не се однесува ова на сите граѓани. Нема блага врска со таква работа и така да ни ја продадат таа  приказна, бидејки таа приказна не поминува. Имено доколку државата донесе понеповолен закон сега на тој  начин  се штити ако имало казниво дело кое што било со 5 години затвор, а државата сега решила да го санкционира со 10, да не го казнуваме сега тоа лице со 10 години. Затоа е ова во основни слободи и права на граѓаните и затоа е во таа глава. Ние  ако не  ги штитиме основните слободи и права на граѓаните не знам каде ќе идеме понатаму. каде се коси ваквиот предлог и тоа што е дадено со Уставот.

Најнапред  ќе  тргнеме со членот 14 од самиот Устав кој што вели никој не може да биде казнет за дело за кое што пред да биде сторено не  било утврдено со закон, или со друг пропис како казниво дело и за кое  не  било предвидена казна.

Почитувани колеги, колегите  ќе го смениме Уставот, па ќе го менуваме Казнениот закон. Значи менувањето на Казнениот закон значи да го вратиме ние ретроактивно назад. Кој закон  ќе го  враќаме ретроактивно назад. Овој денешниот закон, или тој што важел пример 1993 година. со што  ќе го казнуваме лицето, со денешните казнени одредби, или оние  во 1993 година. кажете ми каде во една демократска држава се видело да донесуваме денес правна норма, а таа правна норма да важи за  вчера. По таа логика на нештата ја отвораме сериозно Пандорината кутија утре,  задутре да му текне на некого нешто шро не денеска казниво, по истата логика и по истата аналогија да го  направи како казниво дело  и сите  да не испоказни. Дали може до такво нешто да дојде. хипотетички  гледано да. Што значи тоа, ќе се навраќаме во некој поранешни стари системи. Ќе казнуваме ли луѓе за нешто денеска не било казниво, ама утре ќе го направи казниво дело. Значи немаат логика ваквите тврдења и затоа постои овој  Устав кој што не дозволува таква манипулација и такво изигрување во законот.

Понатаму одиме  на особено битната одредба, членот 8 од Уставот.

Членот 8 од Уставот зборува за темелните вредности на уставниот поредок на  Република Македонија. значи замислете темелни вредности, она што се зборуваше дека бил водилка и сега ние решаваме таа водилка да не ја слушаме и да  не одиме по неа. Зошто? Затоа што така ни  текнало. Што вели ставот 3? Вели владеење на  правото. Кој е основниот постулат на владеење на правото.

Почитувани колеги тоа е обезбедувањето на  правната сигурност.

Од сето ова претходно што ви го кажав кава  правна сигурност ние обезбедуваме на граѓаните на Република Македонија. велиме се бориме за  странски инвестиции да дошле во Република Македонија и велиме ајде нека дојдат имаме правна сигурност. Која правна сигурност тука  кога ние бараме одредени закони да се  врателе назад, да важеле ретроактивно. Па еден  од надвор, што не е граѓанин на Република Македонија  да  го гледа ова ќе каже  овие  за пет години кој знае што ќе им текне да враќаат назад, ќе си донесат нешто и ќе вратат ретроактивно назад и тоа е тоа.   Ќе вложуваме капитал во таквата држава нема да вложуваме капитал во таква држава. Таа држава по дефиниција на нештото станува правно несигурна држава. И од таму почитувани колеги, ваквиот предлог, јас колку и да  пристапувам кон предлогот дека можеби е поднесен од позитивни причини, но ваквиот предлог сериозно прави повредување на самиот Устав, повредување на владеењето на правото, повредувањето на правниот поредок во Република Македонија. Ги повредува основните слободи на човекот и граѓаните на Република Македонија. Овозможува да нен постои правна сигурност во Република Македонија. Па дајте да не се играме со тие работи. 
Понатака почитувани колеги, морам да ви кажам дека небулозноста на нешто е и во менувањето на самиот кривичен законик и за она што ви кажав. Значи велиме ако отстои и понатака одредбата дека треба по поволниот закон да се оди спрема лицата кои што евентуално сторите кривични дела во минатото поврзани со транзицијата на општествениот и државниот капитал во Република Македонија се поставува прашање по кој закон, по кој кривичен закон. Многу  ни е јасно и на нас и на граѓаните на Република Македонија дека Кривичниот закон до сега има претрпено поголем број на измени. А ние со денешниот закон ли ќе гониме луѓе пример за сторен стопански криминал во 1993 годиа. Тука е оној проблем за недефинирањето и немањето на излезност и неиздржаноста на предлогот кој што ни го даваат колегите од опозицијата. Оние немаат решение за тоа. Немаат верувајте. И координациите кои што претходно постоеле за веќе застарените дела, оние немаат решенија и не може да понудат.И оние затоа викаат дајте ние прво да го смениме Уставот, па заеднички ќе видиме што ќе било како дефинитивно ќе сме се договореле. Немаат решение. Јасно е. Факт е. Нека станат нека кажат по кој закон ќе имаат и они се пријавени еве еден куп, ќе се слуаме не денеска само најверојатно цела недела, и нека станат и нека кажат ако го смените Уставот ние во кривичниот законик ќе смениме тоа и тоа и тој кривичен закон ќе важи за 93-та, или ќе се навраќаме на непостоечки Кривичен закон ќе го менувме во 93-та. Што ќе правиме? Какви се тие правни небулози. Што ќе правиме. Имаат ли некаква идеја. Немаат. Они имаат идеја дека нешто сакат да направат, а не знаат како тоа да го направат, ама затоа даваа предлог за менувње на Уставот. 

Второ почитувани колеги кога станува збор за самата застареност дали некогаш сме се запрашале зошто постои институтот за застареност. Зошто го воведува институтот застареност, законите до сега го има во Кривичниот закон. Зошто овој институт застареност постои во цела Европа, барем во континенталниот дел. Зошто? Се поставува прашањето, дали некој тогаш односно императивот дека со застареноста не сака да гони одредени луѓе? Тоа ли бил императивот кога сме ги правеле законите? Претпоставувам дека не бил. Тоа ли бил императивот кога смем го правеле Уставот, дека некого ќе амнестираме од одговорност со постоење на институт застареност? Претпоставувам, почитувани колеги дека не ни бил тоа императивот. Зошто постои тогаш институтот застареност? 

Почитувани колеги, институтот застареност прва работа обезбедува правна сигурност. Втора работа, ги мотивира институциите во определен рок да извршат кривично гонење врз одредено лице. Не е тоа да трае до бесфест. Ако е предвидена апсолутна застареност од 10 години, секоја институција тоа го знае и сторителот на тоа дело мора во тие 10 години  да го изнесе пред лицето на правдата, а не да каже, дајте му рок од 20 години, па не сум јас сега, нека биде којк било, нека тера тоа така, никогаш не застарува и ќе си префрламе одговорност како институции. Не е застарено ова кривичо дело, мојот наследник нека го гони, што јас да се замарам. Затоа постои таа застареност. 

Почитувани колеги, најбитното заради постоење на институтот застареност е заради обезбедување на материјални докази за сторено кривичо дело. Кога зборувавме за сведоци, кажа колешката, нема врска сведоци, не ни требаат сведоци, на нас ни требаат материјални докази. Па нека погледна дека 40% од доказните средства кои што се користат во една кривична постапка се врз основа на искази на сведоци. 40%. Мора  колешката да седне малку да го отвори Кривичниот закон, да види како одат кривичните дела па после да седнеме реално да коментираме. Вака сега, само нафрламе тези. И сега јас ве прашувам, кога нема да ги направиме овие дела застарени, дело сторено во 1993 година, еве не мора во 1993, еве во 1996 година, сега сме 2012 година, поминале 16 години, нема да биде застарено. Ќе поминат уште 10 години и после 26 години кажете ми кој памти што се случило, после 26 години ќе имаме ли сведоци? Голем знак прашалник. Не се работи само за тоа како што збрувавме, дали тие сведоци ќе бидт живи, или нема да бидат живи. Поентата е колку тие сведоци ќе знаат што се случило пред 26 години реално да кажат. 

Втората работа почитувани колеги, самиот момент на обезбедување на материјални докази сакате да ме убедите дека после проток на рок од 30 години вие можете да обезбедите материјални докази. Па да можеше тоа да се прави, почитувани колеги, значи немаше да постојат вакви институти. И повторо ќе ви кажам една работа, во цела Европа, во цел свет откако ќе настане застареност, тоа е право на определено лице кое што вие сега го укинувате како право и повторно влегувате со упад во правната сигурност која што ја нуди оваа држава. И не само оваа држава, воопшто државите во Европа. Со ваков начин на работа ние не можеме да одиме понатаму. Што има да дискутираме ако почнуваме во основните слободи на човекот и граѓанинот да чачкаме и тие да ги намалуваме. Па од кај знам, ако денеска ви го прифатиме овој предлог, може утре да ви текне да го укинете целиот член. Од каде да знам, може така си мислите, ми помина еднаш , ќе ми помине два пати, пет пати, 10 пати. Можело. Е, па не може, барем за мене. Понатаму да кажеме одредени работи и за политичките моменти. 

Почитувани колеги јас сметам дека и на нас и на вас и на граѓаните во Република Македонија им е особено јасно зошто се бара ваквата измена. Јас ќе ви кажам зошто. Јас мислам дека ја барате оваа измена, можеби грешам, ќе имате прилика да ме демантирате. Најпрвин ја барате оваа измена бидејќи цело време граѓаните знаат кој ја правеше приватизацијата во Република Македонија. Знаеме што ве боли колега. Значи, приватизацијата во Република Македонија полчитувани колеги некаде до 1996 година е извршена 80%,  82%, 83%, од приватизција на општествениот и државниот капитал. Според тоа тоа не спорд мене. Тоа е според постоење на книги, на економски експерти меѓу кои што еден од таквите е и рецензент на една таква книга, на една таква статија бил и Таки Фити, човек кој што бил министер за економија и кој што не дојде од редовите на ВМРО ДПМНЕ, или Социјалистичка партија или ДУИ дојде од редовите на СДСМ.Значи, ја прифаќам како точна бројка. 80%, 82%, 83% од општесетвениот и државниот капитал се до 1996 година се преватизира. 

Почитувани колеги до 2006 година од прилика на најголем број од делата настапи застареност. Се поставува едно клучно прашање, кога не настапи застареност аод 2002 до 2006 година, зошто колегиве не покренаа тогаш постапки против сите овие луѓе, ем било посвежо сеќавањето, ем имало сведоци дефинитиво, ем како што викаат, може да се обезбедува материјали докази. Велат имаме, зошто не покренале гонење? Што им сметало да покренат гонење. Не морале тогаш да го менуваат Уставот, зошто да го менувале тогаш Уставот? Што имало потреба да чачкаат да намалуваат сега  одредено слобода и право кое што го уживаат граѓаните за да направат нешто да не биде застарено. Зошто од 2002 до 2006 година не си покренаа постапки да ја расчистат таквата транзициска приватизација и да завршиме со приказната, наместо денеска вака да се мислиме дали да го менуваме Уставот. Дали има одговор? Нема. Од другата стран молк, штама. Одговор нема. Е сега откако настапи застареност и знаат дека веќе нема кој што да им прави, граѓаните во Република Македонија на големо тоа го знаат и го зборуваат, дајте да им поднесеме на овие нека го сменат Уставот на Република Македонија. овие нека променат Устав, а знаеме дека тоа е невозможно да се случи од овие причини кои што до сега ги зборував и многу други кои ќе ги кажам и ние да се оправдаме, нека не биде вината кај нас, нека биде вината кај владеачкото мнозинство. Тоа е политичкиот момент кој што го бараат да го постигнат. Тоа им е многу јасно не само на нас, и тие тоа го знаат и граѓаните го знаат и затоа ја поднесуваат оваа иницијатива. Да не мислите дека ќе ја поднесат оваа иницијатива да беше обратна ситуацијата. Нема шанси. 

Втора работа почитуваи колеги, се направи невиден криминал. Меѓутоа, во тој период се прави невиден криминал, меѓутоа за жал во определен правен вакум. Што значи тоа да постои определен правен акт вакум и недоволно дефинирање на определени работи. Имавме кривичен закон кој што не произведуваше една широка лепеза на казнени дела , значи тоа го имаше. И според тоа за определени дела тие луѓе кои што се на пример од денешен аспект казнени, тогаш не биле казнени, се провлекувале. 

Втора работ апочитувани колеги, вие морате да знаете како завршува самата приватизација. Вие го знаете тој дел, економистите претпоставуам повеќе ќе кажат, оние менаџерски тимови кои што се формираат па во рок од 5 години тие прават приватизација на самото друштво преку издавањет на акции кои што се минимализираат на нивната вредност и претпријатието буквално самото себе си се купува. Тоа е она кривично дело за кое што за жал, не можат да се обезедат материјални докази бидејќи таков ни бил законот, и некој тоа го дозволил. Сега почитуваните колеги ќе кажат дека тоа е закон носен во времето на ВМРО ДПМНЕ од страна на Никола Кљусев, меѓутоа и да го кажат тоа, тие имале еден добар период од 1993 година па натаму тој закон да не го користат, туку да го сменат, а не да им дојде добредојден и да си приватизираат 82%, 83% од капиталот. И сега тие веднаш знаат дека и да се покрене нешто натака, ќе остане без материјални докази, без сведоци кои ќе немаат ништо материјално да го докажат своето сведочење и на тој начин се обидуваат да ги исперат луѓето кои што не можат да ги исперат. Понатаму почитувани колеги јас би сакал да ви кажам и за една втора, што мене особено многу не ми се допаѓа со самото отварање на Устав. Јас и вчера го отворив тоа како прашање почитувани колеги на самата комисија. Каде е проблемот. Ние отвараме Устав во една ситуација каде што се бараат многу сериозни промени на Уставот. Значи, погледнете ги, сега, ги имаме тука, да кажеме СДСМ, НСДП и слично бараат ваква промена на Уставот. Јас вчера во Комисијата ги прашав, дали вие сте сигурни дека во расправата која што ќе се отвори, ќе останеме ние само на таа точка. Колегите се смеат. Меѓутоа не се кадарни и не се способни да се носат со ситуацијата која што ја отвораат. Не се кадарни. Што сакам да кажам? Вие имате веднаш уште вчера прво, од потпретседателката почитуваната госпоѓа Салиу имавме една изјава дека не е во овој момент за отворање на Уставот. Меѓутоа, доколку се отвори Уставот ќе треба да претрпи сериозни промени за да се унапредат правата на Албанците во Република Македонија. Тоа е изјавта која што ја даде. Слична изјава даде и колегата од ДПА. Па вие имате изјава која што ја даде господинот Стоиљковиќ кој што вели, јас ако се отвора Уставот, барам во Уставот да се внесе дека за националностите да се предвиди да бидат тие дел од задолжителни пратенички места. На пример, српската националност да има задолжително пратеничко место во Собранието на Република Македонија. Јасно ни е и на нас и на вас и на граѓаните на Република Македонија и на медиумите веќе повеќе пати отвораното прашње кое што го поставија, да кажеме колегите од ПЕИ кои што велат, ние бараме да се внесе и дополнителна народност, националност, етникум, како сакате во Уставот на Република Македонија и тие добија начелна поддршка од колегите од СДСМ. И сега, кога ги отвораме овие клучни прашања за Уставот на Република Македонија кој треба да се носи со проблемите, опозицијата ли? Не. Почитувани колеги со проблемите треба да се носиме ние. Го наметнуваат, го отвораат прашањето, а со проблемите кои што се наметнуваат со отворањето на прашањето треба да се носиме ние, бидејќи ние ќе бидеме тие што ќе бидат криви. И сега, последното нешто од ваквата папазјанија и барња кои што произлегуваат за промена на Уставот ќе биде, да земеме да го скинеме Уставот на Република Македонија, да седнеме и да правиме нов Устав на Република Македонија. Е па тоа ли го бараме почитуваи колеги? Тоа ли ни е целта? Дали е тоа она што сакаме ние да го постигнеме? Дали еднаш ќе ги ставиме државните интереси, интересите на Република Македонија пред политичките интереси. Нема веќе да се работи почитувани колеги за СДСМ. Нема да се работи за ВМРО ДПМНЕ, нема да се работи за ДУИ, за Социјалистичка, или за која било друга партија. За државата се работи. Вие не ја разбирате сериозноста, или ви одговара да не ја разбирате сериозноста. Јас не можам да го разберам тој момент кој што вие сега го отворате. Тоа е нешто невидено. Јас не верувам дека ова не можете вие да го разберете за кое што јас говорам. 

Понатаму, почитуваи колеги, јас сакам и уште една работа на крајот да ја кажам и со тоа од прилика ќе привршувам со мојата дискусија. Ние сакаме да ја расчистиме таа приватизација. Сакаме и не бегаме од тоа. Немаме од што да бегаме. И тоа граѓаните го знаат. Приватизацијата најголемиот дел не ја вршеа овие луѓе овде, ја вршеа не пратениците, туку ја вршеа луѓето кои што се определени кон таа страна. И немаме ние од што да бегаме. Меѓутоа, почитувани колеги на еден ваков начин да вршиме ние упад во уставниот систем, за мене лично е неприфатливо и неопростиво. Слушнавме ние и колеги од парламентарното мнозинство кои што нудеа и законски решенија како може да дојде до тоа. Можеби треба да се размисли и на таквите законски решенија, да видиме. Но, не да интервенираме во Уставот на Република Македонија, особено не преку намалување на права. Тоа е неопростиво. 

Почитувани колеги претходниот говорник каќа постојат и дела кои што не се застарени, ќе застарат од прилика 2015 и добро, еве јас тоа ќе го прифатам како аргумент. Но, ако имате почитувани колеги повторно материјални докази па дајте имаме јавно обвинителство, поднесете ги, дајте да ги отвориме тие постапки што не се застарени. Зошто го менувате Уставот? Почнете од тоа што не е застарено, ајде да видиме и да ги расчистиме тие работи. Вие не ги расчистувате работите за кои што тврдите дека имало криминал и не се застарени, а се сетивте за застарените. Нема логика во нештото. Понатаму почитувани колеги даваат определен пример за Хрватска. Јас морам да ви кажам и на вас и на јавноста во Република Македонија. Да, таков пример постои во Хрватска и таа е единствената држава во светот во која што постои таков пример. Зошто велам дека таквиот пример кој што постои во Хрватска не е ист со она што се предлага тука и не може да се повлече паралела. На територијата на Република Хрватска во тој момент имало војна и тие носат одредба каде што воените профитери треба да одговараат. Велат, дали тоа не значи дека и во Република Хрватска немало владеење на правото. Почитувани колеги, не можете да изедначите постапка каде што на две третини од територијата на Република Хрватска не владеел законот, имало војна, институциите не можеле да си ја вршат својата работа и тоа да го изедначите со Република Македонија каде што во тој период немало војна и каде што институциите можеле непречено да си ја извршат својата работа. Како можете тука да повлечете паралела. Меѓу другото некои колеги се обидоа таа воена интервенција да ја изедначат со криминалните дејанија што се вршеле во Република Македонија. И велат: што има врска помеѓу војни и помеѓу други работи. И јас веднаш им кажав за еден член кој што тие треба да си го прочитаат и да си го проучат Уставот пред да дискутираат. Вели вака, член 54, слободите и правата на човекот и граѓанинот можат да бидат ограничени за време на воена или вонредна состојба. Внимавајте, во цел свет човековите слободи и права единствено се ограничуваат за време на  воена и вонредна состојба. Таква специфична состојба кога имало војна на одредена територија на две третини од таа територија и се создавало воено прифитерство, не можете да ја изедначите со она што било во Република Македонија каде што институциите во тој период, не можете да тврдите дека не можеле да си ја обавуваат работрата на територија на цела Република Македонија.  Тие можеле и морале тоа да го направат и имале законска обврска тоа да го направат. Други се причините или прашањата зошто не е направено или е направено, но вие не можете да носите тапани после свадба, како што викаат македонските граѓани. Не можете и тоа треба да го разберете, па затоа немојте да задирате во Уставот во Република Македонија, особено не со дерогирање на одредени работи. Меѓудругото се спомнуваше дека определени правни експерти кажувале во Република Македонија дека можело да помине предлогот што го дава опозицијата. Почитувани колеги, се обидов да видам што велат правните експерти, барем според она што го објавија во медиумите и еден од нив вели вака: „Нема логика повторно да заживеат дела кои додека не беа застарени никој не ги гонел. Да се направи база на податоци колку од фирмите се криминално приватизирани за да може Обвинителството ефиксано да делува“ - изјава на еден од луѓето кој меѓудругото е и човек кој учествувал во изработка на Уставот на Република Македонија. 
Или вели вака: „Станува збор за изигрување на јавноста и користење на термини кои не ги познава нашето кривично законодавство - апсолутно се согласувам - се соменавам дека во изготовка на предлогот учествувале правни експерти, бидејќи не постои правен експерт во Македонија кој ќе може да каже дека кривичната одговорност може да застари“. Интересно! Застарува само кривичното гонење и извршување на казната на делото итн.

Еве уште еден што вели вака и што ми остави особено впечаток. Тоа е објавено во медиумите и можевте да го видите. Вели вака: „Лично би сакал да не застаруваат кривичните дела поврзани со приватизацијата. Јас се согласувам и ова е и мојот став, но како кривичар морам да кажам дека тоа е неостварливо, бидејќи принципот на законите не дозволува ретроактивно дејствување на законите“.

Почитувани колеги, се ви кажале луѓето кои се разбираат во материјата. Тоа е објавено на 19.04.2010 година кога вие за прв пат почнавте да ја наметнувате оваа теза дека барате промена на Уставот, меѓутоа, тогаш баравте промена на Уставот за да најдете причина за да излезете на предвремени избори и тоа е многу јасно. Како и да е уште тогаш, експертите ви го кажале своето мислење, не сте требале да ги повикувате, новинарите ги повикале, сте требале само да прочитате што ви кажуваат. Ако сте прочитале што ви кажуваат,тогаш ќе сте знаеле дека она што јас ви го зборувам денес за неиздржаноста на предлогот е фактичка состојба и така е во Република Македонија и врз основа на сите овие работи за кои јас денес ви зборував, според мене треба да го повлечете предлогот и да не си играте играчки со највисокиот политичко правен документ во Република Македонија само и само за да остварите одредени политички цели.

На крајот само ќе ви кажам уште  една изјава која што е исто така значајна, во која јас не би навлегувал, бидејќи колегите кои не се правници, се од економските струки, можеби подетално ова ќе ви го објаснат, вели вака: „Според Законот за приватизација - вели дотичниот господин - ревизија на приватизацијата може да се направи во било кое време и дека нема ограничување бидејќи постои одредба дека трансформацијата на претпријатието е ништовна ако е направена спротивно на законот.“

До ден денес почитувани колеги постојат правни норми врз основа на кои вие можете да спроведете ревизија на приватизацијата. Бујрум, направете го тоа, бујрум она што не ви е застарено бидејќи имате материјални докази доставете го до Јавното обвинителство. Бујрум, ако не ви чини Јавното обвинителство, дајте го на медиумите, покажете нека го видат барем медиумите, па ќе видиме и ние, бидејќи вие не верувате ниту во системот во државата, не верувате во државата, не верувате во системот, не верувате во судската, во извршната власт, не верувате во ништо. Вие си верувате самите на себе, меѓутоа, можете и да останете да си верувате самите на себе, но е лошо што се обидувате преку своите верувања да наметнете определени дискусии кои се особено опасни за слободите и правата на граѓаните во Република Македонија. Такво нешто јас како пратеник нема да подржам и нема да гласам. Благодарам. 

Трајко Вељаноски: Благодарам. 

Господинот Макрадули Јани има реплика, повелете.

Јани Макрадули: Благодарам. 

Очекував господинот Малиша Станковиќ да биде прв, очекував Борис Стојменов да биде втор, ама тој некако задоцни со пријавувањето, ама тука е. 

Дали господине Малиша Станковиќ - две работи сакам да реплицирам - кога зборувавте за матните приватизации во 90-тите години мислевте на Силекс, на Законот за приватизација кој го гласаше ВМРО-ДПМНЕ и Ѕинго и кога зборувате за олигарси и транзициони богаташи и зборувате за Силекс, за фирмата Земсил која случајно е формирана од Силекс, а ги доби две третини од земјоделското земјиште во Кратово, или зборувате за системот Злетовица во кој неимар е Силекс неметали.

Кога зборуваме за граѓаните, еве, да се задржиме на една микролокација за граѓаните на Кратово, граѓани кои немаат добри здравствени услуги, граѓани кои немаат пат, граѓани кои имаат руинирани школи, ама затоа фирмата на нивниот газда Сител телевизија, замислете, во 2011 година има направено поголем профит од ЕЛЕМ, од Порше Македонија, од Реплек и од Канал 5 кој има поголем профит направено од Витаминка, Млекара, Доктор Пановски, Пекабеско, од Бетон замислете кој што го гради цело Скопје 2014 и од ЕФТ Македонија. И нормално ќе бидете први господине Малиша Станковиќ, нормално, веројатно не сте ни притиснале, духот, отсутниот Ѕинго, не во негативна смисла некој да не ме сфати, веќе бил на копчето притиснат и затоа сте и први.

Втора работа која што сакам да ја реплицирам е тоа што вие вчера гласавте за закон, кога зборувате за странски инвеститори за промена на бизнис климата, вие гласавте закон со кој што ретроактивно ги менувате условите во железничкиот систем, за кој што имате писмо овде во Собранието од директорот од Словенечки железници и од Чешки железници,а премиерот има добиено писмо од нивните амбасадори за тоа колку неевропски ги менувате законите во однос на бизнис климата.

И последно, очигледно сабајле во сала 2 кога бевте на координација, поштарот Силвана Бонева не ви ги дал документите или тезите за лустрацијата во кои вие ја воведувате лустрацијата за оние кои што приватизирале општествен капитал, за кои Силвана Бонева тврди дека има докази, а сега вие излегувате со теза дека никој во Република Македонија немал докази за тоа што било приватизирано во 90-тите. Затоа господине Малиша Станковиќ тоа што ви го дала Силвана Бонева, видете има едно со фонт 4, како телекомуникациските компании, пишува ова важи денес, а ова важи утре. Благодарам. 

Трајко Вељаноски: Благодарам. 

Се извинувам колега Малиша, но ве молам колеги да внимаваме со навредите спрема своите колеги пратеници. 

(Дофрлување)

Ако мислите дека на тој начин ќе постигнете ефект, се лажете, со навреда на колега се навредувате самите себе.

(Дофрлување)

Ве молам, да бидеме коректни, да не се навредуваме. 

Господинот Малиша Станковиќ има контра реплика, повелете.

Малиша Станковиќ: Почитуван господине Јани Макрадули вие сте првиот кои што зборувате дека за одредени работи не треба да се користат навреди, меѓутоа, таков ви е стилог, очигледно сте испровоцирани и сакате да навредувате, меѓутоа, јас нема да се симнам на вашето ниво.

Најнапред господине Макрадули видете кој го гласал Законот за приватизација па ќе правиме муабет.

Втората работа почитуван колега, влеговте во Силекс и вие и вашата власт и власта на ВМРО-ДПМНЕ, тогашна од 1998 до 2002 година. Дали најдовте нешто? Не. Имаше кривични пријави? Да. Дали беа сите ослободителни? Да. Што правевте? Се глупиравте, како и стално. 

Втора работа почитуван колега Макрадули за Злетовица, прашајте ја вашата колешка, не сакам да ја именувам, како е влезена и последната работа за Законот за лустрација и јас сум потпишан и видите што значи поимот за лустрација па после ќе правиме муабет. 

Трајко Вељаноски: Благодарам. 

Реплика има господинот Спасовски Оливер, повелете.

Оливер Спасовски: Благодарам. 

Почитуван колега Малиша Станковиќ, ве гледам и ви се чудам кога говорите вие за владење на правото. Колку вие жалите како некој поднел закон кој што нема врска со правната процедура, што апсолутно не е точно. Ниту една дамка од Предлогот за пристапување кон промена на Уставот не можете да најдете ниту од формален, ниту од политички карактер. Прашајте во Кратово како владеат вашите социјалисти кои владееа и во времето од 1990 до 1996 година, во време кога тврдите дека таа приватизација била незаконита. Прашајте го вашиот газда Ѕинго како носел одлуки сега да дава по концесија водоводи и пазари од градот. Сите концесии за 4 илјади денари за година дена се даваат на компанијата Силекс. Мислите дека ќе царувате и ќе господарите и со Македонија вака на ваков начин? Или можеби неприфаќањето да се соочите со правдата во Република Македонија лежи во тоа што некој ќе ви го поткопа вашиот газда, а со тоа ќе падне и вашата позиција. Мислите дека владеење на право е и почитување на човековите слободи и права, имате во Кратово? Таму од каде што тргнува вашата идеологија? Мислите дека и партијата која што вие ја застапувате овде треба да се бори за заштита на криминал и криминалците или треба да се борите за заштита на работниците. Мислам дека сосема грешите ако застанувате на страната на оние кои направиле криминал во Република Македонија, за кои повторно вие тврдите, па ако сакате  да го штитите овој Устав од 1990 година кој што неколку пати е менуван, штитете ја и пресумцијата на невиност, не можете да излегувате и да кажувате дека во Република Македонија има криминалци, направен е криминал, направена е криминална приватизација, а притоа да не кажете ниту збор и за еден Силекс и за купување на деловниот простор во градски стадион и како со вложување на една фирма под хипотека купувавте нова фирам со истите пари, се на грбот на граѓаните на Република Македонија. И уште таа политика и уште тие финансиски средства ве одржуват во живот, уште со тие пари седите овде во овие пратенички клупи. Еднаш реков, вчара ви кажав, прашувале дали има криминалци и лопови по селата - не, заминаа во државна управа. Сега дали има криминалци од Социјалистичка партија во коалиција со СДСМ - не, заминаа кај овие во ВМРО-ДПМНЕ. Благодарам. 

Трајко Вељаноски: Благодарам. 

Господинот Малиша Станковиќ има контра реплика, повелете.

Малиша Станковиќ: Почитуван господине Спасовски, што се жестите толку, тоа ли ви е наредбата да плукате по Силекс, тоа ли е вашата уставна поткрепа на ова што го носите? Гледам не ви личи на вас да се жестите тука и да траскате се што ќе ви текне. 

Прва работа, почитуван господине Спасовски, јас не реков дека вие не ја испочитувавте правната процедура. Вие ја испочитувавте правната процедура, но тоа што го предлагате е тотално неправно, тие се две различни работи.

Втора работа, Силекс, не сакам да глумам адвокат на Силекс, меѓутоа, кога вие имавте можност и влеговте во Силекс, така ли беше. Покренавте ли кривично обвинување? Покренавте. Дали тие кривични обвинувања дојдоа до суд? Да. Што донесе судот? Ослободителни пресуди. Дали истото се случи од 1998 до 2002 година? Да. Значи што правите вие сега? Единствената фирма каде што сте ги покренувале сите можни правни инструменти и сте ги направиле, сега таа фирма ви боде очи. Не ви поминува тезата, а ништо не зборувате за Уставот. 

Трајко Вељаноски: Благодарам.

Господинот Сугарески Горан има реплика, повелете.

Горан Сугарески: Благодарам.

Едно е јасно, кај вас нема политичка волја оваа работа да помине во Собранието и давате три изговори. Првиот изговор е оваа работа е неправна, вториот изговор е албанците ќе барале права, третиот изговор паралелно гледано како е во Хрватска овој закон донесен и изменет Уставот велите дека таму имаше војна. Не, излезете и јавно кажете, сите овие дискутанти нека излезат и нека кажат ние не сакаме ова да го правиме, ама сакаме СДСМ да го плукаме по прес конференции. И сега сакате дакажете, да, Бранко е нечесен, Ѕинго е многу чесен. Многу е чесен, ама премногу е чесен! Срамота! Од Социјалистичка партија прво излегување, приватизацијата да се брани. Немојте луѓе со таква работа! Таква работа не поминува.

Втора работа, ако ги гледаме двете клучни поенти, еве да го видиме прво периодот 1998 - 2002 година, за кој што велите имавте-немавте, ајде да видиме во делот на продажбата на фирмите блиски, ама ептен блиски со ВМРО-ДПМНЕ, со 90% дисконт и вие велите не, тоа не е така. Е како е? Кој ги зема тие фирми? И во најголемата  крабушана и со стечаи и се друго е направено во периодот 2001-2002 година, кога прво фирмите се ликвидирани, така е направено во Прилеп со 30 фирми, што е започнато 1998, а завршено 2002 година, точно пред губење на изборите во 2002 година. Ако сакате, кога сакате еве списокот ќе ви го дадам. Проблемот е друго што ние велиме сега да, овие нечесни криминалци биле во перидот 2002-2006 година, а од 1998 до 2002 година и овие од 2006 до 2012 година се топ чесни. Велите одете во Обивинителство, но што ако е појдено во Обвинителство. Кажете ми една работа, против кого една кривична пријава Шврговски ја има ефектуирано, со обвинителен акт и со натамошна пресуда на овие судови, овие чесните вмровски судови што ги имаат. 

Затоа, немојте да зборуваме дека многу се борите против криминалот. Да, селективно. Тутунскиот комбинат Пример е еклатантен пример, однесено е се во периодот 1998-2002 година. Прв пат Тутунски комбинат загуба има направено во периодот од 1998-2002 година, а се влече понатаму и сега, каде буквално е однесено се. Никој нема одговарано, освен оние што беа осудени од 2002 до 2006 година. А овие другите? Четири директори се сменети од 2006 до сега. Ако беа чесни еден ќе беше од 2006 година, истата година е на власт, така што немојте да зборуваме дека ВМРО-ДПМНЕ  е за борба против криминалот, ама вакви измени на Уставот не прифаќа. Зошто? Бидејќи постапката не била правно издржана. Ма немој! Кој вели дека не е издржана? Притиска луѓе ако има кај ВМРО-ДПМНЕ, што ја нема да се бори со криминал. Ако има, тоа ќе биде без проблем, а не дискутанти да се пријавувате овде за одземање на време. Ова е за купување на време, за ништо друго овие вмровски дискутанти не се пријавени. 

Трајко Вељаноски: Благодарам. 

Господинот Малиша Станковиќ има контра реплика, повелете.

Малиша Станковиќ: Почитуван господине Сугарески, јаде малку сконцентрирајте се, не се навредувајте. Знам дека ве боли овој Предлог што го дале. Прва работа, во ниеден момент не го спомнав Бранко, ама во ниеден. Вие си ја ишкате мувата од капата, па велите Бранко бил криминалец, Ѕинго не бил криминалец. Вие си ја ишкате мувата, јас не го спомнав Бранко, во ниеден момент не реков дека е Бранко криминалец. Ти кажуваш дека е Бранко криминалец. Е тоа сега ви одело по прес конференции! Знам дека тоа ве боли, јас тоа го кажав. За да не ве боли тоа, вие го поднесувате овој предлог, за да се отргнете, за да се амнестирате. Не оди, и понатаму ќе боли. Што да правиме, од реалноста не се бега.

И последната работа господине Сугаревски, ова го кажавте за приватизација на фирми и според вас најголемата била од 2001 до 2002 година, па кажавте примери од Прилеп. Господине Сугарески, тие не се застарени, не го менувајте Уставот. Поднесете ги. Зошто го  менувате Уставот, тоа се незастарени. Ако ве боли за тие дела, нема потреба да го менувате Уставот, тие се незастарени случаи. Видете прво малку во законот. 

Трајко Вељаноски: Благодарам. 

Господинот Николов Марјанчо има реплика, повелете.

Марјанчо Николов: Благодарам. 

Колега Малиша Станковиќ, нејасно е навистина зошто вие брзавте прв да се пријавите да зборувате за уставните измени, а не се пријави никој од колегите од ВМРО-ДПМНЕ и зошто само еден има пријавено за дискусија од страна на ВМРО-ДПМНЕ, кога знаеме дека за овие 20 години македонска самостојност кариера или  рејтинг направи ВМРО-ДПМНЕ и поединци од ВМРО-ДПМНЕ со обвинувањата за приватизација, дали ја викаа криминална, дали бандитска. Еве ви ракавица во лице, како власт, да внесеме измени во Уставот и тоа што го зборувате цело време како ВМРО-ДПМНЕ и сега вие како коалиционен партнер, дали имало или немало криминална приватизација. Имате реална можност со изгласување на уставни измени да го направиме тоа. Јас, вие претпоставувам и голем дел од колегите од ВМРО-ДПМНЕ немате учествувано во приватизацијата и немате причина да штитите да не се случи тоа. Кого браните, кажете? Зошто не сакате да има вакви уставни измени, си ги криете олигарсите во вашите редови, во владеачката партија? Што се плашите од приватизацијата? Ајде да зборуваме. Јас сакам да знам за градот од каде што доаѓам јас, како е приватизиран Киро Ќучук, како стана газда на 33% од акциите и колку работници уценуваше поради тоа, како е приватизиран Благој Ѓорев, како директорот од социјален случај стана газда на фабрика, како е прифатизирана Тополница, како дојдоа луѓето и им ги земаа акциите на работниците, утредента пререгистрираа друга фирма, како е прифатизиран Агрокомбинатот Лозар и како после се растури. Ајде да ги отвориме прашањата кој носи политичка одговорност, ако поминат уставните измени и кривична одговорност, за тоа што се случило на велешкото стопанство. 8000 луѓе останаа на улица и некј прави кариера на тоа, ајде да зборуваме за тоа и ако има докази дека е тоа направено на криминален и нечесен начин судот да си постапи. Јас не знам што вие толку се жестите па барате причина да не гласате. Имате ли политичка волја и храброст да го отвориме прашањето, или само ќе се криете на прес конференции, ќе бегате од тв дуели да зборуваме за тоа и едноставно ќе правите политика и политиканство од целата работа. Благодарам. 
Трајко Вељаноски: Благодарам. 
Контра реплика има Малиша Станковиќ, повелете.

Малиша Станковиќ: Почитуван колега јас се пријавив како сите други, станав прв бидејќи прв се пријавив, тоа е логиката, не знам вие кои сте, не ве гледам. Сте требале да бидете малку побрз.

Втора работа, јас не бранам никого, јас го бранам Уставот на Република Македонија, го бранам од вакви напади што му се случуваат и ќе продолжам да го бранам. Јас не зборувам за поединци, зборувам за Уставот.

Понатаму рековте дека ве интересирала приватизацијата која се случила во Велес. Претпоставувам ве интересирало и во 2002 и 2006 година, сте требало тогаш малку повеќе да се заинтересирате и ќе сте си ја завршеле работата, ќе сте дознале што се случува, исто како што ве интересираше што се случува во Силекс па пративте ревизија, па кога видовте дека е се како што треба се собравте и си отидовте. Благодарам. 

Трајко Вељаноски: Благодарам.

Реплика има госпoдинот Сарач Ердоган, повелете.

Ердоган Сарач: Благодарам.

Почитувани колеги вчера на Комисијата за уставни прашања внимателно го слушав мојот почитуван пријател Малиша и се воздржав да не одговорам, меѓутоа денес сакам да разјасниме некои дилеми. Се согласувам само со тоа дека Уставот е највисок политичко правен акт на една држава. Ако е тоа така, тоа е политичка волја на политичката елита претставени преку пратениците во парламентите на земјите. Ако е така немаат ексклузивно право само пратениците да разговараат за Уставот и само нивните мислења да се еминентни а сите други не. Значи тоа е израз на политичката волја на граѓаните на Република Македонија. Ако е тоа така, тогаш вие треба да знаете дека ова барање е легитимно барање за промена на Уставот и тука нема никакви сомнежи. Откако ќе дојде до израз политичката волја тогаш стапуваат на сила правниците и регулираат на начин како што правото тоа го дозволува, се разбира да им наштетат на другите делови од општеството.

Инаку вие поставувавте некои прашања зошто да се менува Уставот. Затоа што само преку Уставот доаѓаат законите од каде може да дојде до израз уставноста на законите кои произлегуваат од Уставот на Република Македонија, тоа е најсигурната основа.

Исто така кажавте зошто се поднесува еден таков предлог кога најголемата приватизација беше направена баш во ваше време. Еве тоа е причина повеќе вие да гласате. Ние сакаме да имаме конечна пресметка и госпоѓа Силвана Бонева вели дека е направено злосторство, или господинот Павле Трајанов вели криминална приватизација. Еве и судот нека утврди дали е криминална и дали има злосторство. Тука нема ништо лошо. Инаку веднаш да ви кажам дека не припаѓам ниту на едната ниту на другата политичка провиниенција затоа што никогаш не сум бил на влас и затоа зборувам многу нормално, не сум затечен. Мене кај куќата ми се одземени 2000 метри и не можам да го вратам сопствениот имот. Значи заинтересиран сум како граѓанин овој предлог да влезе во Уставот на Република Македонија. Благодарам.

Трајко Вељаноски: Благодарам. 
Контра реплика има Малиша Станковиќ, повелете.

Малиша Станковиќ: Почитуван Сарач, кога некој сака да ја уништи правната сигурност во Република Македонија преку корекција во Уставот тоа ќе го правда, наводно за некоја повисока цел. Тоа е престанување на владеење на правото во една држава. Такво нешто не треба да дозволиме ниту јас ниту вие.

Второ, вие добро кажавте дека Уставот претставува највисок политичко правен документ и велите сакате да го смените Уставот врз основа на таа промена да донесувате закони. Предлагачот објасни нешто сосема поинаку, сака да го смени Казнениот закон, ама пречел Уставот, па сега сака да го менува Уставот за да може тоа да го направи. Почитуван колега Уставот постои за да ја заштити Република Македонија од такви луѓе кои сакаат на било кој начин да ги менуваат законите во Република Македонија. Од тие причини нема да ви дадеме да го смените.

Трајко Вељаноски: Благодарам. 

Реплика има господинот Тито Петковски, повелете.

Тито Петковски: Благодарам. 

Веднаш да кажам дека ќе спорам само 3-4 тези од вашата дискусија. Прво дали Уставот може да се менува и дали е добро да се менува. Израз на политичка волја е и нема никаков проблем ако има политичка оценка во една држава дека е зрел да се поромени во некој дел и треба да се промени. Уставот дава основ за ретроактивно дејство на законите и тоа не е спорно, кажува во кој дел може ретроактивно да важи законот. Со оваа измена на Уставот се бара да не застаруваат кривичните дела кои се во врска со трансформацијата на општествениот капитал. Значи нема никаков спор дека правен основ за тоа постои.

Второ, на тема приватизација на општествениот капитал во Република Македонија овие години се губеа и се добиваа избори. Значи станува збор за една многу чувствителна материја и тоа прашање мора да се расчисти бидејќи секогаш од оваа страна од парламентарното мнозинство се обединува опозицијата дека направиле криминална приватизација, а вчера една ваша колешка кажа и дека е злосторство.

Трето, имате морална обврска вие, бидејќи вашиот претседател на партијата спаѓа во редот на така наречени криминалци злосторници, според дефиницијата на госпоѓа Силвана Бонева и според дефиниција на многу пратеници од парламентарното мнозинство. Вие тоа петно мора да го симнете од претседателот на партијата, бидејќи тој капиталот, како и уште еден колега од парламентарното мнозинство, го стекнаа по пат на приватизација на општествениот капитал. Ако сакате тие постојано да живеат со одиумот на злосторници и криминалци, повелете, гласајте против, но мислам дека не е чесно.

Понатаму, јасно е зошто сакате да нема промена на Уставот и да нема гонење на незаконски стекнатиот капитал од тоа време. Едноставно покажавте и затоа што спречивте да се направи увид во структурата на капиталот, како парламентарно мнозинство говорам, значи не дозволивте ниту увид во малцинските акционери колку располагаат со капитал. Ако се направи таков увид ќе се види денес кој располага со капиталот на Република Македонија, не е на оваа страна, со гаранција ви кажувам, на оваа страна е. Тоа ве боли. Вие се плашите, доколку има законски основ ќе излезат на виделина сите контрадикторности во владеење на правото за кое вие говорите, заштитувајќи само луѓе кои на некој начин сомнително го стекнале капиталот. Немате право да ги обвинувате сите луѓе кои на законски начин тоа го направиле за време на транзицијата. Немате право, дајте можност законот да важи. 

Трајко Вељаноски: Благодарам. 

Контра реплика има Малиша Станковиќ, повелете.

Малиша Станковиќ: Почитуван колега јас не  обвинив никого за разлика од вас што го нарековте лидерот на Социјалистичка партија криминалец и злосторник, се обидовте тоа да го извртите преку туѓи зборови. Прво, нека ви служи на чест. Мене не ми дозволуваат годините така да ви се обратам, а имам многу што да ви кажам. Тоа е навреда. А и вас не ви доликува така да се обраќате спрема еден колега пратеник. Вие како лидер на НСДП во сред Собрание кажувате дека лидерот на Социјалистичка партија, извртувајќи ги зборовите, бил криминалец и злосторник и сме требале ние да го тргнеме тоа петно од него. Вие да престанете да се секирате за лидерот на Социјалистичка партија, секирајте се за вашата партија и да внимавате што зборувате. Не е коректно, не ви личи. Благодарам. 

Трајко Вељаноски: Благодарам. 

Реплика има господинот Драгиша Милетиќ, повелете.

Драгиша Милетиќ: Благодарам претседателе.

Господине Станковиќ, вие се прогласивте за чувар на Уставот на Република Македонија и не само вие и следните што ќе се јават од мнозинството, а гласавте за хашките случаи. Голем чувар сте на Уставот на Република Македонија.

Второ нон стоп се провлекува дека најголема приватизација се вршеше за време на СДСМ, дека тие се најголеми криминалци. Зошто сега не гласате за овој предлог да ги пофаќаме сите тие криминалци. Еве јас сум за, што кажа Сарач јас не бев на власт, има и други кои не биле, ама кој се тука ќе биде опфатен. Еве нон стоп го обвинуваат Ѕинго, потоа господинот Стојменов. Дајте еднаш да расчистиме, ако навистина не се виновни нема проблем, законот ќе каже. Оставете сега било така било вака, не може веќе вака, во оваа држава кадија те тужи, кадија те суди. Граѓаните тоа добро го знаат.

Трето,  велите олигарси. Јас сум член на оваа комисија и должен сум да кажам како народот ги вика тие олигарсии, ги викаат лопови со тапија. Затоа за еднаш да се прекине со тоа дајте гласајте го овој закон кој не само што е правно издржан, туку и морално е издржан бидејќи човекот кој има морал тој има и свест, тој може да оди напред. Секој што е криминалец треба да се открие.

Велите во Хрватска тоа е направено заради воените профитери. Има ли поболно од тоа, кај немаше војна, а  100 и повеќе илјади уништени фамилии имаме. Тие се живи зомби, ниту живи ниту мртви, се борат за парче леб, а имаме од друга страна луѓе кои имаат милијарди. Не може така. Не сакате веројатно да ни се случи пак народ, па после ќе се чудите зошто и како и после ќе ви биде виновна опозицијата. Вие самите ќе си бидете криви. Не бранете го тоа што е неодбранливо, дај еднаш машки застанете и кажете ќе го гласаме овој закон, ќе апсиме се живо и диво, не не интересира од која партија е. Благодарам. 

Трајко Вељаноски: Благодарам. 

Контра реплика има Малиша Станковиќ, повелете.

Малиша Станковиќ: Почитуван Милетиќ, денес нема да гласаме за законот денес менуваме Устав не закон, тоа за да ве вратам во реалност да знаете за што се работи.

Второ, кога спомнувате хашки случаи видете кој го донесе Законот за амнестија и кој со тој закон ослободи 170 луѓе, па после да зборуваме за овие 11.

Понатаму, и јас се согласувам со вас, не се 100 илјади луѓе, 297 илјади луѓе се отпуштени. Затоа институциите и одговорните лица што биле требаше да извршат ревизија. Ние имаме постоечки закон врз основа на кој можеме да извршиме ревизија. Значи не се проблем законите. Вие тука имате устав што сакате да го менувате, да навлезете во основните слободи на човекот. Тоа за вас е прифатливо?

Трајко Вељаноски: Благодарам. 

Реплика има господинот Изет Зеќири, повелете.

Изет Зеќири: Благодарам претседателе.

Почитуван пратеник Малиша, вие во вашата дискусија не навлеговте длабоко во проблемот на приватизацијата посебно да го оспорите законот односно моделот на прифатизација кој беше донесен во 1993 година од стана на премиерот, мојот поранешен професор Никола Кљусев. Овој Закон за приватизација даде можност да се ограби општествениот капитал, преку моделот на приватизација успеа да ги соголи граѓаните на Република Македонија на делот од капиталот што го создавале со пот. Значи од моделот на имплементација на приватизацијата преку моделот на лоби на менаџери се приватизирале до 2001 година 209 претпријатија со вкупно 171 илјада вработени и капитал од 1.386.000.000 марки во тоа време. Тука е најголемиот грабеж што не знам зошто вие не го оспорувате моделот и зошто не ја отворате оваа Пандорина кутија за сите тие кои се збогатија врз грбот на граѓаните да поднесат за тоа сметка.

Вкупно претпријатија кои се приватизирани до 30.09.2001 година биле 1762 претпријатија каде останал поголемиот дел невработени 228 илјади. Целиот износ на општествениот капитал бил 4,5 милијарди марки. Тоа не бил износ кој се проценил повеќе од 30% затоа што менаџерските лобија ги обезвреднија вредностите на претпријатијата со единствена цел да ги приватизираат. Тоа е концептот. За тоа сте и вие виновен затоа што од 1998 до 2001 година многу претпријатија биле приватизирани, дури и со поголем капитал. Меѓутоа податоците ќе задржам за мојата дискусија и тогаш ќе соочиме фактите.
Трајко Вељаноски: Благодарам.

Господинот Станковиќ Малиша има контра реплика, повелете.

Малиша Станковиќ: Благодарам.

Господине Изет јас ве подржувам, така е, само што ние сега имаме предлог за измена на Устав, а не предлог за ревизија на Законот од 1993 година. Се што кажавте така, точно е. И јас тврдам тогашниот закон го дозволил тоа, истото што го зборувате  и вие. И сега што ќе вратиме назад ние господине Зеќири со Уставот? По кој закон тогаш ќе гониме. По тој што вие тврдите дека не е добар и дека  го покрил таквиот начин на приватизација? Знаете ли дека тоа треба да се случи? И затоа јас кажувам овој предлог кој што го дава, целта не ја постигнува и ние сме тука на иста линија. Меѓу другото почитуван колега, колку да знаете од 1998 до 2002 година Социјалистичката партија беше во опозиција и не чувствувам вина за тој период никако. 

Трајко Вељаноски: Благодарам.

Господинот Величковски Ивон има реплика, повелете.

Ивон Величковски: Благодарам претседателе.

Почитуван колега Станковиќ, очигледно е дека сакавте во оваа дискуција да избегнете од еден факт, дека денеска и со гласањето со предложените измени за Уставот доаѓате до моментот на одлука, дали во Република Македонија ќе има социјална правда и праведност  на  што е заснована нашиот Устав или не. Одлуката е сега на ВМРО ДПМНЕ  и вас како коалициони партнери, бидејќи во изминатите 20  години простатата математика заедно со Владата на Кљусев укажува дека ВМРО ДПМНЕ е на власт 13 години, СДСМ е неговите коалициони партнери е власт 7 години. За целото ова време вие добро знаевте дека имавте време да го оспорите, да ги ревидирате сите натамошни постапки и приватизации. Но свесно избегнавте од тоа и свесно избегнувате до денеска. И од тие причини  ќе ве навратам на суштината и на потребата од донесувањето на предложените  измени на Уставот, а тоа е дека со Уставот 1991 година Република Македонија ја измена и својата политичка и својата економска поставеност односно и општествено политичкиот и економскиот систем. И вам ви е добро познато дека за тоа Уставот како правно политички акт има и право и можност и ние пратениците имаме и право и можност, но и обврска да ги ревидираме неговите содржини  во оној момент кога не одразуваат општествено политичката, економската и социјалната  реалност или проекциите во државата. Затоа ве потсетувам дека од ослободувањето до 1991 година општествениот капитал беше една  од најдоминантните форми на сопственост. Тоа значи дека трансформацијата на општествениот капитал извршен по законот што ги гласавте сите вие како политички партии во 1993 година по истиот модел  што го предложи вмровската  Влада на Никола Кљусев значи дека имате еднаква одговорност да ги промениме состојбите на тој начин што ќе овозможиме да се пролонгира можноста или да остави можноста за ретроактивно дејство за сите овие криминални акти без да се измени криминалното дејство, односно да се измени законскиот основ. И колку  и да довикуваат припадниците на ВМРО ДПМНЕ во овие редови ќе ги потсетам дека на овој начин ќе може да застанете на политикнството,  на политичкиот клиентелизам со кој што ги врзувате фирмите и ги цицате нивните пари или ќе останете на истиот начин да ги држите уздите, контролата  и командата над политичкиот, но и над економскиот систем. 

И ако нешто не ви е јасно околу приватизацијата, прашајте ја Матилда Димовска сестра на министерот за земјоделство како директор на Агенцијата за приватизација кој дел од статистика треба да го дополни.

Трајко Вељаноски: Благодарам.

Господинот Станковиќ Малиша има контра реплика, повелете.

Малиша Станковиќ: Благодарам.

Колега Величковски, прва работа, не е лошо да отворите и други случаи вака и ова што викате кој цицал претпријатија, како цицал претпријатија, не знам несвојствено ми е да дојде од таа страна. 

Втора работа почитуван колега, ревизија на приватизацијата може да се направи во кое било време и нема ограничување бидејќи постои одредба  дека трансформацијата на претпријатијата е ништовна ако е направена спротивно со закон. Имате постоечка одредба за она што го барате, да вршите ревизија. Таа  нема да се смени, никој не ја менува.

Втора работа почитуван колега, има и незастарени дела и ден денеска. Ако сметате дека се дела и ако имате материјални докази остојат институции кои што и со постоечките законски решенија  ќе ја постигнат целта многу подобро од она што го барате. 

Оттаму почитуван колега не кажувате ништо за Уставот бидејќи нема што да кажете. Тотално немате што да кажете. Правно неиздржан, политички неиздржан, политиканството е ваша одлука, нема да подржиме во тоа.

Трајко Вељаноски: Благодарам.

Колеги пратеници, тука ја прекинувам седницата. Продолжуваме во 15,00 часот.

(По паузата)

Трајко Вељаноски: Продолжуваме со работа. 

Има збор господинот Ивон Величковски. 

Но би замолил да влезе овлстен претствник, или заменик овлстен претставник да влезе, за да продолжиме. 

Ги повикувам овластениот претставник, или заменикот овластен претставник да влезат во салата за да продолжиме со работа. 

Ивон Величковски: Благодарам почитуван претседателе. 

Почитуван господине претседател, почитувани колеги, 

Денеска пред нас е Предлогот за пристапување кон измена на Уставот на Република Македонија кој како еден од потписниците на предлогот го поднесовме со цел да се обезбеди уставна можност за повратно дејство на законите со кои се уредува кривичното гонење и извршувањето на казните за делата поврзани со трансформацијата, или продажбата на претпријатија со општествен и државен капитал во Република Македонија. Веројатно веќе добро знаеме сите предлогот да се дополни членот 52 став 4, на Уставот на Република Македонија каде е наведено дека законите и другите акти немаат повратно дејство. Секако целта е притоа на тој начин да се овозможи со оваа уставна одредба  да нема застарување на кривичното гонење и извршувањето на казните за кривични дела поврзани со трансформацијата, или продажбата на претпријатија со општествен и државен капитал. 

Почитувани колеги, овој предлог во себе содржи темелна причина. Една од основните причини е пред се во суштината на процесот на трансформацијата на претпријатијата со општесетвен и државен капитал. И ова го наведувам како посеопфатно образложение од причина што транзицијата во Република Македонија како и во сите поранешни источно европски држави опфаќаше во себе два елементи: трансформација на политичкото уредување при што ве потсетувам дека со Уставот на Република Македонија од 1991 година од 17 ноември Република Македонија стана парламентарна држава иако собранискиот систем во основа беше напуштен со уставните амандмани уште на Уставот на Социјалистичка Република Македонија и истовремено се овозможи востановувањето, штитењето и унапредувањето на условите и законските рамки за функционирањето на пазарната економија што е сосема спротивно на претходниот систем на социјалистичка, односно тн., командна економија. Ова само по себе го овозможи донесувањето на законот за трансформација на претпријатијата со општесетвен и државен капитал и како такво значеше одлука која што беше скоро консензуална одлука на Собранието на Република Македонија да пристапи кон создавање законски услови за промена на структурата, на сопственичката структура на претпријатијата, односно да се започне процесот на приватизација. Со приватизацијата знаеме дека се направени големи чекори кои се одразија на бројна популација за која дискутираа и претходите дискутанти и учесници во дискусијата. Но, она што е многу значајно е дека од почетокот на приватизацијата до денес во Република Македонија практично се води перманенена дебата за тоа дали трансформацијата на претпријатијата со општествен капитал беше извршена криминало, или не. 

Почитувани дами и господа, во мојата филозофија сопствениците на претприајтијата се сопственици на претпријатијата. Бизнисмените се бизнисмени. Но, очигледно во филозофијата и матрицата на модерната македонска политика, тоа не е така. Во изминатиот период сме сведоци на бројни напади за тоа кој и како ги приватизирал претпријатијата во општествена сопственост и државните претпријатија. Од тие причини го поддржав и го потпишувам свесно овој предлог за пристапување кон измена на Уставот на Република Македонија затоа што време е по 20 години од самостојноста на Република Македонија и попрактично 15, 16 години спроведување на Законот за трансформација на претпријатијата со општествен капитал да признаеме како држава, како  институција Собрание на Република Македонија дека таквиот принцип на подвојување на сопствениците на претпријатијата во Република Македонија веќе не е прифатлив. И дека конечно е време да признаеме дека поделбите кои што сега се внесени до секоја општествена пора, мора да запре. Затоа и во репликата кон колегата Станковиќ пред малку кажав дека сега е моментот на одлука особено на одлука на ВМРО ДПМНЕ, дали еднаш за секогаш е подготвена да се расчисти со криминалот за кој стипулира или дали еднаш за секогаш ќе сака да расчисти со етикетите, попрецизно кажано. Етикетите кои што се на нанесени и кои што се залепени и на оние кои го приватизираа општествениот капитал и на оние кои што се во политиката во Република Македонија, и кои се пренесуваат натаму со генерации во нашата политичка сцена. Ова го велам затоа што во Република Македонија од 1945 до 1991 година постоеше концептот според кој капиталот беше покрај приватниот на физичките лица, беше по основа општествен и државен што значи имаше комплетно поинаква поставеност исто како што пазарните услови на работење не постоеја и исто како што тоа се трансформираше со консензуална одлука на Собранието на Република Македонија, или поточно како што реков еднаш, скоро консензуална одлука во која еднаква е одговорноста за избраниот модел на приватизација и на ВМРО ДПМНЕ и на СДСМ. Но, она што е многу битно и на што никој од вас не сака да одговори, зошто во 20-те години парламентарна демократија во Македонија во кои ВМРО ДПМНЕ е на власт 13 години, непокренавте никаква постапка во периодот во кој делата немаше да дозволите да застарат доколку такви дела и постоеле. Вие и денеска бегате од тоа да се произнесете онака како што се произнесувате да речеме на вашите прес конференции, дали такви дела постојат. Не сакате да го кажете тоа веројатно од причина што на овој начин ќе потврдите дека сте ја засновале вашата политика, вашата економска политика, вашата општествена политика на база на поделба и на база на етикети. Затоа кога ќе кажам дека со овој предлог е моментот на одлука, кажувам дека на овој начин имате можност да го прифатите овој предлог и да го растеретите и општеството и економијата од политиканството и политичкото етикетирање, или да го изберете другото, да го изберете она што и досега го правите. Да изберете цело време над луѓе, над човечки судбини како Дамаклов меч да виси осудата што ја продуцирате во јавноста наспроти тоа тие економски системи кои денеска функционираат во форма на претпријатија, моќни претпријатија и би рекол македонски брендови наместо да инвестирате во нив, така што тие ќе бидат вистински промотори на Република Македонија во странство и кои ќе ги донесат своите бизнис партнери за овде да го развиваат сопствениот бизнис. Ова го кажувам во една поширока димензија, го кажувам во една димензија којка очигледно ова мнозинство не може да ја разбере. Го кажувам во димензија како што функционираат нормалните пазарни економии. Ова го велам, затоа што една успешна фирма може да ги донсе своите бизнис соработници надвор од земјава, може да ги донесе на македонскиот пазар многу поуспешно одошто сите промотори кои во Република Македонија не успеале да донесат, како што разбравме според последните податоци околу 30-тина милиони евра странски инвестиции. Затоа кога зборуваме за предложената измена на Уставот, не зборуваме за воведување на ново кривично дело, не зборуваме ниту за ново санкционирање на кривичното дело, зборуваме за можноста ова дело доколку постои да може да биде санкционирано во подолг рок од оној кој што е предвиден согласно постојниот Кривичен законик. И јасно со цел спречување на избегнувањето на решавањето на ваквите случаи потребно е ретроактивноста на законите за ова прашање да не важи. Но, веројатно ова и не ви одговара, затоа што знаете дека на тој начин повторно нема да може да избегнете од одговорноста зошто доколку постојано ваквите ревизии не сте ги извршиле. Истовремено она што е многу битно е дека на овој начин ќе овозможиме сите одговорно во Собранието на Република Македонија да го престанеме, да го запреме процесот кој што во моментот се случува, процесот на ловење политички клиенти во фирмите, да го сопреме политичкиот клиентелизам кој што ја гуши економијата во Република Македонија, затоа што на овој начин додека продолжувате да ги етикетирате стопанствениците до тој момент тие остануваат зависни од вашата политика, зависни од вашите услови што ги диктирате на пазарот со законски решенија во ова Собрание, со мерки на Владата, со политики на Владата што вие ги поддржувате и до тој момент ниту тие економски субјекти ќе можат да ја постигнат својата полна моќ на дејствување, придонесување на пазарот и создавање профит и во исто време ниту ќе може да се ослободи економијата во Република Македонија од политичката команда и диригирање што вие ја вршите низ Владата на Република Македонија. Ова е многу битно, затоа што во оној момент кога ќе признаеме дека трансформацијата на општествениот и државниот капитал била внесена со новјиот Устав во Република Македонија од 1991 година признаваме дека највисокиот правно политички акт во Република Македонија утврдил во тој момент правец на дејствување, правец на развој согласно тогаш постоечките и тогаш проектираните општествено политички и економски развојни трендови. Денеска пред вас се наоѓа истиот предлог за утврдување на денешната општествено политичка, социјална и економска реалност која сметаме на овој начин дека можеме да ја промениме на подобро. Имено, само на тој начин ќе овозможиме истовремено да ја тргнеме лажната вина што им ја наметнувате на некои, или да ги санкционираме оние за кои може би не сакате да зборуваме. Но, во секој случај ваша е одлуката, ваше е мнозинството, ваша е и одговорноста. Доколку не го прифатите ова, сметам дека сите вие од ВМРО ДПМНЕ прифаќате да се извините на сите оние што сте ги нарекле транзициони профитери, транзициони политичари, како уште не. Доколку тоа го прифаќате, сторете го денес и престанете со притисокот кој што го вршите врз економијата во Република Македонија, престанете со тицањето на фирмите врз основа на лажни закани, престанете со контролирањето на економскиот систем, затоа што во оној момент кога економскиот систем ќе биде ослободен од вашата политичка контрола, тој ќе може да се придвижи напред. Престанете со ова и од друга причина, затоа што додека врз основа на закани не им ги исплаќате  парите на фирмите кои што тие легално си ги имаат заработено, додека сте сопственици на туѓиот профит и на туѓата сопственост до тој момент сте заложници на сопствената лага. Како и да е, таа лага не може да донесе ништо добро во Република Македонија, може само да го парализира и натаму нашиот економски систем, а со тоа недвосмислено, дали поради задолжувањата кои што немилосрдо ги правите, дали поради комплетното застанување на економските текови во Република Македонија, неминовно ќе го паднете економскиот и социјалниот систем во земјава. 

Зборувавме за многу теми денеска иако во основа главната поента е нормално предложеното пристапување кон измена на Уставот на Република Македонија. Напоменувам дека ако во основа историски гледаме Законот за приватизација беше заснован на концептот на првата Влада, Владата на ВМРО ДПМНЕ што веќе не го криете на покојниот премиер Никола Кљусев. Дали тоа значи дека во овој момент признавате дека избраниот модел бил правилен. Треба да го одлучите и ова, бидејќи посредното прашање што се наметнува пред сите нас и пред целокупната јавност е тоа. Истовремено треба да одговорите на тоа, дали имајќи во предвид дека по висина, односно повредност и по обем приватизациите во двата периоди и до 1998 и по тоа е еднаков. Дали признавате со тоа дека сакате сега да ги амнестирате погрешните одлуки на вашите влади, на вашите премиери, министри итн. Ова го поставувам и како прашање во друга смисла. Многу често сме зборувале за тоа кој се бил исклучен од процесот на приватизација. Но, тогаш поставете си го прашањето, дали сте за реверзибилен процес. Ако не сте, тогаш овозможете процесот кој бил воден согласно постоечкиот закон, тој процес денеска да заврши на тој начин што, или ќе го прифатите предложеното решение и ќе потврдите дека социјалната правда и правичноста во Република Македонија се темел и принцип на сите нас кои седиме овде и сме се заколнале дека ќе го почитуваме Уставот, или дека одстапувате од вашите вредности. Знам дека за мнозинството овде овие прашања  можеби и не се битни. Да, тие не се битни, затоа што политиката ја доживувате како процес од денес, за денес. Политиката сепак, е многу позначаен процес. Таа е процес во кој грешките од минатото не смеат да се повторат. Но, исто така и за грешките кои биле направени треба да се извиниме доколку не биле сторени намерно. Но, доколку ниту едното, ниту другото не се прави и не ги создавате основите за помирувањето внатре нашето општество во кое економскиот систем е неизбришлив дел, тогаш вашиот влог во иднината останува не искористе, или поточно речено негативен. Не покренувањето акција е грешка. А кога таквата акција е покрената нејзиното неподржување е уште поголема грешка. Исто така, јасно ви е погрешниот став е грешен, а немањето став е уште повеќе грешен. Водете се од ова, кога разгледуваме едно вакво темелно прашање како што е измената на Уставот и вратете се повторно назад, дали ќе го признаете со овој предлог и со вашето гласање по овој предлог. Дали ќе признаете со ова, со овој Предлог и со вашето гласање по овој предлог, дали ќе го признаете фактот дека лажно сте обвинувале бројни луѓе, цели генерации и во економијата и во политиката, а денес ја покажувате вашата вистинска слика. Истовремено, не можеме да побегнеме од историските факти, 13 години власт на ВМРО-ДПМНЕ биле доволен период во кој се направени и ФЕСАЛ 2 аранжманот и сите оние примери за кој зборуваше и овластениот преставник на предлагачот на овие уставни измени, дали денес со вашите дискусии и со начинот на вашето гласање се решавате да ги амнестирате и грешките на вашиот тогашен министер за трговија, потоа за финансии, денес премери Никола Груевски, кој го потпиша аранжманот со кој најголемиот број фирми и најголемиот број луѓе отидоа во стечај, банкротираа, итн. Ако е тоа така, во ред, имате легитимна цел, но тоа не значи дека вашата цел е правилна и правична. Ако не, тогаш ретерирајте, изберете ја една од двете варијанти што ви беше понудена на почетокот, прифатете ги уставните измени, потребата од нивното донесување, консензуално да ги утврдиме начините на кои ќе исправиме неправда или извинете се за сето она што сте го конструирале во изминатиот период. Тоа извинување нема да му значи лично на никого во оваа сала, но ќе им значи на многумина. Ќе им значи на сите оние кои ќе бидат ослободени од канџите на политичкиот клиентелизам. Ќе бидат ослободени сите оние кои во изминатиот период биле неправедно етикетирани од ваша страна. Но во исто време ќе упатите и една друга порака дека секое решение кое ова Собрание ќе го носи ќе биде темелно промислено, затоа што ако во еден момент ја браните ова, ја браните ретроактивноста и заштитата од активност, тогаш ќе застанете во бранење на заштитата на ретроактивноста и во случајот да речеме  на Законот за лустрација кој што си го предлагате сега. Ако во еден момент зборувате дека еден закон или Устав, нормално не може да биде ретроактивен, тогаш потсетете се на тоа во моментот кога ќе потпишете закон со кој одите сите поранешни функционери, веројатно од 1941,1945, 1903 година можеби, не знам, ќе сакате така да кажеме условно да ги лустрирате. Но тоа е посебна тема, тоа е прашање за кое ќе дискутираме во следната прилика кога ќе дојде законот кој што вие сега сакате да го подметнете овде со сиот ризик истовремено покрај лустрацијата да го оштетите и процесот на рехабилитацијата. Тоа е ваша одлука, но во оној момент кога ќе зборувате за овие прашања сметајте дека мора да се водите од сето она што го зборувавте денес дека одите на заштита на правата на граѓаните и нивните слободи. Водете се од тоа дека со овој Предлог не се менува основот за кривичното гонење, туку се овозможува тоа да биде спроведено согласно измени во кривичниот закон на начин на кој што делото не се менува ниту се менува неговата санкција, туку се менува можноста, се пролонгира можноста за такво нешто.
Зошто ова го велам, зошто инсистирам, дури и повторувам некои од овие факти? Затоа што само пред неколку месеци, за илустрација, додека зборувавте за жртвите на транзицијата, за профитерите на транзицијата, вие станавте соучесници во криењето на имотот на сите поранешни претпријатија за кои ви доставив листа и не сакавте да го сопрете неискористувањето на сите имоти на поранешните загубари кои се останати во поранешна СФРЈ, односно републиките кои произлегова од оваа држава, независните држави и вие тоа го сторивте само со едно стискање на копчето. Каде беше тогаш заштитата на правата и сопственоста на Република Македонија и нејзините граѓани. Каде ви беше совеста тогаш или сега, запрашајте се. Ова го велам затоа што во ниту еден момент ниту една одлука не е неповрзана. Секоја одлука што ќе ја донесеме и тогаш и сега има врска со одлуките и принципите кои ги застапуваме, и тогаш и денес и утре, освен ако тие принципи не ги менувате многу често. Затоа, на прашањето зошто не вршите ревизија за приватизацијата, јас ќе ви го поставам вам тоа прашање. На 13 години власт која и тековно ја имате седма година веќе зошто не извршивте ревизија. На прашањето зошто сакате и натаму да останат истите пизмии, истите обвинувања кон бизнисмените и кон бизнисот во Република Македонија, зошто го правите тоа. Зошто продолжувате со единствената партиска реторика која што ја знаете, делење на ваши и делење на оние кои не се ваши. Зошто одите на тоа да останат таквите перцепции за секој оној кој може и можел и ќе може во иднина да придонесе на економскиот развој на Република Македонија. Ако не е тоа така, подржете го овој предлог. Ако е пак тоа така, тогаш кажете кој е, зошто е, кога тоа е сторено и немојте да зборувате дека не постојат докази. Докази секогаш постојат и може да се најдат  доколку ги има произведено и доколку сакате да проверите во Државниот архив или таму ќе проверувате само по порачка или во моментот кога ќе сакате да предизвикате тензии во општеството. Немојте да се лажеме дек адокументација не постои. Постои и те како. На крајот на краиштата, ако во Законот за лустрација предвидовте и трето лице да може да ви достави докази во оригинална форма, ајде да го предвидиме тоа и по ова прашање, или сега не сакате, затоа што сакате да ја продолжите контролата врз бизнис заедницата во Република Македонија. Сакате со закана да птродолжите да им должите на градежните фирми кои за Скопје 2014, што е ваш мегаломански проект, сакате и натаму да им ги должите парите што тие ги заработиле. Или сакате да продолжите и натаму во секој момент да имате контрола и над приватното и над јавното, и над приватната сопственост и над државната сопственост. Тоа не може. Не може затоа што ние ниту имаме желба ниту имаме капацитет како општество и држава такво нешто да продолжи ниту имаме сили тоа да го издржиме, затоа што нема економија што ќе може да се затвори од страна на нејзината Влада во услови на Европа во 21-иот век која може да се движи по команда во услови на некоја Влада од средината на 50-ите години од Источнио блок во Европа. Во Република Македонија тоа веќе не е возможно и вие мора да го признаете тој факт дека денес сте дотерани до ѕид, прифаќате измени на Уставот или се откажувате од сето она што значело етикета во изминатиот период кон секој оној што мислел различно од вас и кон секој оној што не сакал да ја поддржи вашата политика. Вашиот избор денес, веројатно по оваа листа на пријавени дискутанти и утре, ќе бидете во можност да го направите и при тоа запрашајте се дали во оваа можност ја гледате суштинската прилика за промена на една целокупна општествена матрица, во која секј што заработил се гледа како профитер, наместо секој што остварил профит да се гледа како успешен бизнисмен. Тоа е вашата дилема. Тоа е дилемата што сите овде мораме да ја одговориме, дали на овој начин сакатево политиката и економијата да го одржите античкиот пројугословенски самоуправен модел на размислување и постапување, што е денес антиподна појава антипротивна појава во ВМРО-ДПМНЕ и неговата политика или ќе прифатите дека модерниот конзервативизам за кој само теоретски зборувате морате еднаш да си го примените во вашите политики. Во оној момент кога ќе дојдете во услови да ги соочиме идеолошките постулати, знаете дека паѓате. Во тој момент знаете дека ги губите полугите на контролата на јавната мисла и јавната свест. Сето ова заедно, заедно со целокупното склештување на македонскиот јавен политички социјален невладин и кој уште сакате комплекс ја дава целокупната слика во Република Македонија што вие ја создавате, што вие ја мотивирате и вие ја водите. Теоријата на закана, поделба, ако не и примена на сила, во секој услов кога имате противник на кој не можете да му соочите аргумент и во секој момент дека вашата политика дава негативни резултати. 

Дами и господа, оваа можност за целокупна промена на матрицата не смееме да ја пропуштиме. Немојте уште еднаш да се водите само од логиката на одбивање на предлог затоа што дошол од опозицијата. Ова го зборувате во целиот изминат период дека сакате да корегирате општествени неправди, дека сакате да корегирате погрешно поставени системи, еве ја можноста. Но јас ве убедувам доколку денес не изберете една од овие две алтернативи, ќе ја направите најголемата грешка. Доколку ова не се направи, ќе го задржите обидот за контрола врз економските текови врз сопствениците на фирмите, врз сопствениците на медиумите ако сакате и  на тој начин ќе дојдеме до суштинскиот проблем, контролирано сите ќе потонеме онаму каде што за жал во Европа и во 21 век не припаѓаме. 

На крајот ќе дозволите да се задржам на некои коментари околу експертски мислења. Почитувани дами и господа, па експертите веќе, барем оние кои ги знаевте  не останаа, ги испративте како амбасадори наваму, натаму. Ете, и тие експерти кои што малку требаше да ви помогнат да ви ја освежат медиумската претставеност, медиумската презентација. Ајде да ги оставиме настрана сите прашања за кои и вие знаете дека немате аргументи. Ајде да останеме на можноста денес и во ова Собрание да расчистиме дури и со некои митови за кои многумина не сакаат ни да зборуваат. На пример, дека поради поставеноста етничката застапеност во минатиот период, во претходниот систем, етничката застапеност во управувачкиот менанџмент во тие фирми реално многу етнички заедници биле исклучени од процесот на приватизација заради моделот на приватизација. Ние денес на овој начин низ една ваква дебата треба да бидеме свесни дека ниту ќе го промениме моделот на приватизација, ниту ќе промениме некои човечки судбини кои се случиле, но можеме да ја промениме целокупната иднина во нашата земја, затоа што ќе го растовариме сопствениот политички дијалог или ќе го создадеме можеби политичкиот дијалог на начин на кој ќе овозможиме расчистување на самата наша свест, на самата наша политичка реторика. Ќе направиме ако сакате лустрација на нашите умови, затоа што не смее Македонија и натаму да биде закотвена онаму каде што ја донесовме во секоја сфера од економска, политичка, меѓуетничка до 1986 година. Не е ова време на големи меморандуми, ова е време на големи одлуки, во време на големи предизвици. Нема потреба да си играме со она што било или со она  што ќе биде. Ние имаме потреба јасно да упатиме сигнал и денес на вас е одлуката, или го прифаќате ова што е понудено или се извинувате за сето она што сте го рекле, кон секој оној што сте го нарекле транзиционен политичар, транзициона структура, транзиционен бизнисмен итн. Направете го ова како влог во нашето заедничко добро. Ослободете го на тој начин бизнисот кој ќе не ослободи од сиромаштијата во која запаѓа македонската економија и општество. Бизнисот го создава профитот, профитот на политичките партии е краткотраен. Профитот можат да го почуствуваат и економијата можат да ја водат само луѓето. Ние сме овде да ги создадеме условите во кои секој ќе има еднаков пристап до можностите. Ние не ги даваме можностите. Сметајте на ова и оставам на вашата совест кога ќе пресудувате и одлучувате по предложениот предлог за измени на Уставот. Благодарам. 

Трајко Вељаноски: Благодарам. 
Господинот Николоски Александар има реплика, повелете.

Александар Николоски:  Благодарам. 

Политиката и историјата некогаш знаат да бидат саркастични, некогаш да бидат и иронични, но еден ваков пример мислам дека треба да влезе во учебниците по политичка историја, кои ќе се пишуваат кога ние веќе нема да се занимаваме со политика, а тоа е оние кои што ја создадоа најбандитската и најкриминална приватизација во поранешниот комунистички блок сега да ни предлагаат закон со кој тоа ќе се поправело. Тие кои што грабаа во 1994, 1995, 1996, 1997 година, во 2012 година предлагаат да не застарувале тие кривични дела и соодветно на тоа да се воделе постапки и заедно сега во коалиција ги имаме двата табора кои тогаш се судрија и поради која вашата политичка партија ја напушти коалицијата во 1996 година. Вие пак се обединивте, 90% од приватизацијата ја направи Бранко Црвенковски и СДСМ, вие направивте 10% и да ве потсетам, можете да го прашате и Стојан Андов за таа работа, зошто на пример директорот на Комерцијална банка близок на Стојан Андов беше отстранет во 1996 година, иако после судот го врати, но никогаш не се врати таму, па оттогаш владее Хари Костов и неговата екипа во Комерцијална банка. Тоа беше причината поради која ја напуштивте Владата на Бранко Црвенковски во еднопартиското Собрание, ништо друго. 

На Република Македонија и се случи приватизација повторувам најкриминална и најбандитска во цела Источна Европа со закон и тоа изгледаше вака. На пример синдикалниот лидер, партиски поставен Живко Толевски во 1995 година на 7 јануари најавувајќи генерален штрајк кажал: Ваква каква што е претставува со закон легализиран грабеш во државата, а државата е носител на арамилакот. Ова го кажал синдикалниот лидер на 7 јануари 1995 година: Владата на Црвенковски упорано опстојува на моделот на платена приватизација преку продажба на претпријатијата според повеќе модели од случај на случај и така на пример се применува законот на Анте Марковиќ кој што не важи во ниедна друга од поранешните југословенски републики и до 1993 година се констатира дека дури 40% од претпријатијата се приватизирани. На пример, Тетекс Тетово со дури 92%, а вкупно наплатено до 1996 година е следното: трансформиран општествен капитал со проценета вредност од околу 2 милијарди германски марки во денешни услови 2 милијарди евра, платената приватизација обезбедува само 66 милиони германски марки, односно само 3,3% од проценетата вредност. 

Немам време за понатаму, во репликите ќе објаснувам како и накој начин ја крадевте Македонија и како и на кој начин ги набилдавте милионите кои што имавте. Благодарам. 

Трајко Вељаноски: Благодарам. 

Господинот Ивон Величковски има контра реплика, повелете.

Ивон Величковски: Благодарам господине Николоски на репликата тоа го чекав. Имавте време, седум години сте на власт. Што сакате повеќе време од тоа, сакате уште седум? Завршена е таа работа. Во оној момент кога го кажавте ова вие си ја признавте својата капитулација. Зошто не го отворите тогаш тоа прашање? Еве, гласајте го уставот, завршено е. Гласајте ги промените што ги предлагаме во Уставот или морате да си ја браните вашата партиска историја дека си го гласавте законот, дека вие го дадовте концептот како вмровска влада и вмровско мнозинство, дека си го спроведовте 1999, 2000, 2001, 2002 година и уште го спроведувате, при што некои луѓе се вечни. Меѓу нив, министер за трговија, па потоа за финансии, па потоа премиер - мислам дека знаеме за кого станува збор, за вашиот лидер. Благодарам. 

Трајко Вељаноски: Благодарам.

Господинот Димовски Илија има реплика, повелете.
Илија Димовски: Благодарам.

Господине Величковски вие како партија можете да бидете хроничари на времето, во сите влади сте биле, со сите сте соработувале но се до моментот додека не биле загрозени интересите на вашата партиска фирма. Ќе зборуваме и за тоа. Иронија е тоа што го правите.

Во  90-тите години имаше неколку закони, неколку пати Собранието еднопартиско на СДСМ, носеше закони за приватизација и ги менуваше врз основа на кои се спроведуваше таа припватизација и сите тие постапки беа врз основа на закони. Сега тука глумиме театар, велиме ајде да видиме што е незаконски. Приватизацијата, таа криминална е законски основана. Законите се криминални господине Величковски. Тоа е исто како парламентарното мнозинство денес да изгласа закон, секој на себе да си подели по 10 милиони евра од државните резерви. Тоа ќе биде законски, ама ќе биде криминално. Господине Величковски за да откриете како е спроведена приватизацијата не треба да филозофирате тука 40 минути, теории да држите по политичка пракса и по економија, треба да видите каде е имотот и да се запрашате зошто во сите стечајни постапки во Република Македонија како доверители се појавуваат Фершпед, Комерцијална банка и вашиот МАК Петрол. Ајде да видиме дали има една фирма во Република Македонија од големите, чии имот не заврши како имот на една од овие. Еве деновиве слушам, Порцеланка е актуелна, знаете во чија сопственост е таа денес, на Комерцијална банка, а знаете одборот на Комерцијална банка што е, тоа е раководството на СДСМ, од таму се диктираат политиките, другото е про форма Извршен одбор што се нарекуваат. Таму тие 10 луѓе кои популарно народот ги нарекува олигарси се во бордот на Комерцијална банка, се директори на големите фирми и тие диктираат со имотот на Република Македонија. Понатаму, кој ја продаде Топилница во Велес, во чија сопственост после беше таа, на Комерцијална банка, на Фершпед и на МАК Петрол. Ако сакате ќе зборуваме за сите фирми бидејќи иронија е тоа што го правите.  Вие што ја спроведувавте приватизацијата се борите. Вие сакате само политичка амнестија и утре да кажете ние предложивме, вие не прифативте. Ако предлагате, јас се согласувам со предлогот на господинот Трајанов тоа е конфискација на имотот на овие бандити што го осиромашија народот. Побарајте каде е имотот господине Величковски, кој управува со имотот во Македонија, така ќе откриете кој е бандитот во приватизацијата.

Трајко Вељаноски: Благодарам. 

Контра реплика има господинот Ивон Величковски, повелете.

Ивон Величковски: Значи ќе гласате за уставните измени. Одлично. Ако не, ова се што го кажувате само сметам дека ви е дополнителен фолклор.

Инаку во делот на одговорноста на пратениците, ајде тогаш вие да ги вратите 14 милони евра потрошени кои вие и така и така со одлука нели рековте не важат. Но, да се вратиме на суштината. Тука е разликата господине Димовски. Во оној момент кога ќе видиме дека сакате да ја контролирате и душата и срцето на македонската економија, во тој момент не сакаме да бидеме со вас во Влада и во 2008 година тоа јасно го кажавме, исто како што кажуваме дека во оној момент кога ги погазувате и правото на сопственост и човековите и граѓанските права, немаме што да правиме со вас и така секогаш ќе биде затоа што ние немаме наши фирми, ама гледам каде вас ве болело што тие фирми не сте си ги приватизирале, веројатно како Националната платежна картичка, или можеби во прашање беше Аналитико, не се сеќавам добро.  Благодарам. 

Трајко Вељаноски: Благодарам. 

Збор има господинот Павле Трајанов, повелете.

Павле Трајанов: Благодарам.

Почитувани пратеници, денес имаме една тема која е доста актуелна и која е присутна во Република Македонија 20-тина години, за неа постојано има дискусии но досега немало завршница. 

Ако сакаме да се справиме со организираниот криминал, со корупцијата, потребно е единство не само во Парламентот кај сите политички партии, бидејќи сигурно знам дека граѓаните се цврсто определени за отворање војна против организираниот криминал и корупцијата и сигурно дека имаме подршка да се справиме со криминалот.

Со предлогот да се донесе денес одлука за да се пристапи кон промена на Уставот, очекував силни аргументи, а не едно кратко партиско соопштенија во функција на образложение на предлог да се менува Уставот на Република Македонија. Ова образложение има точни 31 ред. Очекував да видам една издржана анализа со многу факти и аргументи за криминалот што се случил кога се случуваше и да видиме дали ние градиме решенија кои можат да издржат во пракса и навистина ќе ја постигнат целта. Јас сакам да кажам неколку работи за организираниот криминал.

Во Република Македонија долго време организираниот криминал се третираше како вредносна категорија, а не како зло со кое треба да се справиме. Организираниот криминал и корупцијата разорно дејствува врз институциите во системот, создава сиромаштија, младите во Република Македонија заминуваат и заминаа во странство,  се блокира имунолошкиот систем на државата. Значи имаме страшни последици од криминалот каде што се случуваше. Ако не изградиме еден заокружен и ефикасен систем за борба против организираниот криминал тогаш дека тешко ќе се справиме со него.

Своевремено се зборуваше дека криминалот е октопод на кој треба да му ги сечеме краците. Тоа беа изјави од претседателот на СДСМ, во тоа време премиер итн. Но никогаш таа борба не започна во тој период кога се вршеше приватизацијата. 

Можам слободно да ви кажам дека Демократскиот сојуз како партија сме единствена што две години работела со стручни екипи да направи проект за порба против организираниот криминал или проект за декриминализација или војна против криминалот. Тоа е овој проект каде е направена добра анализа и сте можеле да го земете проектот и да го приклучите кон вашиот предлог за промена на Уставот, да има јасни и цврсти образложенија и граѓаните да видат кога се случувал криминалот, кои биле носители и зошто не се преземени соодветни мерки.

Јас кажувам дека има три вида на криминал, но же зборувам само за институционалниот организирам криминал. Овој криминал е создаден согласно Уставот и законите. Значи неправедната и криминалната приватизација значи преку законски решенија легализација на најголемиот грабеж во Република Македонија, грабеж преку приватизацијата кој изнесува над 5 милијарди евра. Овде ќе кажам дека до 1998 година 93% од претпријатијата беа приватизирани. Добро знаат граѓаните кој за што се залагал и кој учествувал во таа приватизација и кој се стекнал со огромни богатства од истата.

Да не должам многу, преку овој модел на приватизација во Република Македонија се етаблираа околу 30 олигарси кои се стекнаа со огромна моќ, кои и натаму имаат контрола над криминалот, контрола над медиумите, над невладиниот сектор, кои долго време учествуваа во обликувањето на законските решенија што ги носеше Парламентот и кои имаа влијание на носењето на клучните одлуки битни за иднината на државата. Со неправедната и криминална приватизација се сруши економската моќ на Република Македонија и затоа тие последици се уште се присутни и ги трпиме.

Кога во 2005 година јас го презентирав овој проект, тогаш СДСМ цврсто стоеше против затоа што тврдеа дека не може да има ревизија на приватизацијата бидејќи тоа значи ретроактивно дејство на законите, дека треба да одиме напред. Во тоа време кога имавме можности да ги согледаме криминалните приватизации државниот врв упорно тврдеше, со сета почит кон претседателот Глигоров, тој во сите разговори инсистираше министерствата, службите да не собираат информации околу приватизацијата бидејќи на тој начин ќе го кочат тој процес, а се менува системот, сопственоста, дека тој процес треба да го завршиме побрзо без разлика на можните неправилности, недоследности итн. Тоа значи дека во 1998 година е направен најголемиот грабеж во Република Македонија.

Јас предлагав и натаму стојам на тој предлог дека организираниот криминал треба да се третира како злосторство против народот, кое не застарува. Ако се согласувате со оваа теза, со овој проект, со овие идеи, тогаш е во ред.

Втора работа, да нема лимит, ограничување за преиспитување на имотот на носителите на јавни функции и носителите на организираниот криминал и  што е најважно во тоа време и сега имаме конкретен закон со кој предвидуваме целокупниот имот што е стекнат надвор од легалните примени, на секој носител на јавна функција, на секој кој бил во бизнисот, во приватизацијата и имал врска со политиката, тој имот да му биде конфискуван. И со тоа не се согласувавте и сигурен сум дека нема да се согласите.

Ваков закон, со вакви законски решенија не е ниту против Уставот, ниту против некои системски закони, едноставна е работата, не треба Уставот да го менуваме, треба да се согласиме во Парламентот да донесеме закон со кој ќе предвидиме можност имотот кој е стекнат на нелегален начин, стекнат надвор од легалните примања, да може да се конфискува. Поедноставен проект, закон и решенија нема. Овој закон кој е во завршна фаза со одредени дотерувања ќе го поднесам до Парламентот најдоцна во текот на септември месец и тогаш ќе видам дали вие сте за преиспитување на криминалната приватизација за борба против организираниот криминал. Значи сите ќе бидеме на тест дали имаме цврста, јасна и чесна определба дека сакаме да се бориме против организираниот криминал кој разорно дејствува во Република Македонија. Се надевам дека нема да го промените, од опозицијата, ставот и ќе го подржите тоа законско решение, така што нема да има потреба од Уставот, нема да има потреба да ја загрозуваме правната сигурност во Република Македонија, туку едноставно само да искажеме јасна политичка волја да се справиме со неправедната криминална приватизација, но и другите облици на тешки видови на криминал, бидејќи организираниот криминал не ја опфаќа само криминалната приватизација туку и нешто повеќе од тоа. Еве да ви кажам еден пример.  Замислте, кога се продаваа големи компании за наводни странски партнери со намалена вредност дури до 90% од вредноста на проценетиот имот.

Сакам уште нешто да напомнам.

Кога се предложи законот за лустрација тогаш имаше обиди тие што најмногу неправда нанесоа во стариот систем, во комунистичкиот систем, се обидоа да се презентираат како жртви на системот, а не дека тие направиле огромни неправди, да не кажам дека биле џелати. Сега повторно се јавуваат некои од нив во иста улога, учествуваа тие или нивните блиски или претпоставени во партиите, го предлагаа моделот, држеа состаноци со 20-тина директори на државни, бидејќи сите беа државни, на општествени претпријатија, тие ја креираа политиката, тие ја создаваа климата и услови какви законски решенија ќе се донесат, а сега поголема демагогија не сум видел, тие да се залагаат за ревизија на приватизацијата, дека треба да престанеме да зборуваме дека имало организиран криминал во државата криминална приватизација. Знаете дека тој модел го гласал Парламентот, сите гласале, без разлика што денес слушам изјави од сите во тоа време што беа претседатели на партии, сите тврдат дека тие се залагале за друг систем, не откуп од страна на менаџерскиот тим туку за ваучери итн, а гласале за Законот по кој се направи неправедна приватизацијата. Вие знаете дека со таа приватизација илјадници граѓани кои учествуваа во создавањето на сите вредности во државата беа елиминирани да можат да добијат дел од тоа, да тргнеме од професори, судии, адвокати, полицајци, војници па и пратеници, сите што работеле и создавале богатство во државата беа елиминирани. 20 или 30 се стекнаа со големо богатство. Тоа беше направено согласно Уставот и законите. Затоа вие сега ако барате да важаат ретроактивно законските одредби кои предвидуваат да се менува Кривичниот законик, застареноста да нема лимит.  Вие знаете дека сето тоа било согласно законските решенија и затоа можете да продавате магла колку сакате во јавноста дека сте за ревизија на приватизацијата, а во суштина не сакате да подржите едни законски решенија кои ќе значат конфискација на имотот од сите што се стекнале на нелегален начин. Ако тоа го прифатиме, како што го прифатија голем број на држави членки на Европската унија, како што тоа го направи Бугарија каде има силна полемика сега, бидејќи таму се преиспитува потеклото на имотот, меѓутоа сосема чисти законски решенија ќе дојдат на дневен ред. Ако тоа го подржите тогаш тврдам дека навистина сте имале силна политичка волја да се справите со организираниот криминал и со корупцијата во државата и со криминалната приватизација.

Јани Макрадули: Благодарам. 

За реплика се јави господинот Илија Димовски, повелете.

Илија Димовски: Благодарам. 

Господине Трајанов со внимание ја следев вашата дискусија поради тоа што станува збор за дискусија на човек што подолго време се занимавал со следење на оваа проблематика и со анализи и би сакал да констатирам неколку работи.

Прво слободно можеме да констатираме дека граѓаните на Република Македонија 99% веруваат и се сигурни дека приватизацијата во Република Македонија е спроведена на криминален начин.

Она што денес го имаме е како Парламент да најдеме вистински начин како би се санкционирале или би се исправиле одредени неправилности спроведени во текот на приватизацијата.

Знаејќи го фактот дека тоа што го предлага опозицијата денес и со признание на колегата Величковски претставува само политички памфлет како да се амнестираат од обвинувањата политичарите на нивната страна, а тоа не нуди одговор на барањето на граѓаните да се најде начин како да се санкционираат реалните криминали во текот на приватизацијата.

Второ, знаејќи го фактот дека приватизацијата ја спроведуваа врз основа на закон тогашните судови во Република Македонија во тие стечајни постапки најчесто, стечајни судии, стечајни совети, стечајни управници, доверители што најчесто беа неколку од банките во Република Македонија што до ден денес, без разлика што се фирми, еклатантно ја подржуваат левата опција во Република Македонија. Мораме да надеме начин да ја затвориме оваа празна полемика отворена од опозицијата, меѓутоа уште повеќе да одговориме на барањата на граѓаните кои бараат од нас да го исправиме се она што може да се исправи, како да дојдеме до тој степен, она што тогаш е правено врз основа на закон, легален закон, меѓутоа не легитимен, донесен во Собранието, тогаш еднопартиското Собрание, како да ги исправиме тие работи. Ние податоците ги знаеме, јас ќе ги кажам за мојот град. Во мојот град имотот го имаат или бивши пратеници на  СДСМ или Комерцијална банка. Друг не располага со имот. Или во последно време Заев со вишоците пари што ги има купува имот во Велес. Друг нема имот во Велес. Зборувам за големи имоти. Насадатите на Лозар го имаат директори поставени од СДСМ, огромни. Луѓето во градот тоа го знаат.  Е сега тоа како да го внесеме во регулатива. Тоа е клучното прашање на кое што опозицијата нема да се  труди да даде одговор, меѓутоа ние кои што сме пратеници од власт мораме во текот на оваа дискусија на најдеме одговор. Благодарам.
Јани Макрадули: Благодарам.

Контра реплика има господинот Павле Трајанов, повелете.

Павле Трајанов: Почитуван Димовски, многу лесно тоа ќе се утврди кој се стекнал со имот на криминален начин. Јас само ќе презентирам една теза. Може ли некој со директорска плата во тоа време да стане сопственик на имот од 200 или 300 милиони евра и тврдам дека не може, дека тука има криминал. Дека и тие законски решенија што беа тогаш, преку нив што се вршеше приватизација и тие недоследно се применуваа или се изигруваат. Сега единствена шанса, можност за да се справиме со голем крупен проблем е проценка на имотот што го имаат и дали тој имот е резултат на неговите легални примања или пак не може тоа да го докаже. Тогаш тој имот треба да се конфискува, да се одземе. Тоа е системот кој што е испробан во повеќе дрќави, тоа треба да го направи Република Македонија. Друго ништо не ни е потребно.

Јани Макрадули: Благодарам.

За реплика е пријавен господинот Александар Николовски, повелете.

Александар Николовски: Благодарам.

Господине Трајанов, кажав и претходно дека се наоѓаме во една  ироначна ситуација, а тоа е тие кои што ја спроведуваат приватизавијата поради криминалот сега да ни предлагат овие работи  да се решат и затоа сакам да надоплнам неколку работи на она што го кажавте.

Имено, би сакал да надополнам дека во 1994 година Владата се обврзува пред  Светската банка да приватизира 800 претпријатија и 1995 година носи зако, значо повторно се носи закон и затоа ова што се предлага е невоможно согласно со кој што се определуваат концесии за постојните менаџерски тимови со цел да се спроведе таканаречена менаџерска приватизација односно директорите на фирмите за без пари  да си ги земат фирмите.

Согласно на овој закон за поголемите фирми треба да се уплати 10% од проценетата вредност кој ашто најчесто е омаловажена, за помалите 20%. Наместо свежи пари во повеќето случаи се прифаќаат интерните акции со кои што располагаат менаџерите и другите вработени, кои што и самите ги издаваат, а потоа ги повикуваат вработните да им ги дадат на користење акциите и до колку не им ги дадат на користење акциите се закнуваат дека ќе ги избркаат од  работа. Тоа им се случи на моите родители. Мајка работеше во Отекс, татко му работеше во Лихнида Охрид и на двајцата им се случуваше истото да бидат уценувани од менаџерите да им ги даваат акциите и поради тоа двајцата ја изгубија работата. Татко му нешто порано, мајка ми нешто подоцвна, но личен пример. 

Проценетата вредност на претпријатијата во повеќето случаи е потценета, а дел од имотот намерно е потценет од проценката. Значи, се допушта плаќањето за добиенот имот  да се врши во најголем дел со средства од самите претпријатија. Значи она што го остваруваат како профит претпријатијата го усвојуваат менаџерите и истите тие пари потоа ги уплаќаат за таканаренаречена приватизација на фирмата, и со сите овие манипулации вкупно државата прибрала 66 милиони марки, односно 3,3% од проценетата вредност односно  дел сое од таканаречените заробени девизи кои  што на пазарот се продаваат за 50% од вредноста. Значи не е 3,3 туку е некаде околу 2 милиони вкупно. Само за споредба во истата година на 22 ноември за адвокатска канцелерија од 6,6 м2 на улица Даме Груев биле платени 23150 германски марки за м2. Продавницата Газела на улица Македонија била продадена со учество на 51 субјект заинтересирани. Значи во услови кога толку високо оди деловниот простор за вкупно  56 милиони марки се приватизира.

На крај во истата година бројот на невработени достигна 200 илјади лица, а 25 илјади работници го имаат изгубено работното место како резултат на  стечај на претпријатијата во кои што работеа и почна да се одомаќинува терминот стечајни работници. Околу 130 илјади  од тие кои што работеле не земеле плата од истава причина.

Јани Макрадули: Благодарам.

Контра реплика има господинот Павле Трајанов, повелете.

Павле Трајанов: господине Николловски, системот беше доста разработен само да презентирам како се правеа аранжаманите со ММФ. Владата во договорот со директорите на повеќе големи компании   договараа или го вовлекуваа во загуба и тие склучуваа аранжмани и пресклучување на аранжман дека се тие загубари со огромни загуби и дека мора да се приватизираат и создаваат во јавноста дека нема друг  излез, мора да се продаде. И денеска прашувам некои од стопанствениците како е можно додека вие бевте директори да пропаѓаат фирмите, а тогаш кога го продадовте, всушност кога ги купивте вие преку  капитал на наводен странски инвеститор фирмите продолжија да работат, да имаат доминантна монополска положба во државата и  да се стекнете со огромно богатство.

Јани Макрадули: Благодарам.

Следен за збор е господинот Оливер Спасовски, повелете.

Оливер Спасовски: Благодарам почитуван потпретседател, почитувани пратеници,

Очекував дека оваа дебата во однос на предлогот за измена  на Уставот ќе предизвика сериозно внимание, желба за дебата, меѓутоа искрен да бидам дека не очекував дека толку многу парламентарно мнозинство ќе се спротивствавува на можноста за  отворање на Уставот на Република Македонија барајќи разно разни аргументи дека тоа не се прави во добар момент, дека политичката консталација на односите не е таква за да моќеме тоа да го отвориме сега, па дури се оди до таму да се каже дека дури се руши Уставот на Република Македонија, не баре се руши уставниот поредок. А дека разговараме за можност за отворање на Уставот на Република Македонија  кој што  ќе придонесе секој оној кој што посебно по уставниот поредок, по рушењето на уставниот поредок на Република Македонија, а тоа е сопственоста која што е дефинирана од Уставот од 1991 година да одговара, да излезе пред лицето на правдата и конечно да ги затвориме тоа поглавје од македонската историја од повеќе партискиот  систем до денеска. 

Апсолутно не можам да прифатам дека оваа инцијацива во дадениот момент не е добра само од еден аргумент заради тоа што доаѓа од парламентарната опозоцијата и од редовите на СДСМ. Зошто? Заради  тоа што иронично било некој да бара  да се  врши ревиозија на приватизација, да бараме измена на Устав со кое што ќе се докажуваат одредени дејанија илк кривични дела кои што биле направени во даден момент, заради тоа што сме учествувале во парламентарниот живот во тоа време, 1990 година.

Која од политичките партии не учествуваше во тоа време во парламентарниот живот. Најбројната политичка партија во тоа време беше ВМРО ДПМНЕ. Прв премиер на Република Македонија беше господинот Никола Кљусев, исто така од ВМРО ДПМНЕ кој што многу добро го разработил тој принцип како премиер и во еден друг период кога беше министер за одбрањна 1998 до 2002 година.  сега апсолутно реков дека не можам да ги прифатам овој аргумнент заради тоа што скоро никој од нас или никој од нас не учествувал во првиот состав на законодавниот дом кога бил изгласан Законот за трансформација на општествената сопственост, а знаеме дека се менува комплет општественото уредување во Република Македонија и заради тоа од тој аспект ние можеме да бидеме растретени.

Ако мислите во интерес на граѓаните и во интерес на Република Македонија, ако мислите на начин   на кој што се предавате денеска пред  македонската јавност дека сакате да владее правото во Република Македонија, дека сакате да ги штитиме основните темелни вредности на Уставот на Република Македонија,  дека сакате да ја заштитите сопственоста, во овој случај станува збор за сопственост, тогаш не разбирам од каде противењето денеска да разговараме на оваа тема.

Или спротивствуваањето на отварањето на Уставот на Република Македонија и во овој момент ако тргнуивате од политички причини, тогаш мислам дека не само сега и после  многу години ќе бидете  оптоварени со тоа што сте дел од една гарнитура или во која што учествувала една гарнитура која што 13 години е власт во Република Македонија.

Поголемиот временски период во кој што ВМРО ДПМНЕ е на власт природно дава можнсот на поголеми криминали, и на многу други работи, меѓутоа и за сериозно учество во приватизацијата за која што денеска говориме.

Мислам дека повикувањето на тоа апсолутно не е можно сега тоа да го направи не коренспондираат до ставовите кои што постојано ги чувствувате во јавноста, а толку многу сте загрижени за таа приватизација која што вие ја нарекувате криминална за да  денеска, а во согласност со закон за кој денеска  или некој од колегите ќе рече дека таа е легална, ама не е легитимна. Зошто не е легитимна? Законот не  баре не го носи Собранието, да не ги гласаше некој друг од ова Собрание. Таа е и легитимна и легална ако тргнувам  по една таква логика. И  мислам дека ако сакаме да го заштитиме Уставот на Република Македонија, токму ако сакаме да покажеме дека сакаме еднаш засекогаш, да раскрситиме со сите работи кои што биле во Република Македонија на кои што многу се повикуваме во овие години без разлика од која страна доаѓаат и без  разлика на кој дел од политичкиот живот на независна Македонија тие се однесуваат дозволете со отварањето на Уставот тоа да го направиме. 

Второ, не прифаќам аргументи  кои што беа искажани дека со едно вакво отварање  на Уставот ќе се отворат многу други прашања во Република Македонија, па тоа ќе ги отворат и другите заедници, па требало да има консензус помеѓу политичките партии итн. Се согласувам, меѓутоа знаете во Парламент во  кој што нема комуникација нормална во која што немаме апсолутно политички дијалог како очекувате дека ќе има консензус и дали сакате да градиме консензус само во моменти кога се поднесуваат предлози за да откријат сторителите за еветуален криминал во Република Македонија. Имаше многи прашање битни се Република Македонија, прашања кои што сериозно задираа во повратното дејство на законите за кои што само помеѓу политичките партии структури ви владеачката гарнитура дека со договор многу лесно се постигна согласност и многу лесно се кажа дека може да се влијае повратно на одредени закони. и во случајот, ќе напоменам, и во случајот на амнстијата на хашките случаи и сега во случајот на лустрацијата за која  што го предлагате овој закон пред Собрание. И мислам дека колеги треба да имате апсолутно исти односи, исти принципи во однос на прашањата кои што доаѓаат пред ова законодавен дом. Да имате исти аргументи, за да излеземе и да ги соочиме овие аргументи. Не е можно постојано во 20 години да излегувате и да кажувате колку, па дури и денеска  на оваа седница излегуваат колегите од ВМРО ДПМНЕ ни читаат овде и ни кажуваат колку била таа приватизација криминална во Република Македонија, ама знаете нема да  можеме да ја отвориме заради тоа што треба некого да заштитиме. Заради тоа што знаете ќе ги повредиме правата на граѓаните, на оние кои што направиле криминал во Република Македонија и не престанувате повторно да не обвинувате луѓе. Повторно обвинувате луѓе, повторно говорите за одредени тајкуни, повторно говорите за бизнисмени кои што  ја пљачкале Република Македонија. И иронијата навистина е голема  да се излегува  и овде од говорница да се повикува на тоа дека знаеме за криминални дејанија,  знаеме за односи како се одвиваа, знаеме како се случуваа меѓународни договори, знаеме што правеа со фондовите, се знаеме од тоа време, ама ништо не направивме и не покренавме, а сме можеле. Јас навистина не можам да ги сфатам господинот Павле Трајанов. Помошник министер подсекретар во Министерството за внатрешни работи во тоа време и сега ми кажува не можев јас  да покренам во тоа време, сега ќе ја отвораме постапка за декриминализација, сега ќе бараме криминалци, инаку се знам овие 20 години што било. Па ако знаете кажете бујрум да расчистиме со таа приватизација. Конечно,  да расчистиме со тој криминал,  да посочиме   на криминалците со прст да им  кажеме дека направиле  зло за Република Македонија и за нејзините граѓани и конечно да се тргнеме и да го  затвориме тоа поглгавје. Тоа го должиме на нас  и го должиме на идните генерации што се пред нас. И заради тоа мислам дека мора да имаме поодговорен однос во овој дел. Нема ситно политичко профитерство во овие моменти. Дали сега ќе излегуваме на прес конференции ќе даваме изјава, ќе правиме се и сешто ама кога треба да се чепне во приватизацијата е сега не може да ја отвараме приватизацијата. Зошто? Заради тоа што  ќе има моменти кои што ќе ги отвориме, а нема да бидат згодни за владеачкото мнозинство. 

Исто  така се говореше немало материјални докази, се било   уништено, застарени се делата итн. а од друга страна се говори дека има законски решенија да се направи ревизија на приватизација, имало можности да се гонат кривично одредени сторители на кривични дела итн. Јас кажувам сега не само тие што имале можност и сега има можност и оние кои што не постапувале, а биле должни да постапуваат. Ако имало сторителио на кривични дела во приватизацијата, а некој не сакал тоа да  го открие, да го гони итн. па и тој треба да одговара. Зошто него да  го амнестираме. Зошто да не мислам дека тој учествувал во една таква активност со тоа што не презел одредени дејствија  кои што требало да бидат превземени. Мислам дека апсолутно отворањето на Уставот, создавањето на уставна можност да повратно дејство на законите покрај како поволност за граѓаните на Република Македонија  биде и за казнивите дела и за извршувањеото на казните за дела во приватизација во Република Македонија ќе создаде можност да ги расчистиме овие дилеми. Да ги отвориме сите приватизации, па да кажаме овие приватизации кога премиер  беше Никола Кљусев од ВМРО ДПМНЕ во обем се толку, од нив има толку криминал, толку луѓе останеле на улица, колку црни судбини има се Република Македонија, тој и треба да носи  одговорност ако има таква работа. ако не ќе кажеме дека нема односно судот тоа ќе ги каже и ќе го затвориме тоа поглавје. Ќе видиме дали во периодот кој што следи после тоа 1992-1998 било приватизирано, кој тоа го правел, како го правел  и исто така да утврди судот дали има криминал или нема криминал. Да го отвориме и  периодот 1998-2002 година. Е мислам дека апсолутно сите примери кои што ги дававте и во делот на склучувањето на договорите со ММФ и  Фесал 2 аранажманот итн. доаѓаат до израз. И затоа не почетокот од мојот говор  кажав дека тој кој што во  90-тите години при носењето на законот го предложил тој закон за трансформација на државниот капитал или популарно за приватизацијата во Република Македонија  господинот Никола Кљусев, бил главниот советник и идеолог како треба  таа приватизација да се спроведе во услови кога е ВМРО ДПМНЕ на власт. И сега немојте да бегате или немојте да кажувате дека не е тоа основната причина зошто не сакате да го отвориме Уставот. Заради тоа што таа приватизација која што се случи во тој период во времето на владеењето на ВМРО ДПМНЕ 1998-2002 година, ќе дирне некој од функционерите на ВМРО ДПМНЕ, актуелните, можеби и во глава ќе ги удри. Заради тоа што беа приватизирани фирми, не на криминален, не на бандитски, нема зборови да се каже на каков начин тоа се направи. Ние барем еве јас сум од Куманово и сите луѓе во Куманово знаат и сведочат за една таква приватизација која што беше таа. Со торби пари, потпишување акции, давање на име кај нотари одредеи во Куманово за кое што се води и постапка сега пред судовите, меѓутоа стојат некаде во фиоки. Беа земени фирми, прво купувани на име на партијата на ВМРО ДПМНЕ. Се сеќавате за случајот како се купи и  колку фирми во Република Македонија и во Скопје и во Куманово, и во Велес и во Делчево на име на ВМРО ДПМНЕ. Па откако Уставниот суд утврди дека не е можно да се купуваат фирми на партија со одлука на Уставниот суд, тогаш преку ноќ, главни фаци во Република Македонија станаа возачите на министри, возачите на директори на Фондови, возачи на  функционери во Влада итн. Станаа газди на печатници во Скопје, на банки, на цело стопанство кое што беше во тој период. И токму заради тоа кога ќе го прашате Никола Груевски за одреден период што се случило во Република Македонија, тој ќе ви каже, јас не бев на таа седница на Влада. Ништо не знае. Веројатно и потписите кои што ги има ствено на одлуките, ги ставал некаде во ходик, подметнати му се, не знае за таа работа. Не знае за ФЕСЕЛ 2 аражманот во кој што многу фирми во Република Македонија меѓу кои и комбинатот ЗИК Куманово начисто пропаднаа и се растурија. Во тоа време со таа приватизација и ЗИК Куманово го поделија на 12 ДОЕЛИ и трчаа луѓе од ВМРО ДПМНЕ да ги постават за сопственици на тие фирми, за управители, па имавме случаи портири од едни фабрики станаа директори на друга фирма, се дури можеше и имаше корист да се собира тој профит за да денеска едно по едно се затвораат тие претпријатија и остануваат како споменици. Тоа беше некое помодарство што се случи во тоа време на ВМРО ДПМНЕ. Почнаа една по една сите фирми, ќе влезат во 1 Мај, во Куманово, па ќе влезат во Диме Еребица во Куманово, па ќе влезат во Киро Фетак, ќе му овозможат да земе тоа што може да земе на распродажба, па после тоа да ја запали фирмата за да земе дури  и осигурување од државата, па ќе одат во КИК Куманово, па ќе одат во Југтурист итн. Работниците ќе седат дома, фирмите ќе останат и тоа што можеше да биде распродадено. И сега ниедна од тие компании не работи. Зошто? Заради тоа што она што не е стекнато со труд, она за што нема никаква мака, многу е лесо да го оставите да пропаѓа и да не се активира да работи. Дај боже да беа сите тие фирми во функција денеска да работеа ќе имаа можност барем граѓаните да остваруваат егзистенција. Меѓутоа, останаа тие фирми да сведочат за едно време, за време за кое што вие се плашите денеска да поддржите измена на Уставот на Република Македонија и да отвориме и да кажеме еднаш за секогаш кои се тие луѓе што нанесоа сериозни штети на граѓаните на Република Македонија. Тогаш, нема да можете да нарекувате никој друг дека е транзиционен политичар, заради тоа што ќе ги имате многу во вашите редови. Не можете да нарекувате никој тајкун, или не знам како друго заради тоа што еден голем дел седат исто така во вашите редови и овозможувате денеска да имаат страшни бизниси во Република Македонија. Јас не знам дали зборувате за истите луѓе кои што денеска се во вашите редови, некогаш биле блиски до СДСМ на кои што интересот им бил во прв план. Еве ви, таков е случајот со Орце Камчев, тој беше и кандидат за пратеник од СДСМ. Гледате денеска што претставува во Република Македонија. Многу од оние кои што и седат тука во Собранието на Република Македонија можеби оправдано, може неоправдано, не знам и за нив важи истата таа парола која што ја изнесуваат пред граѓаните на Република Македонија дека се транзициони богаташи и дека во тој период се збогатиле, купиле фирми, купиле се, приграбиле какво не богатство. Купија не само фирми, купија и села и градови во Република Македонија и сеуште ги држат во заложништво благодарение на таква приватизација каква што била. И сега ако сакате дајте да ја отвориме таа работа и да кажеме, доста е со таа работа, тие што направиле нека одговараат за тоа што го направиле. Ако немаат никаква вина, тогаш дајте луѓе да не ги обвинуваме џабе никој, ниту јас, иту вие. Меѓутоа, за тоа треба да излезе некој орган во Република Македонија и тоа да го докаже. Не можете од една страна да се повикувате постојано на словото на Уставот, а од друг страна да ги рушите основните слободи и права на човекот меѓу кои и презункцијата на невиност. Тоа го кажав и во репликата. Никој не може да биде осуден во Република Македонија предвреме, пред да биде донесена судска пресуда за него, а тоа овде се прави, тоа сега се прави, тоа ќе го правите и во делот на Законот за лустрација. Затоа и се поднесуваат. И како е можно предлогот за измена на Уставот да не е добар и да не се расчистува со минатото, а со Законот кој што го доставувате за лустрација ќе расчистите со минатото и Република Македонија од денеска же зачекори во некој ов свет. Станува збор за политичка волја, дасли навистина имаме политичка волја и станува збор за одговорност, дали секој од нас има одговорност пред граѓаните на Република Македонија. Еднаш за секогаш да се каже стоп на тоа што се напрвило во овој период. Јас се согласувам нека се носат законски решенија и предлози и нека се конфискува дури и имот на оној кој што не го стекнал на начин што требал да го стекне. Нека се конфискува имот, ако е тоа можноста во која што ќе овозможиме навистина да испрвиме една неправда што се случилла во тој период во Република Македонија. меѓутоа да злоупотебуваме луѓе, да ги носиме на одредени протести, да ги повикуваме на прес конференции за да кажуваат колку се жртви на транзиција, а денеска кога се отвора тоа прашање да се рсветлат тие случаи кога тие постанале жртви на транзиција, тогаш, најгласни се против овие од ВМРО ДПМНЕ. Не ми е јасна таа логика и врз основа на која логика се темелат едни вакви ставови. Излегоа и ден денеска се пишува дури и во медиумите и пред некое време излезе и во вест, сите уништени фабрики во Република Македонија под наслов: беда во раскош. И тука се сведочи точно за периодот и за времето кога и кои фирми ставиле клуч на своите врати, кога и кои фирми ги отпуштиле своите работници и кога и кој и во кое време ставиле во своите џебови дебел хонорар и капитал за она што го направиле. Мислам дека не смеете да побегнете од една таква одговорност. Денеска токму овде е моментот и апсолутно не признавам дека постои некоја друга причина која што може да биде посилна од причината да ги откриеме сторителите на приватизацијата која што била според ваши зборови криминална во даден момент. Мислам дека тоа го очекуваат и граѓаните од сите нас , заради тоа ако нешто може да не обедини во Република Македонија, тоа е и борбата против ваквиот криминал кој што се случувал и кој што допринел многу граѓани на Република Македонија да немаат можност да остваруваат егзистенција во сопствената држава. Многу граѓани од Република Македонија ја напуштиле оваа држава и заминале некаде на друго место. Затоа почитувани колеги од ВМРО ДПМНЕ, ве повикувам да дадете поддршка на иницијативата за промена на Уставот на Република Македонија, заради тоа што иницијатива која што се бара веќе 20 години никој до Собранието досега нема покрената една ваква иницијатива. Сега имате можност тоа да го направите и да излезете пред граѓаните на Република Македонија, или да излеземе сите заедно и да кажеме, да, ние сме за затворање на одредени страници од лошата историја на Република Македонија. Она што го нудите како аргументи за законот за лустрација, истите аргументи ги имате и овде во отворањето на Уставот за приватизацијата. Или сте, или не сте за борба притв организираниот криминал во Република Македонија. Ако сте за, тогаш треба да дадеме шанса, а после тоа да донсеме уште други законски решенија кои што ќе бидат во функција на оваа измена на Уставот и со што ќе можеме навистина да дојдеме до вистината која што ја бараат мнјогу граѓани на Република Македонија. Благодарам. 
Јани Макрадули:  Благодарам и јас. 

Прв за реплика е господиот Александар Николовски, повелете. 

Александар Николовски:  Благодарам. 

Вниматело ја следев вашата дискусија и една поента се провлекуваше низ целиот говор, а тоа е, дајте или ова да го направиме, а знаете дека е невозможно да го направиме на начин на кој што го предлагате, или да не ги обвинуваме луѓето залудно. Значи, целта на СДСМ е да престанат обвинувањата кон луѓето кои што ја направиле криминалната приватизација во Република Македонија односно целта на СДСМ е да се заборават следните работи. На пример дека во 1996 година менаџерските тимови преку моделот на менаџерскиот куп го пропуштаат рокот за уплата на првата рата кон државата, а тоа е 31 март. Државата не само што не презема никакви мерки, туку после тоа емитира обврзници до банките во износ од 130 милиони германски марки. Овие обврзници банките ги продаваат на менаџерските тимови со дисконт од 50%, значи одат на 65 милиони марки и со нив ги покриваат обврските спрема Агенцијата за приватизација. Значи, париве кои што државата сама ги дала на банките, овие после ги земаат со 50% и тие пари ги враќаат во Агенцијата за приватизација. Со ваквата приватизација вкупниот ефект во 1996 година, од приватизацијата од проценети 2 милијарди германски марки е само 163 милиони марки од кои што во кеш се платени само 21 милион марки, 97 милиони марки се платени со заробени девизи и 44 милиони со обврзници. Обврзниците и заробените девизи се продаваат со дополнителен дисконт од 50%. Значи, од старната вредност одиме некаде на 20%. И вие велите ова да го заборавиме. Во исто време, во истата 1996 година еден тон лубеници во Република Македонија се продаваат за 200 денари, 1 тон домати се продаваа за 4 илјади денари, а 1 тон пиперки за 5 илјади денари. Во истата таа година со одлука на Уставен суд на 22 мај беше укинат прописот на Владата, на Црвенковски за ограничување на усогласувањето, односно порастот на пензиите познат кај народот како фамозните 8% кои што не се вратија до Владата на ВМРО ДПМНЕ заради тоа што бродот ќе потонеше. Во исто време кога се за твора Југобанка која што учествува 15% во вкупните штедни влогови, се форсира ТАТ банка што ја оси катастрофата во 1997 година каде што внимавајте, се дава камата од 5,90% месечно и вие велите ова да го заборавиме и да кажеме дека не било така. Велите да заборавиме на Штерјо Наков на Македонија турист, на Хари Котов на Свето Пивара, на Савка од „Европа“ на Глигорие Гоговски од Тетекс, да заборавиме во мој Охрид на Отекс, на Илинден, на Братство, на Езерка, на Лихнида, на Застава, на Трудбеник. Не се зборава затоа што имате два милиони живи сведоци за таа работа. 

Јани Макрадули:  За контра реплика е јавен пратеникот Оливер Спасовски.

Јас да ги замолам пратениците за луѓето нели како што бара координаторот на ВМРО ДПМНЕ за луѓето кои што не се тука, бидејќи не можат да ви контрареплицираат, доколку претпоставувате дека треба да направите, направете го. Но, сепак, да го имаме во предвид и барањето на координаторот на ВМРО ДПМНЕ, луѓе кои што не можат да одговорат да се воздржиме да не ги спомнуваме. Само да апелирам. Не можам да забранам сега. 

Повелете господине Спасовски. 

Оливер Спасовски: Благодарам. 

Колега Николовски, јас не знам дали ме слушавте. Јас не реков да ги заборавиме. Барам поддршка од вас и од ВМРО ДПМНЕ да ги отвориме овие постапки, не да ги заборавиме, па да разговараме и за шоферот на директорот на Фондот за здравствено осигурување како стана сопственик на најголемата фирма. Да разговараме за печатница Гоце Делчев во Скопје. Да разговараме за 1 Мај во Кумаово. Да разговараме за многу фабрики во Велес, да видиме како се направила таа приватизација и дали е криминална. На крајот на краиштата дали тој договор што го криете за Окта таму во Влада, нека излезе пред суд, да видиме чиј е потписот, како, за кои пари, за кои услови, колку штета плаќа Македонија за таа работа. 

Јани Макрадули:  Следен за реплика е пратеникот Павле Трајанов, повелете. 

Павле Трајаов:  Почитуван потпетседателе, почитувани пратеници, господине Спасовски,

Мислам дека полека се гради единствена определба во Парламентот, веројатно тоа ќе биде определба и на сите политички партии дека треба да расчистиме во Република Македонија со организираниот криминал и корупцијата. Јас одговорно ви тврдам дека со иницијативата за промена на Уставот не давате системско решение, бидејќи во натамошните фази кога ќе се менува Кривичниот законик и другите закони ништо од таа работа нема да биде. Затоа ви предлагам конкретни решенија, поддржете ги. Ќе дојдат во Парламентот. Предлагам организираниот криминал или тешките форми на криминал да се третираат злосторство против народот како што се воените злосторства кои што незастаруваат. Тоа е една работа. 

Втора работа, предлагам сите носители на јавни функции, сите функционери кои што биле на функции сите од 1990 година, до сега, за сите бизнисмени кои што биле во спрега со политичките елити, за сите за кои е водена постапка за инволвираност во организираниот криминал, за тие три структури да се создадат законски можности да се преиспита имотот, дали тој имот е стекнат на легален начин, или не. Сето она што не е резултат на неговите легални приходи, да се конфискува нема друг систем. Сето она што не е резултат на неговите легални приходи и примања да се конфискува. Нема друг систем. Ова што го предлагате знаеме дека е од политички причини  да се амнестирате или да ја префрлите одговорноста на другите политички партии кои објективно не учествувале во приватизацијата ли во најголемиот дел на приватизацијата 90-93%. Ако сакате решенија, еве ви предлози, ако по проценките сега како што зборувавте дека се залагате за борба против криминалот и корупцијата, мислам дека тоа ќе дојде на дневен ред и тогаш немојте да се повикувате на Уставот и други системски решенија, немојте да барате да се преиспита законот дали е во согласност со Уставот пред Уставниот суд. Дајте да изградиме јасна, цврста политичка определба од сите партии бидејќи тоа е определба на граѓаните, ќе се справиме со корупцијата и криминалот кој 20 години ја разорува оваа држава и затоа не сме влезени во НАТО и затоа не сме влезени сеуште во Европската унија. Тоа е една од главните причини што разорно дејствува криминалот во државата од 1990 година до сега. 
Јани Макрадули: Благодарам. 

За контра реплика се јави пратеникот господин Оливер Спасовски, повелете.

Оливер Спасовски: Благодарам. 

Господине Трајанов вие сте дел од владеачката коалиција. Вие го напаѓате предлогот за измена на Уставот дека не бил соодветен. Ако не беше тој предлог за измена на Устав, немаше да разговараме денес за криминална приватизација. Дајте ваш предлог. Сега вие  велите еве ви предлог на вас. Зошто на нас? На целиот Парламент дајте го, еве вие сте дел од владеачката гарнитура, ама така изгледа дека тие што се главни шефови во државата не ви даваат тоа да го направите и не можете, немате подршка внатре во коалицијата. Сега, лесно е да кажувате дали сме за. Еве, ние сме за, и со ова што го предлагаме да се направи во Уставот, законска можност за да има повратно дејство за овие кривични дела правиме прв чекор. Ајде ќе продолжиме со вашите понатаму, што подржувате. Меѓутоа, 6 години сте на власт, еве 7-ма година сте на власт...

(Пратеникот Павле Трајанов покажува книга)

Не книга, не ми покажувајте книшки што ги промовирате надвор од ова Собрание. Доставете официјално во архива предлог на закон за кој што ќе расправаме овде во Собрание. 

(Дофрлување од пратеникот Павле Трајанов со зборовите: „Три пати достатувам„.)

Јани Макрадули: Благодарам. 

Следен за реплика е  госпоѓа Дулиќ Благородна, повелете.

Благородна Дулиќ: Колеги, не бев присутна тука кога имаше излагање колегата Малиша, меѓутоа, не се сомневам дека сите оние главни моменти што се однесуваат на измена на Уставот ги кажал како што ги кажа и во текот на вчерашниот ден на матичната комисија. Во однос  на тоа тој што го има кажано не слушнав од колегата сега кога излезе на говорница ниту еден демант, ниту еден аргумент, ниту конктра аргумент за пристапување на измена на Уставот по основот за кој што се предлага. Основно му беше дека ние сме кажале дека врз основа на закон е извршена приватизацијата, па дали е легалитет, дали нема легалитет, дали е ова, дали е она. Точно, законот постоеше, меѓутоа, тој закон се изигра максимално. Зошто? Затоа што менаџерскиот тим што требаше да ги откупува акците наместо со сопствени пари ги откупи со парите на претпријатието. Зошто? Затоа што го обезвредни претпријатието до најниска мерка за да може со ефтини пари и пак не со нивни, да го откупу управувачкиот пакет. Зошто? Затоа што изрши притисок врз работниците и оние 30% што имаат право да ги земат да ги продадат по ефтини пари на менаџерите, па така тие станаа 100% сопственици на претпријатијата. 

Точно е дека со законот се одеше кон тоа да се придонесе претпријатијата да застанат на здрави нозе и да работат, па дури и да не платеа ништо за откуп, меѓутоа, колку претпријатија по извршениот откуп останаа на пазарот. Направете еден преглед, ќе видите дека тоа е нешто катастрофално и колку луѓе заради тоа останаа на улица. 

Според тоа, колку ваши, колку наши, колку претпријатија вие сте упропастиле, колку ние можеме да дискутираме и пет седници да држиме. Дајте држете се до она што расправаме по ваша иницијатива, а расправаме за измена на Устав. Еден збор не кажавте. Знаете што значи тоа? Ако ние попуштиме овде за ваш ќејф, во секое време може да се пристапи кон измена на Уставот и кршење на основни човекови права во Македонија. И што правиме? До каде тоа ќе не доведе. Еве, колешката Бендевска реагира, таа беше прв застапник на заштита на човекови права како претседател на анкетната комисија.

(Реакции)

Јани Макрадули: Благодарам. 

За контра реплика се јави пратеникот господин Оливер Спасовски, повелете.

Оливер Спасовски: Благодарам. 

Госпоѓо Дулиќ навистина не знам што ме прашувате, на кого што не сум одговорил и зошто не сум одговорил. За кои фирми, за здрави или нездрави нозе кажувате. ФЕСАЛ 2 аранжманот кој што го потпиша Никола Груевски вашиот премиер не да ги стави на здрави нозе, ги остави без нозе овие фирми. И луѓето во тие фирми што останаа и без нозе и без глава се веќе, дел од нив се починати од толку добро што се направи за тие фирми.

И на крајот, сакаме да го отвориме Уставот да не застаруваат овие дела заради тоа што ќе може да поразговара и за национална платежна картичка и за се друго што беше во врска со нив. И спрема тоа или ќе сакате да отвориме дебата за измена на Уставот и да разговараме за криминалот или ќе го штитите криминалот. Имате право на избор.

Јани Макрадули: Благодарам. 

За реплика се јави пратеникот господин Малиша Станковиќ, повелете.

Малиша Станковиќ: Благодарам. 

Почитуван колега, ја слушав со внимание вашата дискусија и би сакал во неколку дела да ви реплицирам.

Прва работа, спомнавте некои претпријатија од Куманово за кои што велите дека е извршена криминална трансформација од општествена и државна сопственост во приватна во период од 1998 до 2002 година. Јас не доаѓам од Куманово, не сум запознаен со тие случаи кои што вие ги кажувате, меѓутоа ви верувам. Ако е така во периодот од 2002 до 2006 година зошто не преземавте ништо, сигурно не дознавте во 2007 година за таа криминална приватизација од 1999 и 2000 година. Сте знаеле, сте требале од 2002 до 2006 законот тоа ви го дава, да ги покренете сите постапки и да завршите со тоа. Зошто не сте го искористиле  тој период не знам, но добро знаете дека и непостапувањето е кривчна одговорност, тоа вие го кажавте. 

Втора работа, бидејќи сте знаеле и сте биле запознаени со овие инструменти кажува и тоа бидејќи претходно зборувавте од 1998 до 2005 година на два пати се влегуваше на пример во Силекс. И Владата на господинот Горгиевски и на вашите премиери. Влегуваа во Силекс, истражуваа, бараа, поведоа 23 кривични постапки, откако ги поведоа 23 кривични постапки сите од судот беа отфрлени и го затворивме тоа поглавје бидејќи тоа го баравте вие. Еве тоа е начинот, значи сте можеле истото да го напавите и за овие претпријатија од Куманово за кои што зборите.

Трета работа, цело време зборувате дека не сте го виделе договорот за ОКТА. Па од 2002 до 2006 година бевте запознаени со ОКТА, имавте три премиера и господинот Црвенковски и господинот Костов и господинот Бучковски. Па сигурно некој од тие премиери можел да го види договорот за ОКТА и да престанете повеќе не сме го виделе договорот за ОКТА. 4 години бевте на власт, сте требале да го видите.

Понатаму, каде е суштината со која што јас не можам да се сложам. Вие велите, ќе извршиме промена на кривичниот закон, ама да ја извршиме таа промена ни пречел Уставот, дајте сега да го смениме Уставот. Во која нормална држава сте виделе за да смените закон до толку ви е нужна потребата, ќе одите на Устав. Тоа го нема никаде. Уставот е за тоа. И вие цело време викате овој закон ви е против уставен, тој закон ви е против уставен, затоа е највисок акт Уставот за да штити од самоволие и донесување на секакви работи по тие закони. И вие сега викате, чекај да не ни биде против уставен законот ќе го менувам Уставот. Нема логика. 

И на крајот, згора на сето тоа, овој закон што ќе сте го донеле ретроактивно да важел и тоа го поврзувате со примерот на лустрација што блага врска нема едно со друго. 

Оттаму почитуван колега, сметам дека немате ниту една правна основа за она што го правите, отварате една пандорина кутија со која не сте способни да се носите и повторно ќе кажам, мене ми е страв како ќе се носиме сите ние заедно. Ставете го интересот на државата еднаш пред вашиот личени партиски интерес. Благодарам. 

Јани Макрадули: Благодарам. 

За контра реплика се јави пратеникот господин Оливер Спасовски, повелете.

Оливер Спасовски: Благодарам. 

Колега Малиша Станковиќ, за правната основа отворете го Уствот и читајте го членот 129, па натаму, ќе ја најдеме правната основа за оваа иницијатива. Има таму членови, ставови и алинеи и тоа добро можете да го прочитате, ако барате правен основ. Ако се залагате за владеење на правото, тогаш исто така треба да дадете подршка, тогаш треба да отвориме процеси во кои ќе докажеме се, дали е така или не е така. Тоа го барам. Сега вие што сакате, повторно ве прашувам, сакате да штитите некого во Република Македонија? Ако сакате некого да штитите во Република Македонија, тоа е друга работа. Ако се отвори постапка за медиуми прв Малиша Станковиќ во Законодавно-правната комисија  вели аман вакво толкување правите, немојте за медиуми, ќе го дирнете мојот мојот газда. Ако отворите за приватизација, Малиша Станковиќ прв вели, аман немојте за приватизацијата, ќе отиде Кратово, ќе го изгубите. Аман бе, аман луѓе, млади луѓе сте, правете добро за иднината, немојте за нешто друго што направиле. 

Јани Макрадули: Благодарам. 

Следен за збор е госпоѓа Поповска Лилјана, повелете.

Лилјана Поповска: Благодарам. 

Социјалната правда и правичност се навистина вискои идеали за кои вреди да се работи воопшто во политиката и за кои вреди да се дискутира и бидејќи тоа беше вовед во образложението за овој предлог за измена на Уставот, јас ги подржувам како добра причина. Задоволна сум што се отвора темата за криминалната приватизација, затоа што тоа е една од најголемите неправди што и се случиле на Република Македонија и лично многу пати сум повикувала на ревизија на приватизација. Пријатно ме изненади предлогот од колегите од СДСМ затоа што ова го сфаќам како желба да се индивидуализира вината за криминалната приватизација и навистина неможат да бидат виновни поединечни членови на една партија која и да е таа. Неможе да биде виновен некој член кој што живее во тоа или тоа место, вината е конкретна и таа треба да се индивидуализира. Само така може да се дојде до правда и правичност. 

Овој предлог истовремено ме врати и назад одреден број години во времето кога имав чест да соработувам со господинот Петар Гошев. 1994 година тој преку Демократската партија излезе на избори со кампањата  Со чисти раце. Тој внесе најмалку два поима во тоа време, прво, борба со организираниот криминал и второ, понуда на акционерство, понуда на акционерство како можност да се зачува капиталот општествен и истовременот да се направи фер и чесна поделба за сите граѓани кои учествувале во создавањето на тој општествен капитал. Голема штета е што тој предлог и тие предлози не беа разбрани во тоа време. Гошев беше визионер, беше пред времето со овие предлози и некако самите граѓани не успеаа во доволно голем и убедлив број тоа да го разберат иако морам да потсетам дека во тоа време се добија 114 илјади гласови, ако не се лажам за Демократската партија, што покажуваше дека таа е релевантен субјект и таа беше вистинската и досега единствената реална политичка сила во земјата која се појавила со право на своја релевантност на општествената сцена. Тоа покажува дека голем број луѓе ги разбрале тие пораки, но тоа не беше доволно да се надмине оној страотен фалсификат тогаш на изборите поради кој сите што бевме кандидати за пратеници доброволно се откажавме. 

Инаку, што се однесува со предлогот на уставните измени, апсолутно вреди да се размисли и вака би размислувала на оние укажувања на експертите, правните експерти дека предлогот не е издржан од правна гледна точка. Јас не сум правен експерт, тоа го знаете и ги почитувам аргументите кои ги слушнав од експертите, но ајде да видиме дали може со одредени амандмански измени да се подобри тој предлог и да видиме дали може да се отфрлат недоразбирањата или некои некомпактности во предлогот. 

Од друга страна, сакам уште нешто да укажам. Приватизацијата беше направена според закон кој беше криминален закон и затоа таа беше криминална приватизација, меѓутоа и покрај тој закон имаше повеќе активности кои беа надвор од законот. Тоа беа севозможни притисоци, уцени на акционерите на луѓето во фабриките, во претпријатијата каде што имаше општествен капитал. Има многу поле за ревизија, има многу поле каде што може точно да се лоцира кој ги правел тие работи, како ги правел и со кои средства. сеуште има живи сведоци, иако за жал паднаа многу жртви од оваа приватизација.

Конечно, во крајна линија доколку го донесеме овој предлог за измена на Уставот, секогаше тукае Уставниот суд кој може нас како пратеници да не корегира, кој што може од сите страни да го прегледа и да каже ова не е издржано ова нема да може вака да функционира и да го врати назад. Тоа е секогаш оној можен коректор. 

Мислам дека политички би било добро да подржиме ваков предлог затоа што тоа би значело дека сите заедно по многу делови по разни прашања дека сите заедно имаме политичка волја да ја осудиме криминалната приватизација, а потоа секому според заслугите и секому според вината. Се разбира, тоа би барало и редица измени на закони, тоа не е едноставен процес и свесна сум колку нови други патишта отвора тоаи колку нови можности за грешки. Меѓутоа, мислам дека си должиме историски, едноставно си должиме обврска да го подржиме ова како оваа политичка декларација, дека тоа време на неправди и тој вид приватизација бил криминален, неправеден, неправичен и сите заедно да ја осудиме. Ние можеме да размислиме како историски да се лоцира овој процес на приватизацијата, каде што повторно би требало правниците да кажат како  тоа да се направи за да важи стриктно за оваа тема и стрикно за одреден период на време. Исто така, мислам дека многу вреди да размислиме за предлозите на колегата Павле Трајанов. За мене се тие многу сериозни и издржани. Тој одамна зборува за проектот Декри, за декриминализација на општеството и за ревизија на многу процеси и мислам доколку беше прифатен тој предлог уште одамна, пред повеќе години, веројатно денес немаше да имаме потреба од оваа расправа.

Уште еднаш би замолила сите дас замислиме како да се обединиме и како да прифатиме заеднички да ја осудиме приватизацијата,  а зборови се наоѓаат секогаш, начини се наоѓаат, ако има добра волја. Благодарам. 

Јани Макрадули: Благодарам. 

Прв  за реплика се јави пратеникот господин Павле Трајанов, повелете.

Павле Трајанов: Благодарам. 

Почитувана колешке Поповска, добро е што е веќе во Парламентот, разбирам дека тоа била ваша определба и од порано, се гради една силна определба дека треба да се справиме со организираниот криминал, вклучително и неправедната криминална приватизација како дел од тој организиран криминал. знаете зошто системски со уставни промени не е добро поставено, бидејќи повторно ќе се вратиме на законски решенија кои нема да бидат применливи. Процесот на приватизација кој почна во 1993/1994 година, сопствениците на тие фирми веќе се променија. Значи ние сега имаме зголемување на капиталот, имаме нови сопственици, акционерски друштва итн. Затоа мислам дека нема искрена определба преку уставните промени да се соочиме со овие проблеми. Затоа е добро што ја прифаќате иницијативата сепак да се донесе закон со кој ќе се преиспита имотот на носителите на јавни функции, на носителите на организиран криминал, на бизнисмените кои беа во спрега со политичките елити. На тој начин може директно да се преземат законски мерки, конфискација на имотот и тој имот да се врати на граѓаните, колку и да се успешни, иновативни во криењето на имотот. Затоа јас предлагав агенција за борба против организиран криминал која првенствено ќе работи на детектирање, откривање на скриениот капитал на сите структури што ги напомнав. На тој начин ќе имаме сосема јасна слика дали некој со директорска плата, па и од приватизираната фирма, бидејќи платите секогаш биле лимитирани, дали може да изгради куќа на Водно од 10, 12 или повеќе милиони евра или друг имот да има јахти на море, вила, се она што значи огромен капитал. Јас не зборувам за луѓето, за бизнисмените кои се чесна работа со залагање и труд се стекнале со капитал. Нив силно ги подржувам и мислам дека тие треба да имаат шанса тие ќе отвораат перспективи за Република Македонија, а не оние кои 20 години имаат доминантна позиција во бизнисот. Јас не сакам да посочувам фирми и поединци и досега тоа не сум го правел, нема ни да го правам, но сигруно дека треба да дадат отчет од каде им се тие пари што ги стекнале.
Јани Макрадули: Благодарам.
За контра реплика се јави госпоѓа Лилјана Поповска, повелете.

Лилјана Поповска: Благодарам.
Јас не би навлегувала во оценка на емоционалните мотиви за предлагање на овие уставни измени, секој има право на своја мотивација, меѓутоа мислам дека е многу вредно што се отвори оваа тема и што сите заедно дискутираме за неа затоа што темата заслужува внимание и во моментот како обединувачко го гледам тоа што сите заедно ја осудуваме криминалната приватизација. Мислам дека вреди да најдеме начин ако може да се отиде и чекор понатаму и да се обидеме ако може нешто и да санкционираме. Благодарам.

Јани Макрадули: Благодарам.
За реплика се јави госпоѓа Благородна Дулиќ, повелете.

Благородна Дулиќ: Благодарам.
Колешке добро е што потенцирате дека сите треба да ја осудиме таа приватизација, криминална приватизација како ја нарекуваме и да објасниме од кои причини.

Меѓутоа, во однос на промената на Уставот и сами рековте дека во таа материја не сте навлезени, ги почитувате ставовите на експертите и добро е да ги почитувате ако не можете да им се спротивставите со контра аргументи.

Што се однесува до улогата на Уставниот суд во однос на самиот Устав, ве упатувам на член 110 од Уставот на Република Македонија каде е предвидено дека Уставниот суд нема ингеренции при носењето и оцена на уставните одредби на Република Македонија, туку само  одлучува за согласноста на законите со Уставот, а никако за содржината и измените во самиот Устав. Благодарам. 

Јани Макрадули: Благодарам.
Следен за збор е пратеникот Изет Зеќири, повелете.

Изет Зеќири: Благодарам.
Овој предлог за измена на Уставот на Република Македонија, особено предлогот за дополнување на членот 52 став 4 од Уставот каде се истакнува дека законите и другите акти немаат ретроактивно дејство или пак во однос на  приватизацијата да имаат такво ретроактивно дејство ние како партија ќе дадеме поддршка за овој предлог за измена со едно единствено образложение дека сите оние кои се поврзани со процесот на приватизација со општествениот капитал со коруптивни методи и постапки успеаа да остварат добивка на неправеден начин и преку елементите на сивата економија и за тоа треба да одговараат.

Основната филозофија на приватизацијата во Република Македонија беше зголемување на ефикасноста, ефективноста која се сметаше за основна цел на процесот на приватизација. Покрај оваа цел приватизацијата имаше и други цели како што се: зголемување на довербата во реформите, поддршка на истите, привлекување на странски капитал преку процесот на приватизација, воспоставување на еден постабилен ритам на економските текови во државата, развој на пазарот на капитал во Република Македонија, продуктивно искористување на слободните средства што се надвор од банкарскиот систем, деблокирање на депозитите во форма на блокирани заштеди во тоа време со цел остварување на горе спомнатите цели. Со тоа почна процесот на приватизација во Република Македонија што беше претворање на општествениот имот во други форми на сопственост.

Начинот на приватизација во Република Македонија не само што не беше соодветен, туку беше и дискриминаторски за граѓаните на Република Македонија затоа што поттикна многу елементи на сивата економија. Како резултат на главните механизми преку кои се остваруваше улогата на државата во процесот на трансформација и приватизација на општествениот капитал, институционалните измени во утврдувањето на правната регулатива направија овој процес да биде неефикасен.

Друга слабост на процесот на приватизацијата беше како резултат на неаплицирањето или неприменувањето на задолжителните мерки на контрола во начинот на приватизација на општествениот капитал од страна на државата затоа што се дозволуваше отоворен отпор.

Приватизацијата од страна на менаџерските лобија, директорите наместо да се ангажираат за зголемување на производството, унапредување на претпријатијата, тие со назадни стратегии, не економски активности го  уништија општествениот капитал, ја намалија капитализирачката вредност на претпријатијата со цел за колку помалку пари да ги купат и да станат сопственици на истите.

Моите анализи резултираат со тоа дека на 30.0.2011 година вкупно се приватизирани 1762 претпријатија од кои непосредно биле тангирани 228 илјади вработени, а вредноста на приватизацијата била 4,5 милијарди марки во тоа време. Меѓутоа, тоа што јас не можам да го прифатам е дека во тоа време Владта раководена од поранешниот премиер Кљусев го изготви токму овој Закон за приватизација. Тоа што е битно е дека до 1993 година со стариот закон на Анте Марковиќ од 1989 година вкупно се приватизирани 66 претпријатија со број на вработени 11.500 и вредноста била околу 114 милиони марки.

Најголемата приватизација направена со законот од 1993 година и тоа како резултат на моделот на приватизација кој бил несоодветен. Мораме да признаеме дека моделите на приватизација во тоа време биле стариот закон на Анте Марковиќ, моделот од вработените со што биле приватизирани 395 претпријатија со 17 илјади вработени и вредноста на капиталот во тоа време бил 155 милиони марки. Поголемиот дел биле приватизирани 180 претпријатија со идеален дел, а вредноста на овие претпријатија бил 617 милиони марки.  Преку кирии со вкупно 217 илјади и 18 милиони марки преку моделот на дополнителен капитал се приватизирани 27 претпријатија со 7.600 вработени а пренесувањето на сопственоста кај агенцијата 28 претпријатија со 4700 вработени, преку конверзија со 89 претпријатија, 20 илјади вработени и 595 милиони марки. 

Вредност на странски капитал кој бил главна цел се 155 претпријатија со 1843 вработени и вредност 49 милиони марки. Понатаму приватен капитал 138 претпријатија, 4817 вработени и вредност 67 милиони марки. Ликвидација 168 претпријатија, 1000 вработени, 113 милиони марки, преку купување 173 претпријатија, 50 илјади вработени и 1.045.000.000 марки.

Тоа што не го спомнав е моделот на одземање од менаџерите или пак од директорите. Тука 509 претпријатија со 7100 вработени со 1.360.000.000 марки капитал. Зошто го оставив тоа на крај? Иако Албанците не ги интересира приватизацијата сепак начинот и моделот на приватизација што им даде можност на менаџерите да ја извршат приватизацијата беше токму неуспехот и дискриминацијата кон граѓаните. Со овој модел на приватизација од процесот на приватизација беа исклучени Албанците затоа што во тоа време ниту во една компанија немаше раководител Албанец кој би можел да изврши приватизација. Сите овие приватизации преку менаџерските лобија и оној дел што беа вработени преку разни притисоци ги тераа да ги продадат акциите и затоа ние велиме дека процесот на приватизација е дискриминаторски што елиминираше дел од граѓаните кои со својата пот создаваа општествен капитал во Република Македонија и тие останаа без својот идеален дел во општествениот капитал. Оваа метода на приватизација, овој модел има одговорност на Владата во тоа време од 1992/1993 година која работела на овој предлог закон и тој е извор на неформалност и сива економија во Република Македонија.

Не се прифати системот на приватизација преку ваучери што е модел на Словенија и на Чешка. Секој граѓанин над 18 години, доколку се прифатеше преку хартии од вредност ќе ја верификуваше сопственоста во општествениот капитал утре преку пазарот на капитал тие ќе можеа да тргуваат со идеален дел кој би бил дел од општествениот капитал што беше модел на Словенија и Чешка. Тоа е голема грешка која ги рефлектираше сите овие  проблеми што не се модел на Анте Марковиќ, туку е закон од 1993 година.

Врз основа на процесот на приватизација вкупно беа приватизирани 363 големи претпријатија и тоа со вредност 3.159.000.000 марки во тоа време. Беа приватизирани 330 средни претпријатија со 912 милиони марки во вредност и мали претпријатија 439 со 439 милиони марки.

Доколку се анализира секторската структура на реализираните приватизации, приватизирани се 491 индустриско претпријатие приватизирани се околу 445 компании или пак земјоделски претпријатија, а потоа 130 претпријатија во областа на градежништвото, околу 370 претпријатија во областа на трговијата, 55 во транспорт и сообраќај 125 од финансискиот сектор и услуги 60 занаети и 70 претпријатија во областа на туризмот.

Периодот на приватизација го опфаќа периодот од 1989 година со Анте Марковиќ, потоа пресекот во 1993 година до 1998 година и од 1998 до 2001 година, што значи дека овие судири што сега ги имате позиција опозиција значи дека одговорност имаа сите избрани во Парламентот и Владата за овој процес затоа што некаде над 35% од капиталот е приватизиран од 1999 до 2001 година. Токму овој процес става црно петно на сите носители на јавни функции што тие не успеаа да наметнат еден чист процес на приватизација што би им дал можност преку еден соодветен модел првично да рефлектира еден транспарентен процес, процес кој ја постигнал целта на приватизацијата, би ја зголемил довербата во реформите, привлекување на странски капитал, развој на пазарот на капитал и остварување на средства преку процесот на преструктуирање на претпријатијата да можеа да се искористат средствата што никогаш не се дозна тие средства од 4 милијарди и нешто каде завршија, дали за развој на претприемништвото или пак градежништвото итн. Затоа со жалење морам да констатирам дека овој проект за пристапување кон измена на Уставот треба да се подржи за да се даде можност на органите истите на транспарентен начин да извршат проценка. Јас доаѓам од Тетово, а Тетово беше гигант со компании, го имавме Тетекс со 6000 вработени кои обезбедувале егзистенција во оваа фабрика. Токму поради овие менаџерски лоби ние денес имаме униште Тетекс меѓутоа имаме многу богати сопственици кои имаат создадено капитал во Тетово, имаат свои банки. Имавме медицинска пластика која се уште се влече некако, меѓутоа имавме и други компании кои имаат дамка од двете влади. Добро би било преку овој процес да се направи една анализа, верфикација и судските органи да оценат кои се оние менаџери кои што  со корупутивни методи поврзани со власта или пак со луѓето кои што се на власт успеа да остварат или пак да сворат капитал без пот, без труд, за малку време, заобиколувајќи ги сите позитивни законски норми во Република Македонија. Благодарам.
Јани Макрадули: Благодарам.

Прв за реплика е госпоѓа Благородна Дулиќ, повелете.

Благородна  Дулиќ: Благодарам потпретседателе.

Колега Изет Зеќири ви благодарам на така исцпрното објаснување на кој начин е направена таа приватизација и со право и во иднина можеме да посочуваме дека навистина станува збор за криминална приватизација на општествениот и државен имот врз основа на Законот за приватизација на општествениот имот од 1993 година. Исто така добар преглед направивте и со  што државата и граѓаните на Република Македонија  се оштетени од таквата приватизација. И до тука е се ок. Точно е дека  требало, треба тие  прекршители на законот, тие узурпатори на општествената сопственост врз основа на криминални акти да се казнат. Меѓутоа во тој поглед вие не направивте никаква анализа,  не знам дали сте се консултирале и на вашиот факултет каде што работите со професори  по Уставно право, дали тоа може да се стори на ваков начин со измена на Уставот. Јас за тоа си земав за право да говорам поопширно кога ќе добијам збор, а тоа ќе биде после неколку излагачи. Така да мислам  дека и вие со оглед на тоа дека сте исклучително паметен човек ќе разберете во што е  проблемот,Благодарам.

Јани Макрадули: Благодарам.

За контра реплика е пријавен господинот Изет Зеќири, повелете.

Изет Зеќири: Почитувана пратеник Дулиќ, благодарам на репликата и со вашата дискусија вие освен убавите зборови што ги кажавте во однос на мојата анализа вие признавте и вие имате дел од вината во овој процес. Како човек кој што се повикува на природните науки, на правото, вие требало на некој начин исто да регирате затоа  што и вие сте биле носител на перманетни функции во Парламентот, во извршната власт, во судската власт, така што тоа што вушност не се открива и  за кое што не се реагира навреме тоа, не треба никогаш да се затвори затоа корупцијата е  илегална активност. Без труд, без губење на време заобикoлувајќи го законот луѓето доаѓаат до добивка. Сите оние луѓе кои што постигнале добивка  на илегален начин треба да одговараат за тоа и ние треба да ја отвориме вратата на ова.

Јани Макрадули: Благодарам.

Следен за реплика е пријавен пратеникот господин Александар Николовски, повелете.

Александар Николовски: Благодарам почитуван потпретседател.

Навистина водиме една интересна дебата. Спомнавте голем дел од податоците кои што претходно и јас ги споменав. Го спомнавте Тететкс од Тетово, па би сакал да ве надопнам и да ве информирам дека во јуни 1993 година врз основа на преземениот закон од поранешна Југосславија кој што претходно  Словенмија и Хрватска многу рестриктивно го применуваа, или воопшто  не го применуваа се утврдува дека 92% е приватизиран, можеби е една од причините што последниот комунистички претседател на Извршниот совет  е  сегашен и тогашен доминантен акционер во тоа претпријатие. 

Она што е исто така интересно за оваа дебата е на пример луѓе кои што во овој период ја спроведуваа или беа едни од главните носители тоа не сме ни јас  ни вие, ама на пример господинот Тито Петковски иако беше на ред за збор се откажа и не сакаше да зборува за времето во кое што работеле. 

Исто така во 1994 година вкупниот  кумулативен пад на бруто домашниот производ спореден со 1989 година е 43,6%. Бројот на невработени лица достогнува 200 илјади. 25 илјади лица го имаат изгубено работното место како резултат на стечај, а 130 илјади лица работат, но не земаат плата помеѓу 2 и  10 месеци.

Во 1995 година бруто домашниот производ се намалува за 3%. Инфлацијата е 8,8%, а  бројот на вработени лица таму се намалува на  дополнителни 37.714 лица. во истата таа година се носи законот за 25 загубари,  подоцна 23. Согласно на овој закон во овие 25 загубари работат 34000 работници. 0д нив дури 15.576 лица  ја губат работата согласно  овој Закон. ова е истата година во која што на пример тутунот не се откупува заради тоа што тутунските комбинати не  го откупува, заради тоа што не располагаат со средства, заради тоа што немаат ликвидност заради високите камати на банките, а она  малку што се откупува се откупува по 47  денари за килограм. Ова е  истата година кога Уставниот суд на 26 април плашејки се од  странски инвенстиции ја укинува постапката за изградба на хотел Шератон во центарот на Скопје.

Значи проблемот госпподине Зекири на нашата приватизација не е само начинот на кој што се води сето тоа, туку тоа  што сите или најголем дел од работниците кои што работеа во фабриките кои што беа приватизирани ги изгубија работните места со цел обезбедување на имотот и менаџерите да  можат да го земат без пари. Од тогаш  ние ја влечеме оваа невработеност која што ја имаме ден денес. Благодарам.

Јани Макрадули: Благодарам.

За контра реплика е пријавен господинот Изет Зеќири, повелете.

Изет Зеќири: Да ве прашам од 1998 до 2001 година што направивте вие. Овие се приватизирани, овие  се во тек. Добро е што ги нема многу овие фирми,  меѓутоа беа со многу голем капитал. Но на вашето време два пати го продадовте Југохром, на  вашето време ја упропастивте Медицинска пластика во  Тетово. Во вашето време ја упропастивте Шик Јелак, меѓутоа  ќе ги наброиме и другите фирми кои во  Тетово беа фирми кои добро работеа со ефикасност и ефективност. Значи треба и одговорноста да ја  преземете и вие како власт дека во  тоа време поради вашето владеење овие фирми веќе не егзистираат. 

Јани Макрадули: Благодарам.

Следен за реплика е пријавена госпоѓа Владанка Авировиќ, повелете.

Владанка Авировиќ: Почитуван колега оние цифри кои што ги изнесовте се  општо познати и точни се тие цифри и не  спорам со нив затоа што ги објави и Светската банка и Агенцијата за приватизација. Значи тука сме  идентични во цифрите, изворите се 3-4. Она  што зачудува е што вие го подржувате ваквиот начин  на отворање на  една болна, криминална приватизација која што се изврши, затоа  што не е само Законот за трансформација во прашање и со него  да завршиме. Тука се работи за приватизација со повеќе од 20 и повеќе закони со кои се придонесе да се приватизира се и сешто во Македонија.

Само ќе  ве потсетам на кратко кои се тие закони и одтука и таа небулоза што вие сакате да ја спроведеме со отворањето на Уставот, затоа што  прво ниту има финансиски импликации кои што се многу.

Второ на кој начин  тоа  ќе се спроведе. Комисија, знаете што се вика. Ако сакаш нешто да забошотиш формирај комисија. Ништо не може  да ја истера оваа приватизација која што сеизврши во претходниот начин, на еден таков тежок криминален начин што не е запамтено во ниедна транзициска земја. Во мегувреме во  1993 година покрај овие закони беше донесен и Закон за трансформација на претпријатијата и деловни единици, Закон  за  продажба на државни станови, Закон за продажба на општествен деловен простор, Закон за  трансформација на претпријатиеја и задруги со општествен капитал кои стопанисуваат со земјодлско земјиште, Закон за преструктуирање на дел од претпријатијата кои работат со загуба, Закон за приватизација на државен капитал, Закон за игри на среќе и за забавни игри, Закон за осигурување, Закон за ветеринарно здравство, Закон за стечај  и  принудно ликвидирање  и ликвидација, Закон за денационализација, Закон за јавни претпријатиеја, Закон за трговски друштва и многу други останати. Кажете ми вие  сега се што се приватизираше како ќе го вратиме. Не може. Зошто е сега оваа претстава. Зошто е претставата и што ќе им помогне на овие стотици илјади што ги изгубија работните места.

Значи 1990 година имаме 17% невработеност во Република Македонија. 2000 година 33%. Секоја година зголемување. Како течеше процесот на приватизација имаше исфрлање на работници. Знаете ли кои најмногу настрадаа. Руралниот дел. Вие ги имате прецизно сите бројки од Светска банка и од ЕБРД и од Агенцијата за приватизација и од Заводот за статистика знаете се. Зошто ви е потребно да ги отворате раните на луѓето. Безброј  од нив се мртви почитуван Изет Зеќири. Вие сега најдовте да отворате тоа што не може со ништо да се надомести. Се гледа од авион што сакате да направите.

Јани Макрадули: Благодарам.

За контра реплика е пријавен господинот Изет Зеќири, повелете.

Изет Зеќири: Почитувани колеги, почитувана колешка, идејата е дека овие луѓе кои што успеале да створат  капитал на граѓаните на Република Македонија успеале да створат капитал врз грбот на граѓаните Албанци, кои што биле вработени, а кои што не успеаја ниту еден денар да створат општествен капитал  и од нивната пот. Затоа е многу битно едно олеснување за сите оние граѓани кои што го вложиле својот труд и кои што се унуштија себе си во создавање или градење на општествен имот и тој општествен имот до колку е земен на неправеден начин и со коруптивни методи и тоа треба да се санкционира задолжително затоа што  овој модел на приватизација го дозволи токму тоа и сите влади до сега на некој начин ги исклучија граѓаните, моите гласачи од овој процес на приватизација.

Јани Макрадули: Благодарам.

Следен за збор е пријавен пратеникот госпоѓа Весна Бендевкса повелете.

Весна Бендевска: Благодарам.

Јас сакам да започнам со резиме. Ја следев дебатата и на вчерашната седница на Уставната Комисија и на денешниот тек на седницата и сакам да заклучам.

ВМРО ДПМНЕ е против секој оној што се огрешил во процесот на трансформација и приватизација кривично да  одговора прд македонските судови. Точно.

Не влегувајте во јалови дебати кога сте добиле една и единствена партиска задача. Не смеете да дозволите да одговараат вистинските виновници за криминалната приватизација.

 Да ве прашам, особено почитуваната колешка Дулиќ дали  за ВМРО ДПМНЕ ќе беше  прифатлив предлогот до колку предвидовме можност за кривично гонење на криминална приватизација во текот на цела независна историја на Република Македонија освен делата направени 1998-2002 година од 2006 година наваму. Дали тоа ќе беше прифатливо за вас? Очигледно да. 

Но тоа е истата политичка партиско логика на Бонева  која го носи новиот закон за лустрација. Овде ќе ја слушам нејзината бесконечна тирада дека нужно е потребно конечно  расветлување со разни дела, но тоа да заврши се до моментот кога Грувески ја презема власта 2006 година. 

До кога со лицемерие и двојна логика. Колеги да не сум во вашата кожа. Кој ви ја смисли оваа статегија? Протуѓер, центарот за комуникации, кој ве натера во ќош без аргументи? Какви не се  не аргументи слушаме. Ајде да не отвораме стари рани. Пази Боже! Ние велиме ајде да отвориме се во врска со процесот на долгата мачна трансформаација и приватизација  што започна со  првиот закон на оваа тема донесен од Владата на Кљусев и тирадата трае се до денес. 

Резултатот е општествен и државниот капитал распродени и  и пукнати во приватни џебови. Огромен   број на граѓани кои лично  вложувале во тие претпријатијата останале на улица и каде е сега тука спорното. Колку  пати Центарот,  од вчера попознат како центарот за лаги и манипулации од жолтата куќа на улица Македонија држела  пресови на тема кој како се огречил во овој процес. И ние сме спремни за таква дебата. Ние сме спремни еднаш засекогаш почнувајќи од 90-тите до денес да го затвориме тоа прашање. Не како резултат на политички договор, бидејќи не е коректно не е одговорно, не е чесно.Ние сметаме дека таа дебата единствено може да се разреши преку овој Предлог  за пристапување кон измени на Уставот кој ќе гарантира незастарување на тешки клривични дела врзани со процесот на трансформација на претпријатијата и приватизацијата. Секој што се огрешил почитувани колеги има свое име и презиме и треба пред органите за прогон и пред разни судски инстаци да сноси одговороност. Тоа им го должиме на граѓаните, особено на граѓаните жртви. Парарелно тоа го должиме и на голем број често спомнувани имиња и презимиња на стопанствници кои многу лесно се тема на дебата кој колка криминалец бил и на кој начин се огрешил во овој процес. Затоа верувајте бенефитотот  е двоен и троен. Конечно расчитување и расветлуување со минатата трансформација и приватизација, минатата сметам до вчера и  конечно влегување на Република Македонија во она што значи сериозен процес каде што ќе промовираме сериозна одговоронсот на носители на  јавни функции особено на начин на кој се  трошат јавните средства. Дека кај вас не постои капацитет ниту политичка волја видовме утрово кога кај вас не беше прифатлив предлогот од колегата Изет Зеќири во Собранието да се формира собраниска Комисија, редовно собраниско тело кое  ќе разгледува извештаите на Државниот завод за ревизија на начинот на кој се трошат јавните средства. 

На  ниту една од комисиите кои течеа минататите денови каде што ги разгледувавме нашите  предлози обврска  да е на секоја државна институција и јавно претпријатие на дневно ниво да ги објаваува податоците за материјално финансиското работење не е прифатливо. Ве прашувам зошто? 

Пазете не помонува аргументот на Дулиќ, Дулиќ дека така лесно да се менува Уставот дека ќе се кршеле човековите права. Добро колешке Дулиќ од кога тоа вие станавте поборни и заштитник на човекивите права. Од кога Елена Гошева и двајцата станаа уставни судии. Аманте ви се  молам, смешно е  и сами се смеете. Не поминува, должни сме и  одговорни  сме пред граѓаните да ги затвориме процесот. Секој, ама буквално секој, најмалку е битно од која националност е, уште помалку битно е  на која партија бил член. Дали е високо дали е ниско. Секој, и ќе започнеме од првото до последното општествено и државно претпријатие. Сакам пред вас, бидејќи ептем ви беа слаби аргументите, со вас да разгледаме еден случај кој бу квално е идентичен со наш. Станува збор за вашата сестринска партија ХДЗ, во моментите кога беше владеачко мнозинство и на барање на тогашната опозиција предводена од пратениците Зоран Милановиќ, сега претседател на Влада на Р.Хрватска. Госпоѓата Весна Пуслиќ и господинот Дамир Каин кој пред Собранието, тогаш водено од хадозеовецот Шекс, поднесоа сериозен материјал зошто бараа измени на Уставот со истата причина, да се спречи застарувањето на тешките кривични дела поврзани со процесот на трансформација и приватизација на нивните претпријатија. Многу е интересен материјалот. Она што го прави различен моделот е фактот што во Хрватска, хрватскиот Сабор, Парламентот во Хрватска  уште во 2001 година донесе Закон за ревизија на трансформацијата и приватизацијата. Овој постоечки закон кој беше во сила според тогашната опозиција сегашната власт, претпоставувам како резултати на оваа успешна политичка активност бараше измени на Уставот, токму во она што ние сег го бараме. Ама постои една голема разлика меѓу вас и ХТЗ. На 16 јуни 2010 година со огромно мнозинство некаде не ме држите за збор со 136 гласови за, и само 4 против беа изгласани измените на Хрватскиот Устав. Токму во овој дел во кој што ние бараме. Преговорите и таму биле напорни и траеле долго. Разликата меѓу ХТЗ и ВМРО ДПМНЕ на Груевски во овој момент изгледа навистина разлика како помеѓу Бог и шеширџија. Таму владеачкото мнозинство навистина исцрпи политички капацитет еднаш за секогаш да раскрсти и со криминалната трансформација и приватизација во Хрватска и со она што кај нив беше ратно профитерство. Тој дел нема да го говорам. Ама ќе говорам на кој начин во работниот материјал се правдаа овие уставни измеи и веднаш аргументите на колешката Дулиќ од аспект на правен систем ќе паднат во вода. Најмалку што сакам на вака сериозна тема да изнесуваме ставови кои се типично политиканство. Од политиканство веќе на граѓаните им е преку глава. Имаме проблем. Или ние излегуваме со криминалната трансформација и приватизација во времето кога Груевски беше министер сега претседател на Влада, или вие излегувате со приватизацијата во време на СДСМ. До кога? Нели е време сите да кажеме е, доста беше. Ајде да го решиме овој ноторен проблем. Ќе го решиме на тој начин што за сите дела што ќе се докажат ќе следува судска правда колешке Дулиќ, правдата и правичноста е темел на сите, првин меѓународни конвенции врз кои се потпираат и националните законодавства. И лага е дека институтот заструвње значело дека доколку се примени, доколку се разбира не се почитува ќе биле загрозени човековите права, таман работа.  Институтот застарувње во правните системи и меѓународни конвенции е само една форма за заштита и обезбедување на правна сигурност на граѓаните. Но, има едно големо но. Европската судсска пракса и тоа како познава случаи кога се дозволило ретроактивно дејство на законите и покрај тоа што во националните законодавства е неспорен институтот застарувње на кривично дело, дури и апсолутно застарување доколку двојо се зголеми периодот од денот кога настанало. 
Она што сакам да се повикам и сакам конечно една сериозна дебата, ќе се повикам на она што е предмет содржан во Европската конвенција на човекови права. Република Македонија 1997 година ја има прочитано. И меѓународниот пакт за граѓански и политички права член 15 став 2, Република Македонија 1994 година, како правно наследство од екс Југославија како правен следбеник е веќе автоматски потписник на овој пакт. Дозволете да прочитам, да прецизирам, па да отвориме дебата. Значи во членот 7 и членот 15 стои: судење и казнување на сторителите на дело за дело, или пропуст кој со часот на настанувањето претставувало казнено дело во склад со општите начела и право признаени од цивилизираните народи. Во такви случаи е дозволена ретроактивност дури и во поглед на описот на казнивото дело и предвидената казна. Ние не бараме со измените на Уставот да направиме нов механизам за да во Кривичниот законик предвидиме ново дело со нов опис, ниту пак ново предвидена санкција. Се повикуваме на она на што се повикаа и хрватските Социјалдемократи, а тоа е во моментот кога е настанато казнивото дело од страна на извршител, ќе мора ВМРО ДПМНЕ да излезе од својта матрица во која најлесно е јавно, без никаков аргумент колективно да се осудува. Партија, опозиција, медиуми, невладини организации. Опасен е тоа преседан, секој днево го промовирате. Ајде да одиме на лична одговорност, цел правен систем ни се заснова на лична одговорност. И тука немате аргументи против. Значи, не бараме ново дело, тоа дело постоело и било предвидено и опишано во нашиот Кривичен законик. И за тоа дело била предвидена казна. Бидејќи ќе цитирам понатаму, не смее да се признае на сторителите на тешки казниви дела правото да калкулираат и манипулираат со роковите предвидени со институтот застарувње. И ова беше прифатливо за тогашното мнозинство во хрватскиот Сабор. Сега не гледм причина ВМРО ДПМНЕ како владеачко мозинство тоа да не го прифати, се разбира доколку овде сериозно не изнесете тешка и цврста аргументација. 

Конечно, за да не должам, ќе цитирам европска судска пракса. Ретроактивност во казненото право е често пати разгледувана на судот во Стазбур и во повеќе предмети цитирам: се пресудило дека постојат случаи во кои ретроактивноста е прифатлива. И тоа сега ќе ви цитирам случаи. Ачор против Франција, еден куп дела се овде предвидени и завршени. Кокинакес против Грција 1993 година, Кантони против Франција   1996 година, Кен против Турција 2002. Уште ли да ви читам, па ќе ви го дадам материјалот. И ќе ви оставам време да го разгледате и со вашата нова уставна сидијка Гошева да разгледате и да го процените. Дополнитело европскиот суд за човекови права во п редметите: Штрелец, Ќенслер и Крен спроти Германија отиде чекор подалеку и дозволи примена на покасно донесениот закон. Еден закон бил во сила во моментот на настанување на делото, а судот дозволил да се земат предвид санцциите предвидени со поновото законодавство. Само и само заради тоа што доколку постоело предвидено казнено дело и санкција. Институтот ретроактивност фрлете го преку рамо. Па видите сега нас ни е јасно дека вие фино и лепо, еве го ФЕСЕЛ 2 аранжманот и за тоа ќе говорам, за датумите. Сите се застрени 2010 година 2011 година. Еве го потписикот Никола Груевски. Од тоа ли се плашите? Така ви стигна порака, ова не смее да помине. Само да знаете наивно е. Политичката клима и расположение се менува. Она што сакам да потенцирам и по мене е цврст, најцврст документ. Знаете ли зошто ние мораме да го смениме Уставот и да предвидиме незастарување на вакви дела, затоа што тоа барем стои во овој материјал постои сериозна можност и ќе го цитирам: преку чести и неконзистентни промени на законите да дозволите сосема свесно да се створат услови со кои ќе оневозможите кривичен прогон на високи функционери на ВМРО ДПМНЕ, од тоа се плашиме. Значи, лесно е да излезе не знам Бичиклиски, Димоски или било кој од вас и да говори за тежок криминал околу приватизација. Па што ако говорите вие, не ги санкционирате сторителите. Ајде да ги санкционираме. Ајде податете рака. Ама тогш нема да има ваши и наши. Престанете со поделбите. Ова е подадена рака од страна на опозицијата да престанеме  со ноторните поделби и замислите борба кој бил полош, кој направил поголем криминал. Ние велиме без оглед на кој, ајде да го санкционираме криминалот. Сите граѓани конечно го заслужуваат тоа. И само за на крај навистина колешке Дулиќ, вие имавте реплика немав можност да влезам во дебата, да ви цитирам една одлука на Врховниот суд на Хрватска. Па вие бевте долгогодишен член на Врховен суд. И да ви кажам во поглед на ова, каво мислење дало. Значи Врховниот суд на Р.Хрватска смета завзеде став, дека институтот застрување е од мешовита природа цитирам и процесна и материјална и да имплицира дека примената на новите продолжени рокови на застарувње после примената на законите во случаевите кога застарувањето не е истечено апсолутно е дозволено и вреди да се пристапи и кон измени на Уставот. 

Е, сега, колешке Дулиќ, да си ги изложам јас аргументите, не се тоа мои, тоа е пракса на една наша соседна земја, каде што безмалку на ист начин течеше процесот на криминална трансформација но не секаде. Вака ќе им дадеме на сите лесно обвинети од вашите партиски кујни да имаат можност за сериозно да бидат амнестирани оти лажни обвинувања не аргументирани. Исто како што даваме можност секој што навистина го сторил криминалот да одговара. Што е тука неприфатливо? Кое име штитите Никола Груевски, министер за финансии. Или државен секретар ако добро се сеќавам, не потсекретар тогашен Ставрески? Кого штитите Ванчо Каргов? И тој потсекретар во министерството, истата екипа. Истата екипа. Заради 4 ќе дозволиме во Република Македонија сеуште да се бачкаме во тињата во меѓусебни обвинувања кои не резултираат со откривање на вистинските сторители. Полесно ви е секој ден да организираме јалови прес конференции, наместо да процесуираме право, има ли правен систем во оваа земја? Мора да има. Настрана сите застранувња во начинот на кој се практикува ова право. 

Меѓутоа хрватскиот пример е едно. Она што за вас е  неприфатливо чести промени на Уставот, па дозволете, да потсетам Уставот не е еднаш за секогаш донсена материја. Секогаш кога се случува подобрување на одредбите во Уставот и тоа како е оправдана неговата измена. Да ве потсетам колегата Александар Николовски што кажа, ми се чини кога дебатиравме за изборот на новите устави судии. Обвинувајќи го минатиот состав на Уставен суд, тој кажа замислете Уставниот суд се дрзна да ја оценува политичката програма на ВМРО ДПМНЕ кога сега била програма на Влада. Стршно е преседане да сметаме дека политичка програма е повисока дистанца од она што значи Устав. Па вие вашата предизборна програма сега програма за работа на Влада на Груевски ја имате исполнето со некои бедни 5%, 6% и ништо повеќе. Она што навистина вреди да го видиме, а можете да го најдете и на веб страната на Европскиот парламент, колеги, на 3 мај 2012 година европскиот парламент донесе резолуција во која цитирам: Европскиот парламент ги повика претставниците на власта во Србија итно да извршат ревизија на 24 случаи на спорна приватизација и пример на висока корупција. И ова за нас не важи. Истото е ова повик и до властите и од Црна Гора и од Македонија. Ние сеуште чекаме за она што значи дефиниран датум за преговори. Ама европскиот парламент  не преку говор како тоа што се обиде да го изврти Силвана Бонева. Ова е резолуција потпишана од страна на Европски парламент. И замислете, Европскиот парламент пред само месец дена од власта во Србија бара да се отворат и документите во врска со приватизацијата кои Србија ги води како државна тајна. Мислите ли дека некој нас ќе и дозволи сеуште да се бачкаме во неразјаснетата трансфорамција и приватизација на државниот и општествен капитал? Мислите ли дека некој нас настрна не трга, или пак тоа е токму доказ дека вие сте дигнале раце од нашите интегративни процеси. И затоа немаме веќе буџет за интеграција во НАТО, најмалку што е битно да ги исполнуваме условите што значат приближување на Република Македонија кон дефинираниот датум за преговори. Еве, значи, Србија, истото барање Црна Гора. Хрватска веќе го реши проблемот. Ние ќе останеме изолирана земја во која не важат европските права и пракса. Тоа ли и го спремате на Република Македонија? Ама за тоа никој не ве овластил, за тоа и вие лично ќе сносите одговорност. Бидејќи јас сакам да знам кој е авторот и кој ги потпишувал криминалните приватизации на голем број на стопански субјекти. Јас навистина сакам да знам и да видам конечна разрешница на криминалната приватизација на Пивара од Битола. Да ве потсетам, тогашниот министер за финансии Никола Груевски го потпиша договорот со кој 75,62% од вкупниот акционерски капитал за 1,62 милиони евра беше продаден на физичкото лице Ахмед Искендер од Швајцарија. Членот 6 во договорот бараше купувачот, односно Ахмед Искендер да заснова хипотека врз недвижниот имот на Пивара во корист на Република Македонија. Ама тогашниот министер за финансии Никола Груевски заради неажурност, или  заради навистина можност за тежок криминал тоа не го стори. 100 и кусур луѓе останаа без работа на битолските улици. Хипотеката врз недвижниот имот на Пивара Битола конечно беше заснована во септември 2002 година. Инаку, првиот договор беше февруари 2000. По 2 ипол години конечно се запиша хипотеката на недвижниот имот на Пивара, ама замислете, не во корист на Република Македонија, туку во корист на швајцарска фирма во која содружник беше купувачот Ахмед Искендер. Резултатот од сето ова е стечај во 2008 година на Пиварата. И после неколку обиди во стечајната постапка Пиварата беше продадена на стопанскиот субјект Марди од Радовиш за цена од 1,64 милиони евра. Продажбата е изршена без никаков товар на Марди. Меѓутоа, замислете штетата и побарувањата на Министерството за финансии, на Фондот за ПИОМ и на Агенцијата за вработување е 5 милиони евра. 5 милиони евра финансиски зијан само заради тоа што министерот за финансии во тоа време Никола Груевски ги манипулираше законите и наместо хипотеката да е во корист на Македонија, во корист на физичко лице. За ова треба да се сноси одговорност. Имате аргумент против? Вработените во битолска Пивара очекуваат разрешница. Имате аргумент против? Вработените во Битолска пивара очекуваат разрешница и именување на виновникот со име и презиме. Навистина сакам и очекувам разрешница на начинот на кој  со тогашен потпис на тогашниот министер за финасии Никола Груевскибеше проватизирана 49% Битолска шеќерана. Со тој потпис кога на бугарската фирма Литекс и беа продадени 49%, а 51% од акционерскиот капитал остана во државни раце, 3.000 кооперанти од Битола и битолско кои живееја од садење на шеќерна репа останаа без свој приход, бидејќи многу полесно на новите бугарски газди им беше да купуваат сомнителен жолт шеќер за преработка. Битолска шеќерана влезе веќе во аналите на Европскиот суд за човекови права како единствен европски пример каде со судска одлука беше забрането правото на штрајк, уставно загарантирано право на штрајк. Сите вработени кои еднаш беа вратени на работа, а потоа од руг состав на Апелација им беше забранувано правото на штрајк, Врховниот суд ги враќа назад пред бугарските газди. Над 38 бработени битолчани, иако го оствариле своето право на заштита, пер бугарскиот приватник на Битолска шеќерана тој не ги враќа на работно место. Господинот од Бугарија не ја почитува одлуката на Врховниот суд. Во нивно име задолжена сум да ве прашам каде да се жалат бработените од Битолска шеќерана кои се останати без работа и покрај одлука на Врховен суд на Република Македонија. Да ги пратиме да штрајкуваат пред Врховниот суд на Бугарија? Пред 15 дена беа истргувани 8% и нешто акции во сопственост на Фондот за ПИОМ. Никој не знае кој е купувачот на овој пакет акции, меѓутоа, тој е доволен бугарскиот сопственик на 49% акции сега да е доминантен сопственик. Знаете ли како се однесува кон вработените работници од Битоал? Ги отпушта, ги преместува како сака, ниту суд , ниту државни органи и институции нешто им можат. Меѓутоа, тоа ќе биде тема која на широко и надолго ќе ја расправаме кога ќе дојде време, но затоа должни сте пред битолчани да одговорите како тоа лесно министерот за финансии Никола Груевски директно со свој потпис ја продаде Битолска шеќерана? И тоа за вас е неприфатлива теме? И за тоа ли треба навистина да аргументирате дека е недозволиво менување на Устав бидејќи ќе се прекршеле човековите права. Човековите права на оние што извршиле тежок криминал врзан со процесот на приватизација апсолутно ги загорзиле човековит еправа на жртвите од тој криминал. ајде сега да дебатираме која вага е повеќе тешка. Човековите права и слободи не се апсолут како институт во шправните системи, почнуваат и завршуваат во оној момент кога ќе предизвикуваат кршење на човековите права и слободи на друг граѓанин и тоа е основно право и дефиниција. Затоа престанете нависитина да нудите нула аргумент.
(Дофрлување)

Ова е младиот колега, како се викаше, од Социјалистичка партија, потпретседателе? Се возбудува на вакви аргументи? Видете, јас не претендирам да бидам обвинител и судија, затоа имаме државни органи и институции, затоа имаме и повикуваме секој да си го заврши својот дел од работата. Не претендирам дека секој што приватизирал субјект извршил криминал, меѓутоа, за да бидеме сигурни пред лесно да обвинуваме или пред лесно да амнестираме од одговорност да оставиме оорганите да си ја завршат работата, ќе има виновници и луѓе кои ќе докажат дека согласно закон ја извршиле постапката за приватизација. Тука  нема ништо спорно, не што нема, не смее да има. Ви го покажав примерот како се однесува вистинска власт и вистинска опозиција на тема за која нависитина ќарува државата, а тоа е Република Македонија. 

Затоа ве замолувам уште еднаш чесно и доблесно да кажете не можеме да го поддржиме предлогот, математиката говори дека може да се пристапи кон измени на уставот со 2/3 гласање во Парламентот. Каде е проблемот, зошто однапред ја отфрлате иницијативата, зошто однапред се сомневате во плодовоите што ќе бидат резултат на вакви уставни измени. Она што треба да сенаправи за конечно да се заврши со процесот на приватизација е кнечно да се донесе уставна основа за измени на законодавството, бидејќи немојте да се сомневате, повторн судовите ќе бидат онаа истанца која ќе одлучува дали може или не може да се примеи институтот на застарување. Тоа не е предмет на личен договор или став, затоа не гледам никаква опасност од она што значи можност да завршиме со ова поглавје. Пред нас е голема работа колеги, треба вистински да се посветиме многу внимателно и многу одговорно на исполнување на критериумите што ни се зададени од страна на Европската комисија за да ја подобруваме ситуацијата во голем број поглавја. Во некои веќе имавме достигнато сериозен напредок за последните две-три години да видиме дека сме ретерирале. Дајте конечно еднаш да завршиме со поделбите и со претањето во минатото. Редно е и време е да се посветиме на обезбедување на виситнска европска иднина на идните генерации.

На крај ќе ве потсетам, ако денес не гласате за овој предлог, тогаш како во католички цркви што се вели кога се склучува брак, кој што има некое сознание нека дојде да го каже, но кој што нема да го побара тоа право нека замочни еднаш засекогаш. Благодарам.

Јани Макрадули: Благодарам.

Прва за реплика е госпоѓа Лилјана Кузмановска, повелете.

Лилјана Кузмановска: Благодарам.

Почитувана колешке, настојував да ги фатам сите забелешки околу тоа што кажавте како невистина и навистина се многу што ги кажавте од оваа говорница како невистини и јас ќе ги поделам од ва аспекти. Едниот е од правен аспект, зошто објективно не може да се изврши измена на Уставот, во принципот на кој вие го предлагате, и за тоа се консултирав со професори по Уставно право кои дадоа стручно објаснување, и од политички аспект. 

Од политички аспект почитувана колешке за овој период додека сум во Парламентот поголемо лицемерие, поголема манипулација на граѓаните од една политичка опција, политичка партија која го изврши најсрамниот чин на трансформација на општествениот капитал не сум ни видела ни слушнала како што ова го направивте вие во текот на денешниот ден од политички аспект за тоа и вие самите во самото образложение на предлагачот кажавте дека делата за кои веќе настапила застареност со измена на Уставот немате дефинитивни решенија. Во самото образложение го имате дадено и со тоа се врши од три аспекти повреда на начелото на владеење на правото, второ, на начелото на законитост   и многу важно повреда на  правната сигурност во државата. Почитувана колешке од политички аспект и целата приватизација до 1995 година и сите имаме доволно години за да знаеме како се изврши согласно Законот за трансформација по два принципа. Првиот принцип беше со оставање акционери да бида вработените и вториот, со менаџерскиот принцип каде што ги обезвреднуваа менаџерите своите компании и да не должам, сите го знаат тоа, за да можат под притисок да извршат приватизација на тие претпријатија. Вие ми кажувате за битолското стопанство за начинот на приватизација. Да, и ние ќе прифатиме, меѓутоа, со друго законско решение, но не со измена на Уставот. Ова е многу погрешно. Ова што го манипулирате македонскиот народ, македонското гласачко тело за вас што емногу важно, за нас е исто така важно, меѓутоа не вршиме манипулација почитувана колешке. И за Битола вие ќе ми кажувате! До 1995 година ја извршивте вие приватизацијата. Ги оставивте на улица 50 илјади граѓани битолчани. Која Пивара, која Шеќерана сега ја кажувате, кој ФЕСАЛ аранжман. Вие почитувана колешке треба да знаете дека кога говорите за Битола и за гробницата индустриската зона дека тоа го направи СДСМ.

Јани Макрадули: Благодарам и јас.

За контра реплика се јави пратеник госпоѓа Весна Бендевска, повелете.

Весна Бендевска: Тоа е колешке Кузмановска, сакам да одговараат сите и за Шеќерана и за Пивара и за сите спорни приватизации во Битоал.

Зошто сте вие против? А знам зашто сте против. Како кажавте, нашиот предлог за измена сте го дале на разгледување - ќе се обидам вка да ја доловам ситуацијата - на тешки експерти по Уставно право кои ви дале, цитирам „стручно и политичко мислење за нашиот предлог“. Тоа повеќе ќе да беше политичко отколку стручно.

Јани Макрадули: Благодарам.

Следен за реплика е пратеник господиналександар Николоски, повелете., повелете.

Александар Николоски: Благодарам.

Она што е спорно во целата оваа дискусија е она што го споменавте на крајот на вашиот говор со споредбата со католичката цркава и многу е јасно дека сакате да ги измиете образот, наместо да го исчистите образот на луѓето кои ви се блиски, а кои без пари ги земаа фирмите во Република Македонија и сакате после оваа дебата да кажете дека тие се фини угледни господа кои со многу работа си ги заработиле своите фирми и така ги стопанисуваат. Тоа нема да се случи дури, дури и ние да не сме овде каде што сме. Два милиони граѓани не забораваат и никогаш нема да заборават и секогаш парите кои овие господа ги заработиле ќе им бидат арам пари и на нив и на нивните деца и на нивните внуци и на сите оние кои ќе продолжат да ги ползуваат тие пари, зарадитоа што на пример во 1997 година, Извештајот е добиен во 1998 година, Македонија е последна по директни странски инвестиции во регионот со само 16 милиони долари заради тоа што Цементарница Усје е продадена на Грци за 50 милиони германски марки, а купена е за два и за тие два објаснував пред малку како. Скопска пивара на Свето Јаневски, кој што сега изигрува и филантроп и колекционер, ваш финасиер и тн., е купена за 3 милиони германски марки, објаснив како, а продадена за 100 милиони германски марки, објаснив како. Сите знаеме после тоа сме бизнисмени кга 100 милиони германски марки на тацна ќе ги добиеме.

Став 2 од член 290 од Законот за трансформација на претпријатијата и затоа е невозможно ова што го предлагате, е закон донесен во ова Собрание, ставот 2 на членот 290 на Законот за трансформација го ограничува купувањето на акции на инвеститори надвор од претпријатието. Акции можат да купуваат само оние кои работат во претпријатијата, во превод менаџерите на т.н. менацерска приватизација. Ако јас имам милион марки и сакам да купам акции во Пивара не можам да купам, само Свето може да го прави тоа затоа што е менаџер внатре во фирмата. 

Сега вие што сакате да постигнете со ова? Сакате ако се усвои овде да почне Бранко Црвенковски да излегува со прашањето: поминаа 78 дена од менувањето на Уставот, каде се криминалците, поминаа 100 дена од менувањето на Уставот каде се криминалците, значи нема криминалци, сум бил чист, значи била чиста приватизацијата. Тој филм нема да го гледате. 

И уште повеќе, за два-три случаи за кои го обвинувате ВМРО-ДПМНЕ, до 1998 година вие ја направивте приватизацијата, ВМРО-ДПМНЕ имаше образ и судски да се заврши тоа, случајот од типот на Смиленски итн. и да ги исчисти тие луѓе од партијата и тие луѓе сега се во коалиција со вас. Вие со тие луѓе сега правите коалиција во Охрид, Струмица, Куманово и во други градови и заедно со нив владеете.

Јани Макрадули: Благодарам и јас.

За контра реплика се јави пратеник госпоѓа Весна Бендевска, повелете.

Весна Бендевска: Благодарам.

Дали сакаме да го измиеме образот од оние што извршија криминални приватизации во време на владеење на СДСМ или пак сакате да ја сокриете личната одговорност на Груевски за ОКТА, Телеком, Национална платежна картичка, Југохром, Кожара, Годел, Македонка, Астибо, ФАС 11 Октомври, итн, прашање е сега колега Александар Николовски.

Уште еднаш пред јавноста ќе го соопштам нашиот предлог, сакаме сите да одговараат и тие од време на СДСМ и тие од време на Никола Груевски. Од што се плашите? Од прес конференциите на кои Црвенковски ќе брои денови откако Уставот е изменет, а ниту еден криминалец не е најден? Еден од најголемите криминални приватизатори во овој момент е на Илинденска без број и се вика Никола Груевски. И тој треба да одговара заедно со сите оние што во наше време извршиле криминал во областа на приватизацијата. 

Јани Макрадули: Благодарам. 

Следен за реплика е господин Малиша Станковиќ, повелете.

Малиша Станковиќ: Благодарам. 

Колешке, вие сте прва од опозицијата која што се обиде да најде некакви правни аргументи, што сум вака изненаден, бидејќи никој друг, поголеми познавачи од вас на правото не дало, а ќе ви кажам и зошто. Прво велите дека имало примери каде не постоела застареност и ги поврзвувате со Европската конвеција. Да, постојат такви примери и тоа се исклучиво за дела кои се однесуваат против меѓународниот поредок. Само за тие дела. Сето друго што го зборувате, прочитајте за што се однесува, блага врска нема со ова што го зборуваме ние денес и не се обидувајте тука да продадете некоја евтина приказна која не можете да ја продадете. Тоа е прва работа.

Втора работа почитувана колешке, се обидувате да намалите човеково право и велите дека со намалување на човеково право тоа  ќе ви поминело на Европски суд за човекови права па од таму ќе црпите искуства. Што зборувате вие, за што правиме муабет, со кого дебатираме? 

Исто така, велите дека во Хрватска бил истиот пример. Вие дали разбирате дека на две третини од хрватската територија имаше војна, не можеа институциите да си ја вршат својата работа, им течеше рокот на застареност за секакви дела и тоа се причините зошто тие мораат да донесат ваква одлука. Кај нас такво нешто не постоеше почитувана колешке, немате никакво оправдување. 

Понатаму, нешто што слушнав па навистина максимално како човек ме испровоцира, велите: не биле апсолутни човековите слободи и права. Не биле апсолутни, вие ќе влегувате во менување и намалување, замислете. Јас разбирам да не се апсолутни во смисла на тоа да сакате да ги зголемите, ама вие одите на намалување на човекови слободи и права, бидејќи не ви биле апсолутни. Па вие кога ќе дојдете на власт ќе смените се, ќе намалите човекови слободи и права. Па вие за што зборувате? Јас не можам како човек да ви дозволам такво нешто да направите, барем јас нема да гласам и тоа е она што цело време го зборувам, го штитиме почитувана колешке Уставот од ваков атак за кој зборувате и вие и за кој го правите.

Понатаму, да ви причитам само еден член 14, кој фала Богу не се дрзнавте во овој момент да го менувате, но како тече времето можеби некогаш ќе дојдете на власт и тоа ќе го смените, кој вели: никој не може повторно да биде суден за дело за кое веќе е суден и за кое е донесена правосилна судска одлука. Како резултат на тоа што цело време вршите атак дека ние овде некого сакаме да заштитуваме - не сакаме да заштитуваме никого, тие кои вие сметате дека ги заштитуваме веќе ги поминале сите процедури и не се однесува ова на нив. Меѓутоа, почитувана колешке вршите дрзок атак врз Уставот, да намалувате права - па тоа ли е принципот на социјалдемократијата, тоа не е принцип на социјализмот, а не знам дали е на социјалдемократијата. 

Јани Макрадули: Благодарам. 

За контра реплика се јави пратеник госпоѓа Весна Бендевска, повелете.

Весна Бендевска: Колега пратеник, госпоѓа Дулиќ која навистина е искусен правник, судија на Врховен суд не сака да реплицира за да ми објасни дека човековите права и слободи се апсолутни. Не се апсолутни. Не можат да бидат апсолутни. За кои тоа човекови апсолутни права зборувате? На што се темелите, на кратовскиот пример. Таму, за жал имаме пример на апсолутно право на еден наспроти мнозинството. Сите примери што ги кажав се наведени во работен документ за кој тогашната власт во Хрватскиот сабор имаше апсолутна причина да ги прифати. Мислите дека Македонското Собрание, посебно вие колега ќе се издигнете над сите овие релевантни примери врз база на кои ХДЗ се одлучи да пристапи кон измени на Уставот на Храватска по барање на опозијата.
Јани Макрадули: Благодарам.  
Следен за збор е пратеникот господин Игор Ивановски, повелете.

Игор Ивановски: Благодарам. 

Одамна не сум уживал вака кога гледам како пратениците на ВМРО-ДПМНЕ се препотуваат и молчат и каде еден од главните адвокати, застапници, во таа смисла политички. На пример пратеник што најмногу говореше до сега од владеачкото мнозинство е човек претставник на политичка партија која е сега партнер на ВМРО-ДПМНЕ, истиот ВМРО-ДПМНЕ упаѓаше во фирмите, вклучително и во партијата, Социјалистичка, за кој сега тој говори. Чудна е политиката, нападнатиот сега станува главен бранител на напаѓачите и тоа во суштина е целата приказна. Утринава ве чекавме 40 минути, имавте координација на пратеничката група, си рековме конечно ќе се организираат нешто па ќе ни се спротивстават, ама ова е офсајт, тотален офсајт сте. Затоа Силвана Бонева ја нема, таа која знае често пати, без никакви аргументи, информации и концепти во главата да говори за наводна заштита на обесправените од тие што крадат инт, денес воопшто ја нема. Тоа е поразот, сега и видлив, јавен, медиумски, како сакате, политички на ВМРО-ДПМНЕ.

Колеги пратеници пред да го кажам она што дефакто веќе беше и многу пати кажано, сакам само накратко да дадам одговор на прилично евтините и празни тези што ги кажавте до сега.

Прво, ова е иницијатива во прва фаза, од трите за измена на Уставот. Така што сите што до сега, а малку бевте, затоа од ВМРО-ДПМНЕ молчат, во офсајт сте фатени, сметате дека има потреба од формално правно подобро поставување на иницијативата. Најискрено, човечки и политички во исто време, ќе ве замолиме да гласате за првата фаза. Белким не заборавивте дека Уставот се менува во три фази. Ова е денес првата. Да почне промената, иницијатива се вика, па се оди во втора фаза, белким тоа ви го кажа Бонева, а тоа е амандман, конкретен текс и тој се дебатира и се гласа и на крај се оди на третата фаза односно конечното усвојување на измената на Уставот. Во меѓувреме треба да има и јавна дебата, треба да има и стручна дебата, ќе продолжи расправата на Комисијата и немојте да бидете толку уплашени. Ако мислите дека формално правниот аспект на оваа иницијатива за некои од вас иако не гледам во пратеничката група на ВМРО-ДПМНЕ познавачи на правото, особено не од уставното право. Не сум јас, не ни претендирам да бидам, но за разлика од овие уставниве експерти на Кузмановска што и дале политичко толкување, а не правно, како романчиња да читаат. И ние тоа сериозно го подготвувавме и разговаравме колеги пратеници, белким не мислите дека го пишуваат тоа економисти, уставни експерти го пишуваат и од Македонија и се консултиравме со нивни колеги од регионот и од странство пошироко, во рамките на Европската унија. Не импровизираме ние, не е ова преседан, или не се случува по прв пат. Дебатата за ретроактивноста, водете си ја каде сакате, таа постои и таа да се случи треба да биде целосно регулирана и оправдана и во тој формално правен дел бидете спокојни, иницијативата е кристално чиста и издржана. Ако спорите со неа и си го земате легитимитетот, не знам Авировиќ  да тврди дека познава уставно право. Не го знае Авировиќ уставно право. Таа има проблем со економијата, а не со уставно право. Немам ни јас, но почитувам тоа што некој друг ни го сугерирал и го проверил. Од тие причини бидете широки, барем дозволете да продолжи дебатата, а не да ја укинувате на првата фаза каде што се потребни 2/3 од гласањето.

Второ, сега ги нема тие што говореа, веројатно треба да гледаат омилени вести на телевизија, но како и да е, политичкиот аргумент беше искажан како контратежа на нашиот предлог дека некој во СДСМ е кабает и сега на овој начин се обидува „да се испере од сопствената одговорност“. Колеги пратеници, не ни е тоа мотивот, граѓаните во 2012 година, следните локални избори 2013, па претседателски 2014, па парламентарни нема да бидат 2016 порано ќе бидат, нема да се одлучуваат за тоа дали Лиле Кузмановска констатирала дека не ја затвориле тие шеќераната. Тоа го знаат битолчани, некој треба да им го каже од оваа говорница? Некој ќе треба да им докаже дека криминал се прави во Шеќерана по диктат на ВМРО-ДПМНЕ и на фамилијата и сега Лиле Кузмановска кога ќе каже дека не е така, ќе и веруваат, сигурно тоа им треба. Не. Секој знае за својата пропадната фабрика. За жал има и починати, тоа се случи пред повеќе години. Знаат кој е виновникот и знаат чии политички актери биле. Дел од нив биле во СДСМ дел во ВМРО, па оделе од едно место на друго. На им требаме ние да им кажеме за жртвите од тој период кој трае со години, кој ги упропасти нивните животи. Тие тоа го знаат. Но она што исто така го знаат е дека најголем дел од тие луѓе не одговараат. Тоа е клучната работа и тука ние немаме никаков мотив. Бидете слободно растеретени и не ги трошете напишаните реплики за таа работа. СДСМ со факт и егзактна бројка ќе ви кажам, СДСМ и во таа смисла најмногу Бранко Црвенковски во 2002 година 13 години по приватизацијата победи на изборите и освои 500 илјади гласа. Зарем мислите дека граѓанин кој сметал дека Бранко Црвенковски и СДСМ ја уништи Македонија со приватизацијата во 2002 година, ќе ни дадеше некој нам 500 илјади гласа. Завршена е таа приказна. Немаме ние ниту причина ниту потреба наводно да се браниме. Од што да се браниме, во 2002 година 500 илјади гласа освоивме. Во 2004 година Бранко Црвенковски беше избран за претседател на државата. Зарем мислите дека граѓаните мислеле, ако тој е виновен за лошата приватизација дека ќе го избереме за претседател, а не Кедев во тоа време. Не ги потценувајте граѓаните. Може Илија Димовски да си замисли што сака во центарот за лаги и манипулации, ама тој е таму, тој есап е за дома, ама есапот на пазар е различен. Клучната работа е, не го правиме ние тоа за медиумска добивка, ние имаме намера со оваа уставна измена ова време и со некоја друго во друго време да расчистиме со криминалот и корупцијата за сите, бидејќи лошата приватизација, криминалот и корупцијата имаат име и презиме. Никој не може да каже дека СДСМ ја направи лошата приватизација, исто како што никој не може да каже дека ВМРО-ДПМНЕ ја направи лошата приватизација. Тогаш Илија Димовски играл Џамлии, додека неговите компањони во Благој Ѓорев краделе и сега тој со нив седи во велешките кафулиња. Сега клучната работа е сакате ли да се расчисти со криминалот и корупцијата во оваа држава. Очигледно не сакате. Полни ви се устите со криминалот и корупцијата во оваа држава. Очигледно не сакате. Полни ви се устите со борба против криминалот и корупцијата. Ајде да ги спроведете на дело, што ви спречува. Која е таа мака што ја имате, кој е тој притисок, која е таа партиска наредба која не ви дава да подржите ваква измена, каде е стравот или каде се парите кај некој, или каде се уцените, или кој е купен, кој ве држи. Тоа е клучното прашање. Инаку зашто би требало вие да се плашите од овој закон, во вашите пратенички групи седат луѓе кои во периодот на приватизација не учествувале и во таа пратеничка група на СДСМ никој не учествувал во приватизацијата.

Сега да ве потсетам на уште една ваша тотално неуспешна теза. Велите СДСМ ја спроведе неуспешната приватизација, а во исто време ќе излезе некој друг од ВМРО-ДПМНЕ и ќе рече менаџерите ги обезвреднуваат фирмите. Сега кој, пратениците, политичарите на СДСМ, министрите ги обезвреднуваат фирмите, или менаџерите. Зошто да не одговараат менаџерите, ако се тие, ви дале пари да молчите, ваши се сега, ви даваат пари во кампањата која не можете да ја затворите за трошоците, со нивни пари печатевте маици, манифести, преродби, делите топки, пенкала? Тоа ли е заложништвото на вас како пратеници. 

Конечно, колеги пратеници кога говориме дека криминалот и корупцијата имаат име и презиме, бараме да не се генерализира ни за едни на за други ни за трети. Бидејќи сметате народот има кратко памтење, ќе ве потсетам на неколку факти. Приватизацијата во Република Македонија започна по Законот на Анте Марковиќ и траеше цели три години. Колегата Зеќири ја кажа бројката, малку е грешна, тој рече 60 големи претпријатија се приватизирани во тој период. Да, Силекс е приватизиран по тој закон, Пивара и приватизирана по тој закон, Фершпед исто. Немам намера да ги цитирам сите останати, ги знаат луѓето. Кога се увиде дека е недоволен тој закон и ги надмина очекувањата се донесе закон кој ВМРО-ДПМНЕ го гласаше, а знаете кој го напиша, Владата на покојниот премиер  Никола Кљусев, вашиот штитеник и идол. Во таа влада учествуваше Владо Поповски, го знаете, министерот за се и сешто, човекот во сите влади, сега е еден од идејните борци на политиката на ДПМНЕ. На времето беше во СДСМ. Прашајте го Владо Поповски, ви седи во градските клупи во град Скопје и ги менува улиците, ставајќи им ванчомихајловски имиња. Тој се ќе ви каже.

Клучната работа е, законот е една приказна и со овие уставни измени ние законот ниту смееме ниту можеме, тој е завршен не постои веќе, да го измениме. Но, со оваа уставна измена ние бараме да се овозможи полноправно важење на Законот за кривична постапка, Кривичниот законик и по постоечките законски норми и стандарди смее да се покрене истражна и кривична постапка за одредени дела. Зошто? Бидејќи за делата кои се завршени во судска постапка во Уставот не дозволува и тоа е исправно, дека смејат повторно да се отворат. Еднаш донесена пресуда за едно дело, за едни сторители не се менува и тоа ние не се менува. Проблемот е што за многу сомнителни приватизации, трансакции и функционирања воопшто не е започната судска постапка, а зошто не е, бидејќи истражната постапка или постапката во обвинителството се држела толку долго време во фиока да има релативно или апсолутно застарување и кога ќе дојде времето Јавното обвинителство ќе рече јас сега немам право да покренам судска постапка и завршена е приказната. Шврговски тоа го правше со ОКТА и ден денес го прави. Тоа го прави со национална платежна картичка, покрената постапка во фиока ја држи, де ќе се смени обвинител, де ќе се смени истрагата, нови докази се бараат. Така застаруваат предметите, дотолку повеќе што за најголем број од овие случаи не се ни отпочна постапката. Ќе се направеше истрага во  Министерството за внатрешни работи и немаше да има ни обвинителен акт. Сега не разбирам што е проблем за вас и што го држи на пример Илија Димовски да не гласа да се разбере кој го направи криминалот во Благој Ѓорев и во Киро Ќучук. Зошто Илија Димовски не сака да се разбере за овој криминал, има ли земено тој или неговите пари. Зошто Илија Китаноски на пример не сака да дозволи потенцијално да се види дали приватизацијата на пример на Гранит е добра или не. Еве јас сакам да ве прашам една работа, Илија Китаноски е познат пријател на градежните компании во државата како поранешен директор на ПОИНГ. Се зборува дека Гранит бил близок до СДСМ. Може да се согласиме да ја провериме приватизацијата на АД Гранит? Ајде да се отвори или и тоа ви е страв. Нели бил близок Гранит до СДСМ, зошто вас да ви биде страв за тоа, или обратно, а колега Димовски да не е обратно? Зошто да ви е проблем да се отвори приватизацијата на Македонка Штип, колеги пратеници од Штип, зошто, кого штитите. Зошто на пример да не се отвори приватизацијата на Герас Цунев од Струмица, на ФАС 11 Октомври. Зошто, за да се затвори целосно случајот и таму да никнат сега станови во режија на ново печените богаташи, бидејќи ја умревте ФАС 11 Октомври, близок бизнисмен на ВМРО-ДПМНЕ. Зошто да не се отвори приватизацијата на Македонија спорт. Се сеќавате дека Македонија имаше Македонија спорт, една многу добра фирма по примерот на Словенија спорт која беше купена од една бизнис династија блиска до ВМРО-ДПМНЕ во овој момент, или и тоа ве плаши. Што уште треба да ве уплаши, која е цената да стиснете проверка. Јас не велам дека имало криминал, ниту е моја работа, ниту ваша. Ние овде не правиме разговор за обвинителство, за судство, ние сме Собрание и ние го креираме политичкиот и правниот амбиент на оваа држава, а улогата на органите на прогонот треба да си ја завршат другите и не треба да прејудицираме за никој и за никого и немам намера тоа да го правам. Ама не сакам да дозволам, и вие треба да се согласите со мене дека ќе смееме да генерализираме, бидејки претпоставувам дека и вас ве боли кога некои ваши членови, или некои неопределени ќе ви речат дека се, ќе ви речат ВМРО краде. Не е точно  крадат луѓе од ВМРО со име и презиме, не крадат сите. И вас треба да ви е од интерес да се разграничи кој е чесен, а кој  е нечесен. И на  бизнисмените треба да им е од интерес да се разграничи кој  заработил пари, дај Боже на чесен начин, а кој заработил на проблематичен, сомнителен и криминален начин. Е, само  тогаш ќе станеме држава. Се до тогаш нема да сме  сериозна и држава во која што владе правото, бидејки тој што  украл ќе успее да се сокрие и да ја избегне правдата и без разлика  дали некој ќе им ги колне парите тие ќе им ги земат. И ги земале. Ама мора да се индивидуализираат. И дотолку повеќе, претпоставувам барем дека во тоа ќе се согласите за да не  се случуваат такви работи во иднината мора да се расчистат сите работи од минатото. Па, да ве  потсетам, зошто се согласивме да има, па вие го уништивте целосно заради некои  други причини, да имаме закон за лустрација. Нема ли  Законот за лустрација еден вид на ретроактивно дејство, бидејки ги санкционира луѓето што направиле грев во минатото. Како е тоа  возможно? Дали е тој поповолен за луѓето? Конкретно за тие што ќе бидат лустрирани не е, ама  го донесовме за да има правдина и  вистина во оваа држава. Тоа што не се случи иде на ваш грб, бидејки се плашите, не сите, заради еден дел во вашето раководство во ВМРО-ДПМНЕ  го уништивте процесот на лустрација. Ама тој е типичен пример на ретроактивно дејство и овде  со оваа уставна измена само даваме основа законите кои што се постоечки, идни да функционираат со полн капацитет и велиме по  кривичниот законик, по закон  за  кривична постапка и по останатите, не сум правник за да можам да ги цитирам сите, ќе може, не мора, но ќе може да има постапка за проверка  на приватизацијата. Можеме  да дебатираме  солатички за тоа дали законот бил добар или не, нема  да го врати времето. Ние во овој момент говориме дали законот се применил како што треба. Тогаш настауваа манипулациите и криминалот, во  спроведувањето на законот. Тоа го правеа конкретни луѓе. Е, па ајде до нив да дојдеме, органите на државата, не е наша работа тоа, ама наша работа е да се грижиме за граѓаните. Значи и за тие што се обесправдани, украдени  да им се даде и правдината, но  и по законските норми на оваа држава. Ако се констатира дека е  направена криминална приватизација тој што ја направил да одговара кривично и да го врати имотот на луѓето. Пак ќе речам, не е тука Илија Китановски да го прашам за приватизацијата на Треска на пример и да го потсетам зборевме за та слична тема, како дужаните од Треска завршија во ПУИК што тој го водеше и им се земаа и не им се дадоа, имотот не се поделени на вработените. И сега најлесно ми е  да речам да тоа се случи во време на ВМРО ДПМНЕ. Така е, факт е тоа, може лесно да се провери. Факт е дека Марина Кавракова на чело на  Агенцијата за приватизација, во периодот од 1999 година  до 2001 година, се извинувам ако грешам покасно дојде, како кадровско решение ако добро паметам на Борис Стојменов или тогаш ВМРО Македонска, сега веќе ВМРО нула, дозволуваше да се продаваат уделите на државата. Тоа се уделите на ПИОМ, на Фондот за вработување   со дисконт, не од 90 како што рекоа колегите 99% и се сеќавате на тие сцени претпоставувам кога зажижуваше  македонската берза,  се основа и заживуваше и кога со ударот на ѕвончето во  3 или 3,05 се означуваше дека некој удел е продаден со 99,9. Се означуваше продажбата три дена претходно или сабајлето, а дисконтот се кажуваше во 3 минути до 3 за да веќе во  3 биде купен од однапред познат купувач. Тоа не ли е приватизација?  Приватизација е. Нешто што било државно и општествено станало приватно, тоа беше приватизацијата исто така.  Нели е сега  приватизација во поинаква форма и по друг закон, она што ќе следува продажбата на ЕМО, на Охис, на Тутунски комбинат,  тоа нели е продажба, приватизација се извинувам. Приватизација е. Е за да не се случи нешто повторно треба да го расчистиме и да го санкационираме ова претходно  и конечно да се знае која е чиста фирма и кој е чист менаџер, кој не е чист менаџер и која фирма  има проблеми. и тоа многу битно и за македонската берза за да нема шпекулации. И тоа е многу битно за реалната вредност на  компаниите, меѓуостанато, и за билансите на фирмите и  за изворите на нивните финансирања и за нивните деловни  операции, бидејќи сето ова што ние сега го говориме теоретски или врз база наминати искуства се аплицира во пазарот секој ден  и недозволиво е и јас никогаш нема да оваа говорница да кажам конкретен факт за било која фирма бидејќи не е моја работа. Но ќе ги остварам сомневањата и сакам кога некој политичар збори паушално да тоа биде проследно со факт, ама системот да му дозволува тоа да биде проследено. Се отвори една дебата помеѓу старите добри познаници помеѓу ВМРО  народна и ВМРО ДПМНЕ кој што украл во Киро Ќучук, па не знам кој пукал таму во штабот на ВМРО ДПМНЕ  па се изневирал, па го бркале, не го бркале. Ајде да разбереме кој ги земал парите од Киро Ќучук на луѓето, кој им ги зема парите. Каде се сега тие луѓе?  Кој им го дал тоа како право. Тоа е клучната работа, ќе одговараат ли? Па не се води борба против криминал и корупција кога ќе апсите на царина за 5 евра и  после ќе го пуштите, а ваму трошите милиони. Па што прави Управата за јавни приходи која што треба да го проверува имотот  и потеклото на голем број на луѓе и да ни објасни како е возможно со плата од 500 до 700 евра некој луѓе да прават куќи, станови, јахти во Грчка, викендици на Егејско Море,  од патриотиве,  портокалови. Или повторно функционирате во тој филм победивме и ваша е државата  приватна и ќе си играте што сакате. Овој закон не е ни за СДСМ ни за ВМРО ДПМНЕ ни за било која друга партија. Ова иницијатива за измена на Уставот  е наменета за граѓаните, тие да добијат морална, етичка, правна правда и сатисфакција оштетените да добијат финансиска надокнада бидејќи тие  учествувале во некои имот што е нелегално приватизиран, трансформиран како сакате и тие имаат изгубена добивка или изгубен имот и имаат право на надомест на  штета. Времето не можеме да го вратиме, ама  штетата и белјата таму каде што е направена можеме да ја оправиме. Е тоа ние го сакаме и ништо повеќе од тоа. Политичките квалификации и дебата на прес конференциите и на лажните памфлети ќе ви  оставиме вам. Терајте  ја колку сакате. Ние сакаме да ја тераме правдината. И немаме комплекс спрема никого и немаме што да криеме и немаме на никого  кому што да вратиме и да должиме и тоа искрено го верувам и го тврдам. И од тие причини кој сака нека е, што сака нека е во државата или ќе биде чесен и ќе работи за овие граѓани и според овие Устав и закони или ќе биде соодветно санкциониран.  Се додека не важи таквата поственост и атмосефера во државата криминалците ќе царуваат, нечесните ќе бидат тие што ќе ги водат чесните, а чесните ќе немаат пари за корка леб. Така држава не може да се води и почитувани колеги во интерес на иднината и на расчистување на фактите и на вистината ве  повикуваме да гласате за првата фаза, пак ќе потенцирам за измена на Уставот на Република Македонија за да можеме, и ве повикуваме отворено ви најавувам во втората фаза заедно со вас и формално правно и номотехнички подготвени сме да го напишеме и амандманот и конкретниот текст на измената. Подготвени сме со сите домашни и странски експерти да се проварат и компаративните  искуства што ние веќе сме ги провериле и да дебатираме за примената на ова  уставно решение.
И на крај, подготвени сме да овозможиме и да се надеваме на целосна доверба на институциите на системот кој што по еветуалната измена на Уставот ќе имаат капацитет и желба, а политичката волја ние треба да им ја дадеме да ги проверуваат сите сомнителни направени трансакции, приватизации, зделки или било што сакате без разлика што е и да се водат единствено од начелото  на обејктивноста, непристрасноста и праведноста. И на крај може да биде ова проект на сите, не ги бараме зааслугите за тоа. И ако добор се сеќавате ова е прв пат да поднесем формално правно во Собранието.  Пред година и повеќе го поднесовме до политичките партии на формат на лидерска  средба со желба да биде усогласен претходно и да го поднесеме заедно. Не ни ја дадовте подршката тогаш. Сакаме сега, колега Димовски вели дека сте ни ја дале тогаш подршката, ќе бидам пресреќен ако  и сега ни ја дадете. Еве сега имаме и конкретна шанса. Прва  фаза е да гласаме да помине, ќе одиме во втора фаза, подготвени сме на секој вид на политички дијалог и јавна дебата за ова законско решение да помине. И за тоа  ја бараме и вашата подршка. Благодарам.

Светлана Јакимовска: Благодарам.

За реплика е пријавен Александар Николовски, повелете.

Александар Николовски: Благодарам почитувана потпретседателке.

Да одговорам директно на најголем дел од прашањата кои што беа навистина политички беа добро артикулирани. Значи дали приватизацијата во 90-тите години е спроведена закон. Да, спроведена е согласно закон. Но, дали тој закон и тие закони кои тогаш биле носени биле правични, одговорот е не не биле правични. Е еве теоретски да прифатиме дека ретроактивно може да важат законските прописи во Македонија,  теоретски еве да ги прифатиме тоа. До колку се усвои ова  што вие го барате, во тој случај ние нема да можеме да бараме тие луѓе тогаш да одговараат затоа што тие луѓе го правеле тогаш согалсно на закон кој што овде во едно партиско Собрание го носеле без да размислуваат што гласаат, тие тогаш што гласале и министерот тогашен Миљовски кој што пишувал без да размислува што пишува или пак многу добро размислил или многу добро ја осмислил цела оваа работа. Тоа е првата работа.

Втората работа поврзана со првата работа, јас навистина уште еднаш ќе ја отворам дилемата што ја отворив во една претходна реплика. Откако тоа ќе се случи вие ќе излезете и ќе кажете еве се створија можности во рамки на Уставот на Република Македонија, излегоа двајца криминалци кои што приватизирале, останатите двајца се чесни, каде е проблемот. или ние од СДСМ, пред се тука мислам на Бранко Црвенковски кој што ја правеше приватизација сме многу  чесни, или ќе пробате кај да импутирате дека кај нас ги штити. Ниту ги штитиме ниту имаме намера да ги штитиме, ниту сакаме да ги штитиме. Ако од некого биле напаѓани во целиот изминат период биле од нас напаѓани. Една од причините поради која што во 2004 година во ВМРО ДПМНЕ се случи тоа што се случи е тоа што претходното раководство на ВМРО ДПМНЕ не успеа да се справи со тие предизвици, ќе кажам отворено, дел од тоа раководство кое што замина од ВМРО ДПМНЕ се корумпираше на ист или на сличен начин на кој што се корумпираше Бранко Црвенковски  и тоа раководство на СДСМ до 1998 година и ние затоа имаме храброст  и сила тие луѓе да ги расчитиме да ги остраниме од партијата. Се надевам дека и вие еден ден ќе имате. И ова што гледам дека тие луѓе сакаат сега да одат во коалиција со вас,  некаде формално се на пример Охрид, Куманово, Струмица каде што без нив не можете да победите. Така да тоа се причините поради кои што ние овде не го усвојуваме,  не дека сакаме да заштитиме било кој. И сите оние кои што ги спомнувате дека на еден или друг начин биле поврзани со ВМРО ДПМНЕ јас сум секогаш спремен отворено да говориме за секој еден од нив и да видиме дали денар добил откако е оваа ВМРО ДПМНЕ на власт на нелегален или на незаконски начин бизнис во Република Македонија.  А дали тие луѓе имаат стартна предност при тендерите, имаат, бидејќи спомнав на пример Пивара и сите останите примери се такви го земеле за без пари го продале меѓу нив и сега му е многу лесно на Свето на го купува Тиквеш на и да нуди најефтина цена на тендер за вино или да ја купи во Охрид летница и нуди најефтина цена на закуп на деловни простории. 

Светлана Јакимовска: Благодарам.

Контра реплика господинот Ивановски Игор, повелете.

Игор Ивановски: Колега Николовски немам намера да влезам во вашите внатре партиски релации со поранешниот основач  и  претседател на ВМРО ДПМНЕ сега претседател на ВМРО Народна. Тоа вие терајте си го по вмровска линија. Имате долга историја на братоубиствени војни, поделби, расколи и како сакате. Ама воопшто не не интересира тоа. Не ме интересира ниту едно име и презиме. Конечно знаете ли колеги пратеници и пратенички зошто оваа измена е нужно потребна. Шеста година истекоа од вашиот мандат. Од 2006 година можевте за многу од овие работи  што сега и вие говорите, да ги проверите, истражите и ако најдете основа да ги процесуирате и судски да се  завршат постапките. Зошто тоа не се направи? Сигурно има луѓе и во ова ВМРО ДПМНЕ, а ги има за жал многу кои што лично сакаат да се збогатат или правејќи криминал или  штитејќи криминал. И вас ви е од интерес со тие да расчитите како што секој тоа  би го направиле без разлика  на политичката или етничка провиненција треба со него да биде расчитено. 

Светлана Јакимовска: Благодарам.

За реплика е пријавена госпоѓа Авировиќ Владанка, повелете.

Владанка Авировиќ: Вие како не сакате да спомненувате имиња, ама првата реченица ви беше за Силекс и за Ѕинго. И морам да ви кажам дека залудно е вашиот потрошен труд во тој дел затоа што било која Влада која што дојде дали е од ВМРО ДПМНЕ  дали од СДСМ не успеа ништо  да најде, а ревизија изврши. Потврда имаме на суд за таа работа. Поднесовте вие како СДСМ кога сицијалистите беа во опозоција 23 кривични пријави   кои 90% беа одбиени од судот а другите беа докажани дека не се. И тоа е едно сведовтштво и вие против тоа не можете никако да одите. Таа приватизација беше  со  Сојузниот закон на Анте Марковиќ каде што сакале или не сакале тогаш ВМРО ДПМНЕ  не беше на власт. 33,5%  или 66 крупни претпријатија беа приватизирани и признаени. Со Законот за трансформација требаше 66,5% да се приватизира,  ама и тој беше во значителна мера скоро приватизиран до 50%. И таму. Она што ќе биде запаметено во историјата и што не може да се промени со никакви небулозни предлози кои што сакате да ги упатите, а патем речено прочитајте што сте напишале тоа  ни еден правник, фала Богу тоа не може да ги прифати, како некоја значајна аргументација бидејќи е нестручно направено,  дури и од лаик како мене економист. Она што е карактерстично и што  ќе остане  и што ќе н е може да го промените е документите на Светска банка, ЕБОР, Агенција за приватизација, а  ќе остане запаметено дека кога бевте на власт вие не успеавте таа приватизација да ја контролирате. Ќе остане запаметено дека кога дојдовте 2002 година над 660 судии ги ставивте и 174 јавни обвинители кои не си ја завршија својата работа. Сега барате да се ревидира тоа. Така? На првите седници ги променивте. Зошто јавните обвинители да ги рехабилитираме сега со овој упад. Тие се ја извршија неславно својата работа. Заете колку предмети чуваа во фиока? Знате колку приватизации пропаднаа? Знаете колку капитал се одлеа. Каде е капиталот? Во кои раце сега се наоѓа капиталот? Тоа е клучната работа што треба да ја кажувате. Не кажувајте други работи кои што немаат врска со оваа приватизација. Ќе останете запаметени со тоа што оваа транзиција е во дефект што ја направивте. Оваа транзиција произведе 100 илјади невработени. Оваа транзиција произведе најнегативен раст на БДП, кој денеска го чувствуваме. Структурата. И денеска е последица од таквата ваша. . .зе извинувам. 
Светлана Јакимовска: Се извинувам и јас, меѓутоа ви истече времето. 

Контра реплика господинот Ивановски Игор, повелете. 

Игор Ивановски: Колешке Авировиќ повторно ништо не ве разбрав. 

И сега, ве молам, слушајте ме кога зборвам. Полека зборувам, доволно гласно за да ме разберете, јас ниту го напаѓам ниту го бранам Силекс. Кажувам два факти. Два факти, ама вие не сакате да слушате. Толку само си ја верглате мантрата и толку е. Силекс се приватизира по Законот на Анте Марковиќ, тоа е факт, како и многу други фирми, тоа не е ништо споро. 

И број 2 -  упадот во Силекс ви го правеа овие браќава од ВМРО ДПМНЕ. Ќесите они ви ги носеа. И колешке Авировиќ, викате дека сте лаик политички, а многу познавате економија. Ај сега на економски терен да ве донсем па може ќе ви текне нешто. 

Колешке Авировиќ 80% од сегашното индустриско производство во овој момент се од компаниите, фирмите и рудниците што ги рестартираше СДСМ од 2002 до 2006. Југохром, Бучим, ФЕНИ, САСА, Тораница, Челичаните Макстил и Балканстил. Сакате уште да ви набројвуам. Е, па одлучете се, ако не знаете политика немојте ни во економија да тврдите дека нешто знаете. Благодарам. 

Светлана Јакимовска: Благодарам. 

За реплика е пријавен господинот Станковиќ Малиша, повелете. 

Малиша Станковиќ: Ви благодарам потпретседателке. 

Почитуван колега, јас само со неколку аргументи повторно би сакал да дебатирам со вас. 

Првата работа, јас искрено не се сомневам во чесните намери барем во поголемиот дел на пратениците кои што го поднесуваат ова. Не се сомневам. Меѓутоа морате да разберете една работа која што ја правите. А тоа е вршите директен упад во човековите слободи и права. Во Уставот. И сега ќе ви кажам зошто е тоа спорно. Што мислите е вака, дали сте се запрашале, не сте правник, економист сте си рекове. Дали сте се запрашале на пример зошто постои Европскиот суд за човекови права. Па да ги заштити тие човекови права. И вие вршите упад. Да ви ја прочитам главата, вели: гаранции на основните слободи и права. Зошто сме го ставиле ова гаранции. Што гарантираме ние ако влегуваме и вршиме упад и ги намалуваме тие основи слободи и прва. Јас не знам каква е вашата идеологија како Социјалдемократи. Нашата идеологија е како социјалисти е да ги унапрпедуваме основните човекови слободи и права, а не да ги намалуваме. Тие не биле сушнавме теза, не биле апсолутни и бидејќи не биле апсолутни ние можеме да ги менуваме. Да ги намалуваме кога ќе ни текне. Е па, тоа за мене е неприфатливо. Јас ви кажувам што е спорот со самата работа. 

Понатаму почитуван колега можете да го прочитате и членот 54 каде што се врши определени ограничувања и вели дека тие ограничувања се вршат во воена или вонредна состојба. Но, ако го дочитате до крај, ќе видите ограничувањето на слободите и правата не можат да се однесуваат на правото на живот, забрана за мачење, за нечовечко и понижувачко постапување и казнување на правната одреденост дела и казните. Во случај на воена и вонредна состојба и тогаш не се дозволува да се прави ова што вие сега се обидувате да го направите почитуван колега. Дали го разбирате вие тој фкт. Имате куќа на три спрата, да бидам посликовит, да не се носиме на правен терен и вие да ме носите на економски, имаме не знам куќа на три спрата, не знам ни прокиснува кровот, вие сега се решавата дајте ќе ја запалиме куќата. Ќе земем ќе ја запалиме куќата. Зашто бе! Кровот не чини, после ќе видиме ќе правиме нова. Не бива. Не бива почитуван колега. Тоа е спорот. Јас немам намера никого да штитам, меѓутоа, и те како имам намера да го штитам Уставот. Да го штитам Уставот во овој дел во кој што вие сакате да ги намалите тие основни човекови слободи и права. Немојте да дозволувате такви тези дека тоа намалување е во ред и на крај почитуван колега, лустрацијата не можете да ја споредите со ова. Самата по себе лустрација како поим, не значи ретроактивно враќање значи, во периодот на комунизмот. Тој ако го немаме сега, нормално е да се однсувате тогаш, дали ме разбирате и немојте во тој дел да го изедначувате со овој тука да побарате некое ретроактивно враќање. Нема блага врска едно со друго. Ви благодарам. 

Светлана Јакимовска: Благодарам. 

Контра реплика господинот Ивановски Игор, повелете. 

Игор Ивновски: Не за разлика од Авировиќ него го разбрав. 

Авировиќ за да се разбере треба клингонски да се знае. 

Колега Станковиќ, ја разбирам вашата теза, ама мислам дека целосно е погрешна. Велите вака со можноста да се отворат постапки, проверки правни, за легалноста и законитоста на одредени приватизации конкретни ќе се нарушат човековите права. Така. Или со други зборови. И во овој момент по вашата логика се нарушени човековите права. Зошто? Бидејќи ние велиме, се што важи до сега, со овие закони, Кривичен законик, Кривична постапка итн., и важи за сега и утре да важи и за овие дела од 90 година наваму. Истите закони. Ни плус ни минус. Значи постоечките закони да се употребат и да имаат дејство и за некој минати настани. Тоа е чистата работа и чистата логика, така да нема никакво намалување. Напротив граѓаните што се оштетени може да добијат права, бидејќи ќе биде задоволена правдата и дел од парите ќе им се вратат. Благодарам. 

Светлана Јакимовска: Благодарам. 

За реплика е пријавен господинот Димовски Илија, повелете. 

Илија Димовски: Благодарам потпртседателке. 

Добро колега, додека вие го објаснувавте ова правнички, колегите од СДСМ така со резерва ве гледаа, ама нема врска. Тука сме сега у политичка дебата, треба да се исплукаме, тоа е улогата на денешната седница. Значи, битката е за политичка амнестија на Бранко. Као еве Бранко не учествуваше си ништо во приватизацијата, плус еве, СДСМ вика, дај да расчистиме со приватизацијата и за да може на избори да викате, Бранко, чисто е со приватизацијата, другите беа виновни, другите правеа проблеми. Плус тој кога сакаше да се расчисти приватизцијата никој не сакаше. Господине Ивановски, прво, ова е правна глупост. Прво, но небитно. Правна глупост е. Прво голем дел од делата кои што ги немате наброено за кои станува збор веќе имаат настанато апсолутно застареност. Прва работа. 

Втора работа, огромен број од работите направени за време на приватизацијата биле законски покриени со законите кои што ги носело Собранието. Најголем дел од 1994 до 1998 година биле законски спроведени. Така што гласањето, или негласањето по однос на оваа ваша иницијатива нема никакво важење во смисла на спроведувње на правото на граѓаните надвор од тука. Си правиме политика тука и памфлет и тоа е. Така се носат одлуките и така ви е предложена одлуката. Меѓутоа, како и да е,господине Ивановски за да не се обвинуваме и да не се прозиваме приватизацијата ја спровел тој кој што го има имотот сега, денеска. Тоа е. Кој располаг со имотот. Па да видиме како може од човек кој што имал застава 101, да има компанија која што е 300 милиони евра вредна. Да видиме Макпетрол какое приватизиран. Да видиме како е приватизирана Европа 92, да видиме зошто сите фирми низ Македонија вклкучително и Порцеланка и Топилница и милион други во Велес, Лозар и другите, зошто беа задолжени баш кај тие фирми во Фершпед, во Комерцијална банка и во Макпетрол. И зошто секаде Фершпед, Комерцијалан банка и Макпетрол се појавија како доверители. Господине Игор Ивановски, Топилница знаете кој ја продаде? Ја продадоа Комерцијална, Макпетрол и Фершпед како доверители. Доверителскиот удел му го продадоа на Минеко. Господине Игор Ивановски, знаете ли кој е сопственик на Порцеланка денес? Комерцијална банка, банката која што ви даде вас кредит како партија за да правите избори незаконски. Таа банка, тој Борд на директори тие 10 големи директори, тие располагат со 90% од имотот во Република Македонија. Таму е правена приватизацијата. Јас господине Игор Ивановски велам вака, вашиот предлог е памфлет. Ако дојде ред да гласаме за Предлогот на Павле Трајанов, за конфискација на имот, ќе бидам прв кој што ќе го поддржам. Благодарам. 

Светлана Јакимовска: Благодарам. 
Контра реплика има господинот Игор Ивновски повелете. 

Игор Ивановски: Ајде колега Димовски да видиме за фирмите. Си кажавте три минути. Ајде, јас се согласувам за сите овие фирми да видиме. Јас немам проблем. Каде е вашиот проблем, зошто вие не сакате е прашањето. За сите овие сме спремни да видиме. За сите ќе гласаш Илија Димовски? Ќе гласаш за иницијативата на Уставот. А, не сакате да се провери приватизацијата, нели? Не сака Илија Димовски да знаат сите во Македонија, не велешани, тие знаат, ама да разбере цела Македонија Ќиро Ќучук кој го упропасти. Не сака д се разбере за Благој Ѓорев, за шинска, за брако и за другите велешки фирми. И сега Илија Димовски ми објаснува дека приватизација било кога банка ќе продаде нешто на инвеститор. Па тоа е веќе приватизирано. Дечките од ВМРО ДПМНЕ ги приватизираа сите овие фирми и дел од нив ви се сеуште во Велес, а дел ви отидоа во странство како мултимилионери. Колега Димовски, ајде да отвориме за сите фирми, тоа го бараме. И оргаините тоа да го прават, не јас и вие, не е моја и ваша задача, ние не сме платени за тоа. За тоа има Министерството за внатрешни работи, има обвинителство има судови. Дајте да им ја дадеме можноста да работат. 

Светлана Јакимовска: Благодарам. 

Има збор господиот Јани Макрадули, повелете. 

Јани Макрадули:  Благодарам почитувана потпретседателке.

Навистина се изнаслушавме разни работи во реплики од страна на пратениците од ВМРО ДПМНЕ и дозволете во поддршка на ова што денеска го започнуваме како еден процес кој што е добро да се случи во Република Македонија да искоментирам едни неточни информации што беа дадени од пратениците од ВМРО ДПМНЕ. да не ја лажеме јавноста и денеска кога ќе тропнете на врата на некој човек за да го прашате од каде му е имотот и ако тој не може да го објасни тоа со одданочени приходи, започнува процес на конфискација на имотот. И мене не ми е јасно ваква една работа да ја кажуваат луѓе и тоа кажуваат цел ден, очигледно погрешно напишано во тезите што сабајле човекот што носи писма по нашиот лексикон поштар, Силвана Бонева, ги делела во сала 2. Значи денеска или кога ќе се промени власта кога ќе отидеме кај кој сакате, еве изберете некој човек и ќе го прашаме, зошто ти имаш јахта, а си имал 42 илјади денари плата, тој ако не може да ги објасни тие пари, јахтата ќе ја продадеме и ќе ги поклониме парите во Домот за деца без родители. Тоа и денеска го нудат законите. Затоа не фрлајте димни сигнали, или бомби во јавноста за нешто што постои во Република Македонија. 

Втора работа, за жал, дел од овие пратеници што зборуваа во реплики, излегоа напаѓајќи или во репликите користат и злоупотребуваат имиња на луѓе кои што не можат да ја кажат вистината. Јас сум пратеник овде од 2001 година, една година пред Китановски и Бонева да станат пратеници. Тогаш во тој состав господинот Горанчо Лазов дојде како пратеник корисник на социјална помош. Денес тој е газда на Благој Ѓорев од Велес. Колку за колективната меморија во Република Македонија да освежиме, а граѓаните од Велес точно знаат што прави господинот Николовски вика, некој од нив и сме ги напаѓале. Ама знаете што е проблемот господине Николовски, чуден е патот божји. Дел од тие што ги напаѓавте и што Влатко Ѓорчев се сликаше пред нивните куќи, денес за нив збор не кажувате. Денес тие се градежни неимари и ги гледам се сликаат со Ставрески во акцијата купи куќа купи стан. Денеска не одат Влатко Ѓорчев и Александар Николовски пред нивните домови. Тие ручаат со Зоран Ставрески. Денеска се тие поштени, чесни и ништо не направиле во приватизацијата, освен што му нанеле огромна штета на Социјалдемократскиот сојуз. Ама денес не ги сликате нивните куќи, поточно ако сакате да сликате ќе ви треба еден поголем диоптер бидејќи ќе треба да сликате зграда. И кога зборувате за куќите горе во Жданец господинот Павле Трајанов навистина се обидува во 2006 година, проверував сега, затоа се качив горе, во првата своја дискусија во 2006 година зборува за декри проектот. Книга ни поклони тогаш нас во 2006 година. И денес зборува дека постојат луѓе што приватизирале во 90-тите години и се сопственици на медиуми. Па до него седи, знае. Знае дека Сител е фирма која што во 2011 година заработила, или има профит остварила профит повеќе од ЕЛЕМ. И навистина Чинговски треба да си оди. Од Порше Македонија тие да се запалат, Реплек, Витаминка, Млекара Битола, ПКБ, од Бетон што цело Скопје 2014 го гради, само Сител остварува поголем профит од нив. Сето тоа не ли ви е малку сомнително? Рамнодушно гледате на тоа? 

Втората теза што сакав да ја наметнам. За втората теза ќе зборувам малку понатаму, бидејќи сум во делот кога зборувам за чуден е патот божји и како одат работите, она што секогаш го зборувам за ВМРО ДПМНЕ, таму ништо не е случајно. И денес мислите дека е случајно, ќе кажам само еден пример. Два примери ќе дадам. Националната платежна картичка и Македонска Банка. Еве, записник од третата седница на Комисијата за изготвување на делбен биланс одржана на ден 10.10.2001 година. На третата седница присуствуваа членовите на Комисијата Никола Груевски, претседател, Тони Димитриевски газдата на Метрохем што треба да гради Топилница во Велес, Ванчо Каргов директор на Царина, Владимир Мијалков реален газда во Царина, прв пратучед на првоспоменатиот Никола Груевски. Гордана Јанкуловск сегашен министер за внатрешни работи, Гордана Ивановиќ тогаш, сега Клинчарова, генерален секретар на Град Скопје, претседател на Комисијата за електронски комуникации. Да не читам се од записникот. Последната реченица, да се подготви одлука за приватизација од кога ќе се зголеми капиталот. Нема случајни работи во ВМРО ДПМНЕ. На оваа седница замислете отсуствувал Миле Јанкиески. Кој зне колку пенали платил после тоа што отсуствувал од оваа седница. И кога зборуваа ВМРО ДПМНЕ дека законот е добар и приватизациите се направени согласно со закон кој што бил криминален, тоа не е точно. Приватизацијата на националнат платежна картичка е направена спротивно на закон. И кога СДСМ и вработените покренаа иницијатива, таа некако стигна до заменикот во скопското јавно обвинителство господинот Љупчо Шврговски исто, случјно, исто онака апансиз, ама тогаш ви тврдам никој овде од пратеницит ена СДСМ што сме и сега пратеници на сон не ни паѓаше дека ќе дојде влада која што пратениците ќе им вртат на обвинителите и ќе им даваат наредби или пратеници и министри за правда како Маневски ќе се јавуваат во судовите и ќе ги диктираат пресудите. Наша работа беше имплементацијата на Охридски рамковен договор, донесовме закони за кои што вие пратеници од ВМРО ДПМНЕ ни седевте пред дворовите и ни ги кршевте прозорците од нашите куќи. Ама во Уставот е загарантирана приватната сопственост. Ни на крај памет не ни беше да се пресметуваме или да нарачуваме бранови кај вас, затоа што тие што се постари знаат кога дојдоа после изборите во 2004 година пред зградата на ВМРО-ДПМНЕ од штабот каде се јавија во штабот, во чиј штаб се јавија и кој го спаси ова ВМРО-ДПМНЕ од наездата на членовите на ВМРО-ДПМНЕ и со чија помош, ама така функционираше правната држава, полицијата сметаше дека треба да ги брани тие од оние што напаѓаа. Помогна да не се случи поголемо зло во Панорама. Која е денес реалноста откако новите бранови удрија секаде, ВМРО-ДПМНЕ сега подготува или сака, се обиде, неуспешно секако, да направи бран во опозицијата, а најмногу од се им пречи СДСМ и Бранко Црвенковски. И денес броев од сабајле, бидејќи ја водев седницата, 37 пати го споменавте Бранко Црвенковски за предлог на уставни измени. Таа опсесија, таа тензија што ви ја има дадено ви паѓа како кула од карти денес, бидејќи самите сте свесни, кога ќе се завртите лево и десно од вас пет луѓе од ВМРО-ДПМНЕ имаат бесни коли, имаат јахти во Солун и можат да си дозволат комоција за која само ќе наидете на критики, довикувања и уа од граѓаните, од вашите пријатели, комшии од вашата изборна единица. Гледајте малку или читајте што се случува или погледнете во вашиот дел на пратеници кои можеби биле најгласни во изминатиот состав, ама денес каде се. Дека некој кој што мислел дека работи за некоја кауза денес е невработен, иако ВМРО-ДПМНЕ е на власт и заради бранот од секаде собира луѓе, фрла пари на луѓе кои ќе ги најде, кој ќе излезат на телевизија да кажат дека кал биле во СДСМ, ама не кажуваат ги истерале од таму.
И вториот пример за кој што се рабира има смисла сето ова да се заокружи е примерот на Македонска банка. Во еден ден, се сеќавата, еве да ве потсетам, тројца ергени тогаш популарно беше така наречено, купија 27% од Македонска банка. На прашањето на новинарите, министерот за финасии Никола Груевски, немам коментар. Впрочем, така одговара во 2012 година на сите прашања кои се поврзани со приватизциите во Македонија. Директорот на Управата за јавни приходи Тони Димитриевски, сегашниот газда на Метрухем, тогашниот член на Комисијата за продажба на НПК, сосема случајно тој директор на Управата за јавни приходи вели не сум бил надлежен за купувањето на акциите во Македонска банка. Дента кога се купуваат, член на управниот одбор на Македонска банка станува Илија Китаноски, директор на ЈП за станбен и деловен простор. 

Уште да ви кажувам? Сакате уште примери? Има време.

ВМРО-ДПМНЕ рече го обвинува СДСМ дека СДСМ ја правел приватизацијата и дава примери за фирми кои иако немаат никаква врска со СДСМ гледаме денес работат. Има еден пратеник кој вели како е можно ја продале фирмата за 100 милиони. Стварно овие Хајнекен будали имаат свои фабрики во 30 држави во светот, решиле во Македонија да дојдат, дале 100 милиони евра. Будали се тие Холанѓаните, купуваат фабрика оти Бранко ја приватизирал, веројатно тоа во портфолиото му пишувале. Дали се слушате што зборувате? Дали се слушате дека тоа не го прифаќа никој и она 12 годишно дете, стратегија што Чомски ви ја пишува овие денови или ја има на социјалните мрежи. 

А ВМРО-ДПМНЕ како работи со фирмите? Во 1999 година купи 25 фирми ВМРО-ДПМНЕ. Господинот Николоски ќе се согласи со мене, но ми е драго што и Шокаровски е тука во првиот ред префрлен, не знам дали е политичка одлука или пријателство, Охридската Света Софија била сопственост - ВМРО-ДПМНЕ. Кумановска НАМА -  штета што Пачков ми го нема - сопственик ВМРО-ДПМНЕ.  25 фирми! Денес сите тие фирми имаат клуч, не работат, немаат жиро сметки, отишле кој знае каде. Тоа се фирмите што ВМРО-ДПМНЕ ги купи и стопанисуваше во Република Македонија со нив, а НПК знаете како ги направија парите? Ќе купат 5 илјади пост терминали и банкомати низ Македонија, ама ќе купат, парите се префрлени на една фирма што се вика Виста. Погледнете колку тендери има добиено од 2007 година до сега компјутерската фирма Виста, ама не се завршени тие проекти, па на Пливачки  сојуз претседатели. Па, ајде сега малку пливачки сојуз, па малку компјутери, ајде малку во безбедност ќе влеземе, ќе ги обезбедуваме. Ајде Урко ти тргни се, многу пари направи, сега ќе правиме ние во името на едниот севишен братучет. А вие ќе ни дофрлувает, ќе не навредувате и ќе си отидете дома радосни. Зошто? Па еве, Славе Гошев мајмун му дофрлил. Браво! А Мијалков? Е па тоа е пратеници, во таква Македонија живееме заради вас, вие давате подршка на ова што се случува.

Дали го слушавте денес директорот на Агенцијата за електронски комуникации колешке Затуровска. На прашањето на новинарите, бидејќи сте од Комисијата за тарнспорт и врски, таму се убедувавме, го нема експертот за електронски комуникации Косана, па морам вас да ве прашам. На Комисијата на прашањето како тоа 1 милион евра ќе потрошите за кампања пак со Република, одговара директорот на Агнецијата за електронски комуникации па планот го усвоиа пратниците, пак вие криви! Денес една комисија, друг пат друга, важно пратениците се виновни, а тие за 7 месеци два договори со Република вредни 2 милиони евра направија. Случајно! Се е овде случајно. И вие не сакате заради вас, а заради колегијалност и заради нас да влеземе во еден процес за да се зборува на избори за иднината. Љубоморен сум на нашите соседи од север бидејќи во сите нивни слогани се појавува зборот иднина. Драго ми е и се надевам дека Србите ќе го изберат оној слоган, кој го има и господинот Тадиќ за сигурна иднина. Затоа што кога ќе се појави Груевски, дај Боже некогаш да се појави на ТВ дуел, да не се зборува за ти купи ова, ти купи она, ти приватизираше ова, ти приватизираше она, туку да се зборува што ќе направиме за иднината. За иднината наша, а пред се на генерациите што доаѓаат после нас. Бидејќи нема многу аир од тоа што Ѕинго го поседува цело Кратово, тоа си го знаат луѓето, или господинот Горанчо Лазов што станал од социјален случај директор на Благој Ѓорев, газда на Благој Ѓорев. Тоа ништо не помага, јас ви тврдам, за иднината на Македонија. Треба да ги промениме работите во оваа држава, ќе ги промениме тогаш кога нема да ја враќаме дебатата, кога некои луѓе кои сега ги амнестирате бидејќи се сликаат, ручаат и ги спонзорираат вашите министри, сега се добри луѓе. А господинот Влатко Ѓорчев се сликаше пред нивните куќи пред некоја година. Одеднаш, а прејде некој во ВМРО-ДПМНЕ тој станува поштен, и обратно, а некој го напушти ВМРО-ДПМНЕ тој станува корумпиран. Дали сакате поранешниот генерален секретар од Куманово кој премина во ВМРО-ДПМНЕ и одеднаш од тоа едно корумпирано крило како што вели Николоски станал чесен, или господинот Ване Цветанов кога од ВМРО-ДПМНЕ излезе и ја напушти партијата заради тоа што не сакате да биде во партија во која криминалот е во врхушката на ВМРО-ДПМНЕ. Тука паѓа лажниот мит за чесноста на ВМРО-ДПМНЕ. Она што го браните вие е работа која што не се брани, затоа што само од 2000 до 2002 година 35.110 работници останале на улица и од ФАС 11 Октомвври, и од Македонка ткаенини, од Кожара Годел, Југохром итн. Подготвил замислите ФЕСАЛ 2 аранжманот, она што со фонт 4 го пишува од левата страна, замислете, З.Ставрески. Случајно и тоа! Па премногу случајности се поврзани со процесот на приватизација во Република Македонија. Погледнете си ја Владата после ова и ќе сфатите како е направен изборот и зошто е направен изборот. Секако вишна на шлагот е приватизацијата на Телеком и компанијата Аналитико АИ, каде што и Гордана Јанкуловска работеше за сегашниот телохранител на господинот Сашо Мијалков, човек кој што од директор на една фирма која правела милион марки со продажба на сим картички си решил ајде ќе ја напуштам фирмата, што ќе ми е фирма што прави милион евра годишно, ќе си станам телохранител на шефот на тајната полиција. Случајно! И случајно кога судот односно Комисијата за контрола на хартии од вредност во САД го отвори случајот, случајно  - мојот почитуван поранешен колега Шамбевски отиде во Кина еден од најелоквентните пратеници што ова Собрание ги имало од 1991 година, случајно. Многу случајности ни се накалемија во оваа приватизација во Република Македонија, изведена во времето од 2000, од 1999 до 2002 година. 

Третата теза е дека Законот бил криминален. Се поставува прашањето зошто во 1998 година тогашниот министер за трговија, а потоа и министер на финансии Никола Груевски не покрена измени на Законот за приватизација на општествениот капитал, зошто тој, со кој закон е во Комисијата што ја приватизираше Националната платежна картичка или го потпиша договорот со Телеком. Зошто не рече ајде луѓе да го смениме законот, не е фер. Ајде да го смениме законот, Бранко е виновен или го довел Бранко. Или ајде да го смениме законот за да има повеќе пари за работниците. Не, напротив, единствената измена што е направена е тоа дека може со уште поголем дисконт да се продаваат компаниите или фирмите во Република Македонија. И кога ќе ги отворите,  госпоѓа Бонева не знам зошто не ви ги дава тие информации, се надевам кога ќе се зборува за Законот за лустрација ќе ги донесе, во 8,00 часот се отвора берзата во 8,01 часот дисконт од 90%, во 8.02 часот Националната платежна картичка или 7,3 милиони евра проценета вредност од страна на Владата и готово, продадено. Уште колпортерите весниците не ги имаа поделено низ градот Скопје тогаш. Имаше град тогаш во Скопје, можеше да се движи човек на плоштад слободно. И сега четвртата теза во која сакате да не убедите зошто не треба да го прифатиме овој закон тргна со тоа господинот Малиша Станковиќ, вели како ќе ги откриеме сите тие работи или тешко може по десетина години или гледано наназад уште 20 да се откријат сите работи за трансформација на општествениот капитал или приватизацијата на општествениот капитал.

Господине Малиша Станковиќ, вие сте потписник на Законот за лустрација, гледајте што алинеа имате вие. Ова ви го зборувам и од аспект на човекови права. Под мониторинг или лупа на Боневата лустрација  и господинот Џафери Талат, се и лица и со нив поврзаните лица кои се стекнале со над 5% од капиталот во претпријатијата со општествена сопственост согласно законот, значи се повикувате на законот, вие се повикувате на законот бидејќи сте потписник на ова, под поимот поврзани лица, слушајте сега: се подразбираат физички лица кои се во сродство преку брак или посвојување, деца и родители, браќа и сестри, полубраќа и полусестри, баби, дедовци, внуци, на друг начин се крвно поврзани до втор степен, живееле во заедница пет години непрекинато во однос на родител - старател и дете, маќеа и очув и посинок и поќерка, снаа, зет и родители на брачните другари...е не е добро, кумот ви фали. Каде ви е кумот овде? Значи амандмански да интервенирате во ова. Или преведено со оваа наша Македонија аткувате и ова зошто ви е смислено, за да атакувате според мојата пресметка 1.027.000 луѓе во Република Македонија, кои ќе ги терате да поднесуваат изјава. Овде се 1.027.000 луѓе, за да направите притисок, бидејќи вие како се борите со корупцијата - објавувате по весници, доаѓа господинот Бичиклиски, се извинувам ќе го заборавев, како спикер во радио Рос и тој е член на Управниот одбор на Македонска банка, ќе го пропуштев тоа и пееше тогаш тој народни песни, за овие помладите да кажам. Доаѓа Бичиклиски пред Комисија за антикорупција, држи прес, не се качува горе, само да се фрли љагата и товарот и клеветата на луѓето кои ќе ги спомне. Ќе си отиде до таму, не се качува до горе, нема потреба, нема Јавно обвинителство во Република Македонија за ВМРО-ДПМНЕ. Јас мислев дека навистина нешто се случило, заради лоша ситуација видов дека господинот Шврговски бил жив и здрав и зборувал. Тоа е добро, барем нешто да се работи во овој 6 годишне мандат. Зошто господинот Бичиклиски кој не сака да се качи на првиот кат - на првиот кат кога беше во ГТЦ, сега не знам каде е - не сака да се качи на првиот кат до Комисијата за спречување на корупцијата, не сака да отиде во јавното обвинителство, ама знае на прес конференција да навредува, да лаже, да манипулира, да полни страници во весниците. Така не се бори  против корупцијата и организираниот криминал и никогаш ВМРО-ДПМНЕ не ќе сака да се расчистат овие работи, затоа што до гуша  дел од ВМРО-ДПМНЕ се влезени во ова. Вие зошто ги браните, заради кои идеали навистина не можам да разберам. Еве, тоа не го спомнувам, ама ако сакате, како што велите сакаме, замислете, бидејќи ги решивте сите работи во државата, го читам господинот Илија Димовски сака да му помогне на СДСМ. Не, фала, ама еве ако сакате да помогнете ајде да го отвориме ова. Ако СДСМ го приватизирал, дајте да им помогнеме на овие луѓе кои била приватизација уште не оделе ниту на факултет, или да речеме за лустрацијата. Го слушам господинот Николовски со каков гнев зборува, вели последиот комунистички премиер Глигорие Гоговски. Па последниот комунистички министер за правда Михајло Маневски тој три пати го гласаше, а Михало Маневски имаше повеќе комунистички стаж, повеќе од Гордана и Маринела заедно што имаат години.  Сега вие ќе сакате за да ја тргнете дебата, ќе фрлате дрвја и камења, ама не знаете што зборувате во позадина. Премиерот бил комунистичка влада, ама министерот Михајло Маневски, и тој случајно, бидејќи тоа го спомна господинот Игор Ивановски, случајно Михајло Маневски и случајно Македонија спорт, и случајно Орце Камчев, се е тоа случајно во оваа држава. Тие случајности не носат добро на Република Македонија. Бидејќи се пресметувате, секогаш сакате да се пресметате со сите неистомисленици, денес со еден член на ВМРО-ДПМНЕ се кладев дека ќе го нападнете и Дневник. Тој ми вели невозможно, одработуваат агенда година дена. Во фирмите што беа под ваша сопственост беше и вашиот весник Глас, имам дома неколку примероци. Не пости број во кој има на насловна страна седум вести за ВМРО-ДПМНЕ, како што имаше во Дневник во неколку случаеви изминатите месеци. Не постои, никогаш, по 2-3 информации, а ваш весник, на партијата. Овој не ваш и знае дека не може да издржите ни пет минути некој да ви ја каже реалноста и веднаш на Курир, нормално бидејќи електронски тие се поврзани, центарот за лаги и манипулации на ВМРО-ДПМНЕ електронски е поврзан со Курир МК и на порталот веднаш излегува веста - напад на Дневник и на тој што ја правел анкетата, а само пред година дена, пре 4 месеци ви беше добар и истата агенција и истиот весник. Вие не можете да разберете дека реалноста во Република Македонија е различна. Ве молам, подгответе се, бидејќи поболна ќе биде реалноста кога ќе се судрите со она што се случува, го знаете, една од најдобрите анегдоти за политичарите е кога министер за надворешни работи на Британија сватил дека веќе не е на власт кога си седнал на задното седиште, ама во својот автомобил и видел нема шофер. Сватете дека работите во Република Македонија не се толку добри како што некој ги кажува. Дека од 2006 година, бидејќи зборуваме за правата на работниците 14 прекршувања на правата на работниците имате и сега сакате да зборувате за некој дека ги кршел човековите права, за човековите права и слободи, ама онака, како Бичиклиски, пред зградата, нема поднесено иницијатива, нема иницијатива до Јавното обвинителство, ама е добро за колективната атмосфера во Република Македонија за тоа да се дискриминира, дискредитира и напаѓа противникот со не фер и нечесни методи. Затоа роднината на премиерот Груевски советник во град Скопје гледаме дека со воодушевување зборува за тоа како се гради Скопје, на пример, случајно на Сител баш него го избраа да го анкетираат, или луѓето кои лажно се претставуваат за стечајци кои доаѓаат пред нашата партија во Бихачка, или оние што доаѓаат во Агенцијата за електронски комуникации, бидејќи едниот го познавам на отворениот ден што чини милион евра и тој воодушевен како се либерализирале условите, телефон нема дигнато човекот во животот, ама е тој член што треба, тој е дел од кампањата. Сите овие пари што се отидени некаде вие не сакате да дебатираме за тоа. Зошто? Затоа што фактите и реалноста се болни, затоа што овде функционерите на ВМРО-ДПМНЕ и оние кои биле во СДСМ, а сега ручаат со министерот за финансии Ставрески, кога го промовира проектот - Купи куќа купи стан, сега се тие добри, чесни и поштени. Тие исто се заглавени во ова. Не сакам јас  и СДСМ да го носи товарот заради нив и не сакам СДСМ да биде напаѓан со оние што го спонзорираат ручекот на министерот Ставрески после фијаското со проектот Купи куќа купи стан и први да трчаат на вториот состанок да го убедуваат да ја намалат цената на м2. Македонија е мала земја, ама граѓаните се со големо срце и знам дека ќе се справат, или во овој момент не треба ни да ги повикувам бидејќи 67% знаат дека Македонија оди во погрешна насока. Имаме шанса некои работи да промениме. За тоа треба политичка волја и чиста совест. Од оваа страна ја имате. Вие сте на потег. Благодарам. 
Светлана Јакимовска: Благодарам. 

За реплика е пријавена госпоѓа Владанка Авировиќ, повелете.

Владанка Авировиќ: Секогаш ќе се јавам кога ќе споменете во контекст Силекс - Ѕинго - Кратово, човек кој во својот живот направил 12 фабрики додека некој се занимавал можеби со споредни активност, спорт или одење во јавни куќи или грицкање на ќебапчиња во некој одреден период, тој правел 12 фабрики. 2000 луѓе и денес живеат од неговите фирми. Тоа е очигледен пример дека вие воопшто не сакате да зборувате за она што ви е целта, промена на Уставот, туку се и сешто, си тропате. Јас мислам дека камен на камен не сте поставиле, а  критикувате некој кој цел живот твори и човек кој е подложен на комплетна ревизија во систе системи. Вие сакате да ја тргнете дамката од вашето лошо владеење и од криминалната транзиција што ја направивте. Од тоа не можете да избегате, што сакајте зборувајте. Фактите остануваат. Фабриките ги нема, баш им е гајле на луѓето вие што сакате член на Уставот, после 20 и кусур години, да промените да докажете дека СДСМ рамномерно учествувал во кражбата со ВМРО-ДПМНЕ или не знам си со кого. Доцна е господине Макрадули, фабриките ни ги нема. Половина од луѓето што ги истеравте на улица веќе се починати. Драмите што се случуваа во тие фабрики, ама во најголем обем вие бевте што ја водевте транзицијата. 33,5% беше трансформацијата по Анте Марковиќ во 1989 година па немаше трага од тие луѓе што се сега на власт. 66% по обем, не набројувајте вие фирмички, фабрикички од денешно време што абер немаат од транзицијата и од приватизацијата. Гледајте го обемот на трасформација на капиталот, гледајте го обемот на вадење на луѓето надвор, гледајте ја ратификацијата во социјалната сфера на луѓето и тоа го имаат констатирано. Имате докази во Светска банка, во Агенција за приватизација, во Завод за статистика, во Завод за платен промет. Тоа не можете да го поромените. Вие што сакате можете тука да поднесете како барање, ама тоа не можете да го избришете, тие луѓе не ви забораваат дека фабриките им ги уништивте.

Трајко Вељаноски: Благодарам. 

Контра реплика има господинот Јани Макрадули, повелете. 

Јани Макрадули: Благодарам почитуван претседателе. Така завршуваа нацистите во Германија, со тие зборови.

Трајко Вељаноски: Господинот Малиша Станковиќ има реплика, повелете.

Малиша Станковиќ: Благодарам. 

Почитуван колега Макрадули, морам да кажам дека вашата дискусија беше интересна и покрај тоа што не се однесуваше на самиот Предлог на закон, вие си зборувавте за сосема други работи. Токму поради тоа јас морам да кажам повторно дека овој предлог се повеќе и повеќе ви станува јасно дека не го поднел некој правник. Дефинитивно се работи за политички предлог. Правник вакво нешто не би поднел, знае дека правно е неиздржано, нема потреба да го поднесува, особено не како што кажавте некој експерт, меѓутоа и вие со вашата дискусија потврдувате дека се работи за политички предлог за да добиете шанса политички да дебатирате. Во ред, исправно е се додека реално не мислите дека такво нешто треба да се подржи. До тој момент е исправно, политичка дебата. Во моментот кога мислите дека вакво нешто би требало реално да подржиме, веќе не е во ред, се косиме со сите зацртани меѓународни норми, не норми во Република Македонија.

Почитуван колега вие сте пратеник подобро време и сакам да ве прашам, претпоставувам вие ќе можете реално да одговорите.

За овие случаи за кои зборувавте, ги наведувавте, морам да бидам искрен немам толку податоци колку што вие имате, не знам дали се точни или не се, не е ни битно, меѓутоа поголем дел се однесуваа на период од 1998 до 2002 година. Најреално ве прашувам од 2002 до 2006 година зошто не ги покренавте, ги немавте ли? Се сеќавате како дојдовте на власт на 15 септември, имавте големо мнозинство, ве изгласаа граѓаните, ветувавте се и сешто, додуша ништо не исполнивте од тоа, но тоа е друга тема. Но кога дојдовте прво нешто што направивте почнавте да ги отпуштате луѓето, тие што беа запослени биле политички, вакви, онакви. И тоа е друга тема. Но барем ова што сега вие го зборувате и ако е делумно вистина тоа што го кажувате зошто не покренавте постапки, не ви требаше измена на Устав. Имавте постоечки закон, не беа застарени ни едно од тие дела, можевте да покренете. Навистина не ми е јасно зошто не ги покренавте. Која е причината сега кај вас да не ги покренете и сега откако се застаре, како што претходно ви кажав, а тоа е факт, после свадба сега тапаните ќе ги удираме и ајде ќе држиме политички беседи до бесвест. Нешто има тука.

Понатаму кажавте, да јас сум потписник за лустрацијата, меѓутоа јас нема да дозволам во овој момент кога се зборува за оваа тема, сега да зборувам за лустрација. Ќе дојде и таа, ќе се пријавиме и тогаш ќе дебатираме и тогаш ќе ви објасниме се што не ви е јасно. 

Трајко Вељаноски: Благодарам. 

Контра реплика има Јани Макрадули, повелете.

Јани Макрадули: Господине Станковиќ, по дефинициите во Република Македонија,  во книгите стои дека Уставот е политички акт составен од политички принципи и штета е што во ова Собрание нема повеќе политика, тогаш граѓаните ќе знаат кој си ја заслужува платата, а кој е тука дојден само да го девалвира Собранието.

Господине Станковиќ ве повикувам да ги погледнете стенографските белешки од 2003 година на три мои политички прашања за Националната платежна картичка и за Експорт Импорт банката која ја покрена иницијативата за формирање на Анкетна комисија. За жал на тие прашања не дојде само да одговара Никола Груевски. Погледнете ги тие две и потоа очекувам да ми се извините.

Трајко Вељаноски: Благодарам. 

Реплика има господинот Илија Димовски, повелелте.

Илија Димовски: Почитуван тоа што господинот Макрадули трудољубиво се труди кон секоја материја, меѓутоа трудољубивоста во овој конкретен случај господинот Макрадули го издаде, ја кажа вистината. Јани Макрадули половина од говорот зборуваше дека треба да прекинеме да зборуваме за тоа што се случувало досега за да можело да зборуваме за иднината. Добро е господине Макрадули тоа што го велите да зборуваме за иднината, ама имаме несредени работи од минатото. Вие сакате да не зборуваме како се правела приватизацијата. Тоа ве боли, затоа што во пратеничката група има минимум двајца кои учествувале во приватизација на големи компании во своите градови заради тоа што сте во коалиција со Љубчо Георгиевски што заедно со вашиот лидер Бранко Црвенковски спроведоа 100% приватизација. Тоа е едната поента.

Второ, за се дискутирате, меѓутоа кога рековме ние, конфискација на имот, тогаш викате не, ама во мојот град Велес знаете кој го има имотот: Порцеланка е во сопоственост на Комерцијална банка, Топилница ја имаше Комерцијална банка, Фершпед и МАК Петрол ја продадоа на овие Минеко. Понатаму управната зграда на Лозар ја има поранешен кандидат за пратеник од СДСМ, свињарски фарми и други работи ги има човек на господинот Коцевски, поранешен функционер во ЛДП. Понатаму лозовите насади ги имаат луѓе од СДСМ кои се во претседателство на СДСМ во Велес, Жито Вардар ја има поранешен кандидат за пратеник од ЛДП, дел од Лозар го има прв братучед на Бранко Бојчевски односно женина рода на Свето Јаневски што вие ни го товарате на нас, а го заштивте кога бевте на власт. Киро Ќучук 33% го има господинот Зоран Заев. Сите имоти во Велес ги имаат луѓе кои или ги создал Бранко или ги создал ЛДП или Љубчо. ВМРО-ДПМНЕ денес нема никаков контакт со тие луѓе, никакви средби, никаква помош, ништо. Сега вие сакате за тоа да не се зборува. Не  може. Во Велес останаа 10 илјади луѓе без работа. Во периодот од 1994 до 1998 година господине Макрадули од 18% на 38% се зголеми невработеноста. И ќе ве потсетам на една работа. 2002 година Тито Петковски како носител на листа во тројка дојде овде и им вете на велешани дека со приватизацијата се ќе се среди. Ама тогаш се замешаа Бранко Бојчевски, Свето Јаневски и некои други фаци и во Велес СДСМ не само што не ја среди приватизацијата, туку дополнително помогна да се заташкаат криминалите и на тие од СДСМ и на тие од тогашното ВМРО. Затоа вие не сакате да се зборува за минатото.

Трајко Вељаноски: Благодарам. 

Господинот Јани Макрадули има контра реплика, повелете.

Јани Макрадули: Господине Димовски тоа го барам јас да ги расчистиме тие работи. Сите овие докази да ги изведете откога ќе се измени Уставот и кога ќе се донесе Законот. Вие бегате. Ајде да ги конфискуваме имотите на луѓето кои што не можат да ги оданочат, да докажат дека имаат неоданочени приходи направено. Јас ќе ви наведам 4 луѓе ведаш. Ајде веднаш нека оди Управата за јавни приходи, ама не може. Од ВМРО-ДПМНЕ се. Биле во СДСМ, ама сега се во ВМРО-ДПМНЕ. Градежници неимари. И сега вие зборувате за Топилница. Па се сеќавате на Чедо Петров тој од Социјалистичка партија беше пратеник овде и во 2000 година на Пелистер се качи горе па прејде во ВМРО-ДПМНЕ. И Жанко Чадо со белата ролка кога доаѓаше во Велес, се сеќавате? И после вие кажувате кој ја има Топилница и која партија ја купи Топилница. Или тогаш кога должеа пари за бензин луѓето ќе им ги опростат, затоа што се многу фини од овие од ВМРО-ДПМНЕ па ќе им ги опростиме. 

Трајко Вељаноски: Благодарам.

Госпоѓа Благородна Дулиќ, има реплика, повелете.

Благородна Дулиќ:  Колеги, знаев дека целта на оваа иницијатива не е она што се предлага, туку да се зборува и да се зборува, типичен пример беше последната дискусија 50 минути во кои ништо не се кажа во полза на предлогот на иницијативата за измена на Уставот. Само некои податоци, тераси, подови, од каде кој кажал, што кажал. Добро информирани се луѓето нормално дали е точно, дали не, не знам? Меѓутоа, да види граѓанството колку е оваа иницијатива навистина сериозна ќе ви го прочитам образложението. Со предложеното изменување на Уставот на Република Македонија се предлага создавање на уставна можност за повратно дејство на законите со кои се уредува кривично гонење и извршување на казните за делата поврзани со трансформацијата и продажба на претпријатијата со општествен и државен капитал. Со тоа ќе се овозможи расчистување на сомневањето околу криминалното постапување во текот на процесите на приватизацијата. Признава дека е криминално. Овие измени на Уставот на Република Македонија ќе овозможат уставна можност за повратно дејство на законите со кои се уредува кривичното гонење и извршување за казните и за делата поврзани со трансформацијата или продажбата на претпријатија со општествени и државен капитал. Согласно Уставот на Република Македонија меѓународните документи и компаративното право, продолжувањето на роковите на застареност во случај кога застарувањето на кривично гонење или извршувањето на казните не настапило, не претставува повреда на начелото на законитоста. Што се однесува за делата за кои веќе настапила застареност овој амандман не содржи решинија, туку остава можност доколку праксата и толкувањата на Европскиот суд за човекови права тоа го овозможи со Кривичниот законик да се овозможи примена на уставниот амандман и врз нив. Сега кажете ми што може врз основа на ова да се направи? Сами признаваат дека онаму каде што настапила застареност немаат решение. Меѓутоа, најлесно е да се каже: и тие ќе ги гониме. Па да е човек од улица па ќе рече, што правиме? Устав ли е ова, што е? На кој начин ние постапуваме со сопствен Устав и она што веќе е завршено по сите основи, по сите меѓународни договори, по сите практики, ние ќе ги оживуваме за да некого евентуално гониме, а всушност гаќите ни се тресат да не го прифатиме тоа нешто што го предлагаат.

Трајко Вељаноски: Благодарам. 
Господинот Јани Макрадули има контра реплика, повелете.

Јани Макрадули: Претседателе навистина ваков простотлук и од Дулиќ и од Авировиќ не заслужува ова Собрание. Ве замолувам навистина разговарајте, навистина денеска го срозија нивото овде во Собранието под секое ниво користење на зборови, навистина не знам што да кажам, можеби себично гледано можам да кажам дека ова нас ни одговара, ама мислам ова за Собранието е крајно девалвирачки, невкусно, просто и навистина само зборува за тоа за каков карактер на личности се и Дулиќ и Авировиќ.

Трајко Вељаноски: Благодарам.

Колеги, би ве замолил да бидеме коректни во искажувањето на говорите.

Тука ја прекинувам седницата.

Колеги пратеници, утре имаме во 12,00 часот нова седница 31, по завршувањето на 31-та седница, продолжуваме со оваа седница.

По завршувањето на 31-та, имаме обраќање на господинот Џемил Чичек, продолжуваме со оваа седница. Благодарам. 

(Седницата прекина со работа во 20,11 часот) 

